
የበረን
ዳ ታይልስ ኤጋ መደበኛ ኮልሞ

ሚስማር 
ከ3 ቁጥር 
-15 ቁጥር

@

መንግሥት በ2015 ... ወደ ገጽ 4 ዞሯል

ሞገስ ጸጋዬ

አዲስ አበባ፡- በ2015 በጀት አመት ግጭቶችን 
በውይይትና በንግግር ፈተን የምክክር ኮሚሽኑን ስራ 
ወደ ፊት በማራመድ ልማታችን በተጀመረው መንገድ 
እንዲቀጥል ከፍተኛ ጥረት ይደረጋል ሲሉ የኢፌዲሪ 
ፕሬዚዳንት ሳህለወርቅ ዘውዴ ተናገሩ።  የዋጋ ንረቱን 
ማረጋጋትና ጤናማ የማክሮ ኢኮኖሚ መፍጠር እንዲሁም 
ከወዳጅ ሃገራት ጋር ያለውን ዲፕሎማሲያዊ ግንኙነት 
ማጠናከርም የበጀት አመቱ ዋነኛ የትኩረት አቅጣጫዎች 
መሆናቸውን ጠቁመዋል። 

የኢፌዴሪ ሕዝብ ተወካዮች ምክር ቤትና የፌዴሬሽን 
ምክር ቤት 2ኛ ዓመት የስራ ዘመን መክፈቻ ሥነ ሥርዓት 
ላይ ፕሬዚዳንት ሣህለወርቅ ዘውዴ የመንግሥትን 
አቅጣጫ የተመለከተ ንግግር አሰምተዋል።  

ፕሬዚዳንቷ በንግግራቸውም አዲሱ በጀት አመት 
ባለፈው አመት የታዩትን መልካም ጀምሮች በማስቀጠል 
የነበሩትን ጉድለቶችን በማረም  በፖለቲካው፣ 
በኢኮኖሚውና በማህበራዊ ዘርፎች የተሻለ ውጤት 
የሚመዘገብበት እንዲሆን መስራት እንደሚገባ አጽንኦት 
ሰጥተዋል። 

እንደ ፕሬዚዳንት ሣህለወርቅ ገለጻ፤ በ2015 
በጀት አመት ግጭቶችን በውይይትና በንግግር ፈተን 
የምክክር ኮሚሽኑን ስራ ወደ ፊት በማራመድ ልማታችን 
በተጀመረው መንገድ እንዲቀጥል ይደረጋል።  ሕዝቡን 
ካጋጠመው ማህበራዊና ኢኮኖሚያዊ ችግሮች ለማላቀቅ 
በከፍተኛ ደረጃ የሚሰራበት አመት ይሆናል ብለዋል።  
መንግስት የሰላምና የዲሞክራሲ ጥያቄዎችን አንገብጋቢነት 
በመረዳት ቆራጥ ውሳኔ ባሳለፈው መሰረት 

መንግስት በ2015 በጀት አመት፡-
- ግጭቶችን በውይይትና በንግግር ለመፍታት ጥረቱን ይቀጥላል፤
- የዋጋ ንረቱን ለማረጋጋትና ጤናማ የማክሮ ኢኮኖሚ ለመፍጠር ይሰራል፤
- ከወዳጅ ሀገራት ጋር  ያለውን ዲፕሎማሲያዊ ቅንጅት ያጠናክራል፤

ሞገስ ተስፋ

አዲስ አበባ፡- የኢትዮጵያ መድኃኒት አቅራቢ 
አገልግሎት  የመድኃኒት አቅርቦቱን ቀልጣፋና ዘመናዊ 
ለማድረግ “ሲዶር” (SEIDOR) አማካሪ ከተባለ ዓለም 
አቀፍ የሶፍትዌር አቅራቢ ድርጅት ጋር የዘጠኝ ሚሊየን 
ዶላር ስምምነት ተፈራረመ።

በመግቢያ ስምምነቱ  ወቅት የጤና ሚኒስትሯ 
ዶክተር ሊያ ታደሰ  እንደገለጹት፤ የመድኃኒት አቅርቦት 
አሰራር መዘመን ለጤና ስርዓቱ ቁልፍና ወሳኝ የሆነ 
የጀርባ አጥንት በመሆኑ በዚህ ላይ እየተሰራ ይገኛል፡፡

በጤናው መስክ ያለውን አገልግሎት ለማሳደግ  
ከጤና የመረጃ አያያዝና በመድኃኒት አቅርቦት ላይ 
ያለውን ክፍተት በመሙላት ቀልጣፋ  የመድኃኒት የግዥ 
ሥርዓት እንዲኖር ያስችላል ብለዋል።

አገልግሎቱ የመድኃኒት 
አቅርቦት ሥርዓቱን 

ለማዘመን የዘጠኝ ሚሊየን 
ዶላር ስምምነት ተፈራረመ

አስቴር ኤልያስ 

አዲስ አበባ፡- ከትግራይ ክልል ውጭ በተለያዩ የዓለም 
ክፍሎች ያሉ የትግራይ ተወላጆች እየባሰ የመጣውን 
የትግራይን ሕዝብ ሰቆቃ ላለማስቀጠል ከአሸባሪው 
ሕወሓት በተጻራሪ መቆም የሚጠበቅባቸው መሆኑን 
የቀድሞው የትግራይ ክልል የዋጅራት ወረዳ ጊዜያዊ 
አስተዳደር የሲቪል ሰርቪስ ጽሕፈት ቤት ኃላፊ ገለጹ፡፡ 

ኃላፊው መምህር ሃይለኪሮስ ረዳኢ ለኢትዮጵያ 
ፕሬስ ድርጅት እንዳስታወቁት፤ ከትግራይ ክልል ውጪ 
ያሉት የትግራይ ተወላጆች የትግራይን ሕዝብ ሰቆቃ 
ለመቀነስ ሲሉ ከአሸባሪው ሕወሓት በተጻራሪ በመቆም 
ለመንግስት አጋርነታቸውን ማሳየት ይጠበቅባቸዋል፡፡  

ከመንግስት ጎን መቆም ማለት የአንድ የእግር ኳስ 
ቡድን ቲፎዞ መሆን ማለት አይደለም ያሉት 

የትግራይ ተወላጆች የሕዝቡ ሰቆቃ 
እንዳይቀጥል ከአሸባሪው ሕወሓት 

በተጻራሪ መቆም አለባቸው

አገልግሎቱ  ... ወደ ገጽ 4 ዞሯል የትግራይ ተወላጆች  ... ወደ ገጽ 4 ዞሯል

በጋዜጣው ሪፖርተር

አዲስ አበባ፡- በ130 ማዕከላት ከ560 ሺህ በላይ 
ተማሪዎች የ12ኛ ክፍል ብሄራዊ ፈተና በተረጋጋና በሰላም 
እየወሰዱ መሆኑን ትምህርት ሚኒስቴር ገለጸ።

የትምህርት ሚኒስትሩ ፕሮፌሰር ብርሃኑ ነጋ 
እንዲሁም ሚኒስትር ዴኤታዎች የፈተናውን አጀማመርና 
አጠቃላይ ሂደት በሚመለከት ትናንት በሰጡት መግለጫ 
እንዳሉት፤ በ130 ማዕከላት ከ560 ሺህ በላይ ተማሪዎች 
የ12ኛ ክፍል ብሄራዊ ፈተና በተረጋጋና በሰላም እየወሰዱ  
ነው።

በመቅደላ አምባ ዩኒቨርሲቲ የተመደቡ በምስራቅ 
ጎጃም እናርጅና እናውጋ ወረዳ ተማሪዎች ፈተናው 
ከመጀመሩ በፊት “አንፈተንም” በሚል ለቀው 
መውጣታቸውን ገልጸው፤ “ምክንያቱን በአግባቡ 

ከ560 ሺህ በላይ 
ተማሪዎች የ12ኛ ክፍል 
ብሄራዊ ፈተና በመውሰድ 

ላይ ናቸው

ከ560 ሺህ በላይ   ... ወደ ገጽ 4 ዞሯልመምህር ሃይለኪሮስ ረዳኢ

የአዲስ አበባ ከተማ አስተዳደር በመዲናዋ የሚገነቡ ሁለት ሜጋ ፕሮጀክቶችን ከሰባት ነጥብ ስድስት 
ቢሊዮን ብር በላይ በሆነ ወጪ ለማስገንባት ከሁለት ተቋራጮች ጋር ውል ተፈራርሟል በሚል መስከረም 
27 ቀን 2015 ዓ.ም የወጣው ዜና፤ ገለጻው ሁለቱንም ፕሮጀክቶች የጠቀለለ እንደሆነ የትላልቅ ፕሮጀክቶች 
ግንባታ ጽህፈት ቤት ለዝግጅት ክፍሉ በላከው ደብዳቤ ገልጿል፤ ይሁን እንጂ የኮንትራት ውል ስምምነት 
የተደረገባቸው ሁለት ፕሮጀክቶች ሲሆኑ፡- 

1ኛ የዘውዲቱ መታሰቢያ ሆስፒታል ማስፋፊያ ፕሮጀክት የሚጠናቀቅበት ጊዜ 18 ወራት፣ 2ኛ የግብርና 
ምርቶች መሸጫ ማዕከላት ፕሮጀክቶች ደግሞ በስድስት ወራት ውስጥ የሚጠናቀቁ ይሆናል በሚል 
ተስተካክሎ እንዲነበብ ጠይቋል፡፡

እ
ርማ

ት
  

ፕሬዚዳንት ሣህለወርቅ ዘውዴ ፕሮፌሰር ብርሃኑ ነጋ



ዜና

      አዲስ ዘመን   ማክሰኞ ጥቅምት 1 ቀን 2015 ዓ.ምገጽ 2

በጋዜጣው ሪፖርተር

አዲስ አበባ፡- ህዝቡ  በሀገራዊ ምክክሩ የነቃ ተሳትፎ 
እንዲያደርግ ለህዝብ ቅርብ የሆኑ አካላት ኃላፊነታቸውን 
እንዲወጡ የሀገራዊ ምክክር ኮሚሽነር ፕሮፌሰር መስፍን 
አርአያ ጠየቁ፡፡

የሀገራዊ ምክክር ኮሚሽነር ፕሮፌሰር መስፍን 
አርአያ፤ ኮሚሽኑ ከአፋር፣ ከቤኒሻንጉል ጉሙዝ እና 
ከጋምቤላ ክልሎች የህዝብ ተወካዮች ጋር ትናንት ሲወያይ 
እንደገለጹት፤ በሀገራዊ ምክክር ሒደት ውስጥ ሁሉም 
ክልልና ሁሉም ብሔር ብሔረሰቦች እንዲሳተፉ ለማድረግ 
የተጠናከረ ተግባር እየተከናወነ ነው።

ኮሚሽኑ ከአፋር፣ ከቤኒሻንጉል ጉሙዝ እና ከጋምቤላ 
ክልሎች የህዝብ ተወካዮች ጋር ለሁለት ቀናት የሚቆይ 
የግብዓት ማሰባሰቢያ ውይይት በአዲስ አበባ እያካሄደ 
መሆኑም የዚሁ አካል ነው፡፡ እናም በሀገራዊ ምክክሩ 
ህዝቡ የነቃ ተሳትፎ እንዲያደርግ ለህዝብ ቅርብ የሆኑ 
አካላት ኃላፊነታቸውን እንዲወጡ ጠይቀዋል፡፡

ኢትዮጵያ የትኛውንም ተቃርኖና አለመግባባት 
ለመፍታት በርካታ እሴቶች ያሏት ሀገር መሆኗን የጠቀሱት 
ፕሮፌሰር መስፍን፣ ለሀገራዊ ምክክሩ ስኬት የሁሉም 
ዜጎች ተሳትፎ ወሳኝ ሚና እንዳለው ተናግረዋል፡፡

ህዝቡ የነቃ ተሳትፎ እንዲያደርግ ለህዝብ ቅርብ የሆኑ 
አካላት ኃላፊነታቸውን እንዲወጡም ጠይቀዋል።

 ከሶስቱ ክልሎች የህዝብ ተወካዮች ጋር የሚደረገው 
የግብዓት ማሰባሰቢያ የውይይት መድረክ የዚሁ አላማ 
አንዱ አካል ነው ብለዋል።

ተወካዮቹ ስለ ሀገራዊ ምክክር አስፈላጊነትና 

ሕዝቡ በሀገራዊ ምክክሩ የነቃ ተሳትፎ 
እንዲያደርግ ተጠየቀ

በጋዜጣው ሪፖርተር

አዲስ አበባ፦ ከህገ-ወጥ የውጭ ሀገራት 
ገንዘብ ማስተላለፍ ወንጀሎች ጋር ግንኙነት 
እንዳላቸው የተጠረጠሩ ከ600 በላይ የባንክ 
ሒሳቦች  ማገዱን የፋይናንስ ደህንነት አገልግሎት  
አስታወቀ።

አገልግሎቱ ከህገ-ወጥ የውጭ ሀገራት ገንዘብ 
ማስተላፍ ወንጀሎች ጋር ግንኙነት እንዳላቸው 
የተጠረጠሩ 665 የባንክ ሂሳቦች እንዳይንቀሳቀሱ 
ማገዱን ነው የገለጸው።

የታገዱት የባንክ ሂሳቦች ህጋዊ የውጭ ሀገራት 
ገንዘብ ማስተላለፍ ፈቃድ ሳይኖራቸው በህገ-ወጥ 
መንገድ በሀገር ውስጥ እና በውጭ ሀገራት ካሉ 
አካላት ጋር ትስስር በመፍጠር በህገ-ወጥ መንገድ 
የገንዘብ ማስተላለፍ ተግባር ላይ ተሰማርተው 
የተገኙ ናቸው ተብሏል።

በወንጀል ድርጊቶቹ ላይ በቀጥታም ሆነ 
በተዘዋዋሪ መንገድ ተሳትፎ የነበራቸውን አካላት 
በህግ ተጠያቂ የማድረግ የተጠናከረ ሥራ 
በመከናወን ላይ ይገኛል መባሉን ኢዜአ ዘግቧል፡፡

የተለያዩ የወንጀል ድርጊቶችን በመፈፀም 
የተገኘን ሀብት ከህጋዊ ምንጭና በህጋዊ መንገድ 
የተገኘ በማስመሰል የመጠቀም ወንጀሎች 
አፈፃፀም በየጊዜው እየተቀያየረ ያለ ወንጀል 
ከመሆኑም ባሻገር ከወንጀል ድርጊቶቹ የተገኘው 
ሀብት ሽብርተኝነትን በገንዘብ በመርዳት 
ወንጀል መፈፀሚያ ጭምር የሚውል በመሆኑ 
የመከላከልና መቆጣጠር ስራው በተጠናከረ 
አግባብ በመከናወን ላይ እንደሚገኝም 
ተጠቁሟል፡፡

 የፋይናንስ ደህንነት አገልግሎቱ ከባለድርሻ 
አካላት ጋር በመቀናጀት እነዚህን ወንጀሎች 
ለመከላከልና ለመቆጣጠር በሚያደርገው ሂደት 
ህብረተሰቡ መረጃና ጥቆማ በመስጠት የተለመደ 
ትብብሩን አጠናክሮ እንዲቀጥል ጥሪ አቅርቧል።

ውብሸት ሰንደቁ

አርባ ምንጭ፡- በሀገሪቱ ያለውን ድህነት ለማስወገድ  
ማምረት ለኢትዮጵያውያን ውዴታ ሳይሆን ግዴታ መሆኑን 
የኢንዱስትሪ ሚኒስቴር አስታወቀ።  ዘርፉን ለማሳደግ 
የአመራሩ ቁርጠኝነት እንደሚያስፈልግም ጠቁሟል።  
የኢንዱስትሪ ሚኒስትር ዴኤታ አቶ ታረቀኝ ቡሉልታ 
እንደገለፁት፤ በሀገራችን ስር የሰደደውን ድህነት ለአንዴና 
ለመጨረሻ ጊዜ ለማስወገድ ማምረት ብቸኛ አማራጭ 
ነው። 

በኢትዮጵያ ያሉ ሀብቶች ገና ያልተነኩና 
የኢትዮጵያውያንን እጅ እና አዕምሮ አቀናጅቶ መጠቀም 
እስኪቻል የሚጠብቁ ናቸው፤ ሆኖም ግን ዘርፉን 
ለማሳደግ የአመራሩ ቁርጠኝነት ከመቼውም ጊዜ  በላይ 
አስፈላጊ ነው ብለዋል።  

ሕዝቡ የሚጠብቀውን ኃላፊነት በመወጣት 
ኢትዮጵያን የማሳደግና የመለወጥ ሥራ መስራት ይገባል 
ያሉት ሚኒስትር ዴኤታው፤ መሪነት ሀገርን በመለወጥና 
በማሳደግ ረገድ ትልቅ ሚና መጫወት ነው ብለዋል። 

አሁን ዕድለኛ ሆነው በአመራር ደረጃ ያሉ ሰዎች 
ዕድሉን ተጠቅመው በተለይ በኢንዱስትሪ ዘርፍ የሚታዩ 
ችግሮችን መፍታት እንደሚገባቸው ገልፀዋል። 

በኢንዱስትሪው ዘርፍ የተሰማሩ ኃላፊዎች ቢያንስ 
በኃላፊነት በተሰጡት ቦታ ላይ ለውጥ ሊያስመዘግቡ 
መቻል ይኖርባቸዋል ያሉት አቶ ታረቀኝ፤ ኢትዮጵያ 
እንድታመርት ካላስቻልናት እንደ ሀገር መቀጠል 
አትችልም ሲሉ ገልፀዋል። 

በሀገሪቱ ያለውን ድህነት ለማስቀረትም ማምረት 
ለኢትዮጵያውያን ውዴታ ሳይሆን ግዴታ ነው ብለው፤ 
የኢንዱስትሪው ዘርፍ የተሻለ ምርታማነት ሊኖረው 
የሚችል እና ዘላቂ ተወዳዳሪ ሊያደርግ የሚችል ዘርፍ 
በመሆኑ ትኩረት ተሰጥቶ ሊሠራ እንደሚገባ አንስተዋል።  

አሁን ኢትዮጵያን በመምራት ላይ ያለው መንግሥት 
ብቻ ሳይሆን ያለፉት መንግሥታትም ሀገሪቱን ወደ 
ኢንዱስትሪ ለማስገባት የተለያዩ ጥረቶችን ሲያደርጉ 
መቆየታቸውን በማንሳት ከምንም ጊዜውም በላይ በዘርፉ 
የአመራሩ ቁርጠኝነት ካልታየ በዘርፉ ለውጥ ሊመጣ 
የሚችል አለመሆኑን ጠቁመዋል።  

መንግሥት በኢንዱስትሪው ዘርፍ በዓለም አቀፍ 

ከ600 በላይ የባንክ 
ሒሳቦች  ህገ ወጥ 

ገንዘብ በማስተላለፍ 
ወንጀል ተጠርጥረው 

ታገዱ 

ድህነትን ለማስወገድ ማምረት ብቸኛ አማራጭ ነው

ሂደት የአካባቢያቸውን ማህበረሰብ በማንቃትና 
በማስገንዘብ ረገድ በኃላፊነት መስራት እንደሚገባቸውም 
አስገንዝበዋል።

ኮሚሽኑ ወደ ህዝቡ ወርዶ ከማወያየቱ በፊት 
የሚገኘው የሃሳብ ግብዓት በእጅጉ ጠቃሚ መሆኑን 
መረዳት ያስፈልጋል ማለታቸውን ኢዜአ ዘግቧል፡፡

ደረጃ በምርት የመወዳደርና በአፍሪካ ደረጃ የምርት 
ማዕከል የመሆን ራዕይን ሰንቆ ነው  ብለዋል። 

በኢንዱስትሪው ዘርፍ በምርት የመወዳደርና የምርት 
ማዕከል የመሆን ራዕይን ማሳካትና ኢንዱስትሪው 
የመሪነቱን ሚና እንዲጫወት ማስቻል ይኖርብናል ሲሉም 
አክለዋል። 

ይህን ለማሳካት እንደ አንድ መንገድ የሚያገለግለው 
የኢትዮጵያ ታምርት ንቅናቄ ነው ያሉት ሚኒስትር 
ዴኤታው፤ ከዚህ በፊት አመራሩ ትኩረት ሰጥቶ በተሠሩ 
ሥራዎች የኢትዮጵያ ታምርት ንቅናቄ እንደ አንድ አጀንዳ 
ተቀባይነት ማግኘቱ ለኢንዱስትሪዎች ዕድገት የበኩሉን 
ሚና የሚጫወት መሆኑን ጠቁመዋል።  

እንደ አቶ ታረቀኝ ገለፃ፤ የኢትዮጵያ ታምርት ንቅናቄ 
ከዚህ በላይ ማደግ ያለበት እና የአምራች ኢንዱስትሪ 
ዘርፉ በሚፈልገው ደረጃ እንዲደገፍና እንዲነሳሳ ሊደረግ 
የሚገባው ነው።  በሌላ በኩል ደግሞ ከፖሊሲ አንፃር 

የኢንዱስትሪ ዘርፉን በሚገባ የሚደግፍ ፖሊሲ ሊኖር 
ይገባል።  ሃሳቦችን ከግራ ከቀኝ ያገናዘበ የኢንዱስትሪ 
ፖሊሲ ሊኖር ስለሚገባ ፖሊሲው ዝግጅት ላይ ነው። 

በፖሊሲው የሚመለከታቸው ባለድርሻ አካላት 
የተሳተፉበት እና ችግሮች የተለዩበት ነው ያሉት አቶ 
ታረቀኝ፤ ፖሊሲው በሥራ ላይ ሲውል በርካታ አዳዲስ 
ነገሮችን ይዞ እንደሚመጣ ተናግረዋል። 

ለወደፊቱ መንግሥት በዘርፉ ውስጥ ሕግና 
ማዕቀፍን የማዘጋጀት እንቅፋቶችን የማንሳት ሚና 
እንጂ የኢንዱስትሪው ዘርፍ ባለቤት የግሉ ዘርፍ 
እንዲሆን እንደሚሠራ በመግለፅ፤ የግል ባለሀብቱም 
በኢንዱስትሪው ዘርፍ ለማምረት ሲገባ ፋይናንስ፣ 
መሬት፣ መብራት እና መሰረተ ልማቶች እንዲሁም 
የጉምሩክ ጉዳዮች ችግር የማይፈጥሩበት የኢንዱስትሪ 
አውድ ለመፍጠር የሚሠሩ ሥራዎች በመንግሥት በኩል 
ተጠናክረው ይቀጥላሉ ብለዋል። 

አቶ ታረቀኝ ቡሉልታ

ፕሮፌሰር መስፍን አርአያ



ገጽ 3

ዜና

አዲስ ዘመን   ማክሰኞ ጥቅምት 1 ቀን 2015 ዓ.ም

በጋዜጣው ሪፖርተር

አዲስ አበባ፡- ኢትዮጵያ በስንዴ ልማት 
ያስመዘገበችው የላቀ ውጤት በሌሎች ልማቶች ከቀጠለ 
ፈጣን እድገት በማምጣት አስተማማኝ ኢኮኖሚ መገንባት 
የሚያስችል መሆኑን የምጣኔ ሀብት ምሁራን ገለጹ።

በግብርና ዘርፍ ስኬት እየተመዘገበበት ካለው 
የስንዴ ልማትና ሌሎች ተያያዥ ጉዳዮችን በሚመለከት  
የምጣኔ ሀብት ምሁራን ተስፋ የሚሰጡ የልማት ጅምሮች 
መኖራቸውን አመላክተዋል። በሀገር በቀል የኢኮኖሚ 
ማሻሻያው ኢትዮጵያ ባለፉት አራት ዓመታት ትኩረት 
ሰጥታ ከሰራችባቸው የልማት መስኮች መካከል የስንዴ 
ልማት አንዱ መሆኑን ተናግረዋል።

በአዲስ አበባ ዩኒቨርሲቲ የምጣኔ ሀብት መምህር 
ዶክተር ብርሃኑ ደኑ ኢትዮጵያ ለስንዴ ልማት የሰጠችው 
ትኩረትና የተገኘው ውጤት አስደናቂ መሆኑን ገልጸዋል።

በስንዴ ልማት ያስመዘገበችው የላቀ ውጤት 
በሌሎችም ከቀጠለ በፈጣን እድገት አስተማማኝ ኢኮኖሚ 
መገንባት ያስችላታል ነው ያሉት።

በሲቪል ሰርቪስ ዩኒቨርሲቲ የኢኮኖሚክስ ተባባሪ 
ፕሮፌሰር ዶክተር ወንዳፈራሁ ሙሉጌታ በበኩላቸው፤ 
በኢትዮጵያ ሀገር በቀል የኢኮኖሚ ማሻሻያው ተጨባጭ 
ውጤት እያስገኘ መሆኑን ገልጸዋል።  

በተለይም በግብርናው ዘርፍ የስንዴ ምርታማነትን 
በማሳደግ ሂደት የተሳካ ልማት መከናወኑን ጠቅሰዋል።

የምግብ ዋስትናን ለማረጋገጥ የመስኖ ልማትና 
በሜካናይዝድ እርሻ ላይ እየተሰሩ ያለው የግብርና 
ልማት አስደናቂ መሆኑን ጠቅሰው፤ በኩታ-ገጠም እርሻ 
በቴክኖሎጂ ታግዞ የሚመረተው የሰብል ልማት ቀጣይነት 

በስንዴ ልማት የተመዘገበውን  ውጤት በሌሎችም በመድገም አስተማማኝ 
ኢኮኖሚ መገንባት ይቻላል

ሊኖረው ይገባል ብለዋል።
የተጀመሩ ውጤታማ ሥራዎችን በሁሉም ዘርፍ 

ለማስቀጠል መንግሥት፣ የግሉ ዘርፍና ህብረተሰቡ 
በትብብር ሊሰሩ ይገባል ብለዋል።

ከግብርናው ዘርፍ ባሻገር መንግሥት በቁርጠኝነት 
እየሰራ ባለው ሥራ በአምራችና በማዕድን ዘርፎች ተስፋ 

ሰጪ ሁኔታዎች መኖራቸውን አመላካች ነው ብለዋል።
በ2015 ዓ.ም በሀገር አቀፍ ደረጃ አንድ ነጥብ  ሶስት  

ሚሊዮን ሄክታር መሬት በመስኖ በማልማት 52 ሚሊዮን 
ኩንታል ስንዴ ለማምረት እቅድ ተይዟል። ኢትዮጵያ 
ባለፉት አራት ዓመታት በሀገር በቀል የኢኮኖሚ ማሻሻያ 
ትኩረት ሰጥታ እያከናወነቻቸው ካሉ ተግባራትና ስኬት 

ከተመዘገበባቸው መካከል የስንዴ ልማት ይጠቀሳል።
ጠቅላይ ሚኒስትር  ዐቢይ አሕመድ ስኬቱን 

ለማስቀጠል የዘንድሮውን የበጋ የመስኖ ስንዴ ልማት 
በሶማሌ ክልል አስጀምረዋል። በመልእክታቸውም 
ኢትዮጵያ በተያዘው ዓመት የስንዴ ምርት ለውጭ ገበያ 
ማቅረብ እንደምትጀምር አረጋግጠዋል።

ፋንታነሽ ክንዴ

አዲስ አበባ፡- ሰዎች ለሰዎች ድርጅት ከትምህርት 
ሚኒስቴር ጋር በመተባበር በአራት ክልሎች 16 ትምህርት 
ቤቶችን ከ300 ሚሊዮን ብር በላይ በሆነ ወጪ ሊገነባ 
መሆኑን አስታውቋል፡፡ ድርጅቱ 21 ሚሊዮን ብር ወጪ 
የተደረገበት የ500 ሺ ደብተር ለአማራና ኦሮሚያ ክልሎች 
ድጋፍ አድርጓል፡፡

የሰዎች ለሰዎች ድርጅት የሥራ አመራር ቦርድ ሰብሳቢ 
ዶሰባስቲያን ብራንዲስ ( ዶ/ር)  ድጋፉን በሚሰጡበት ወቅት 
እንደገለጹት፣ ሰዎች ለሰዎች ድርጅት  በአፋር፣ ሶማሌ፣ 
አማራና ኦሮሚያ ክልሎች 16 ትምህርት ቤቶች ለመገንባት 
ዝግጅት አጠናቅቋል፡፡

የ16ቱም ትምህርት ቤቶች ግንባታ በዚህ አመት 
የሚጀምር ሲሆን በሁለት ዓመት ከሶስት ወር ተጠናቆ 
አገልግሎት እንደሚጀምሩ የተናገሩት ቦርድ ሰብሳቢው፤ 
ትምህርት ቤቶቹ በዓመት በአማካይ ስምንት ሺህ 
ተማሪዎችን ተጠቃሚ ያደርጋሉ ብለዋል፡፡ 

ድርጅቱ በኢትዮጵያ ውስጥ ለአራት አስርት ዓመታት 
በዘላቂ ልማት ሥራዎችንና አስቸኳይ ሰብዓዊ እርዳታ 
ሲያደርግ መቆየቱን ያነሱት የቦርድ ሰብሳቢው፤ አሁን 
የተደረገው የደብተር ድጋፍም በአማራና በኦሮሚያ ክልሎች 
በጦርነትና በድርቅ ጉዳት ለደረሰባቸው 50ሺህ ተማሪዎችን 
ተጠቃሚ እንደሚያደርግ አስገንዝበዋል፡፡ 

ስምምነቱ በኦሮሚያ እና ሱማሌ ክልሎች የአዳዲስ 
ትምህርት ቤቶችን መገንባት ያካተተ መሆኑን የጠቀሱት 
ብራንዲስ ( ዶ/ር)፤ በአፋርና አማራ ክልሎች ደግሞ አዳዲስ 
ከሚሰሩ ትምህርት ቤቶች በተጨማሪ በጦርነት የተጎዱ 

የትምህርት ቤት ህንፃዎችን በአዲስ የመተካት ሥራን 
እንደሚያካትት  ጠቁመዋል፡፡

የኦሮሚያ ትምህርት ቢሮ ምክትል ኃላፊ አቶ ግርማ 
ባይሳ በበኩላቸው፤ ክልሉ ለትምህር ቤት ግንባታ ትኩረት 
ሰጥቶ እየሠራ መሆኑን ገልጸው፤ ባለፉት ሁለት ዓመት ብቻ 
100 የሚሆኑ ትምህርት ቤቶችን መገንባቱን አስታውቀዋል፡፡

ሆኖም ግን  በክልሉ ስምንት ዞኖች በተፈጠረው ድርቅና 
በአንዳንድ ዞኖች በነበረው የጸጥታ ችግር ምክንያት በርካታ 
ተማሪዎች ለችግር መደረጋቸውን ጠቁመው፤ ሰዎች ለሰዎች 
ድርጅት  ይህን የደብተር ድጋፍ በማድረጉ ምስጋናቸውን 
አቅርበዋል፡፡

በተመሳሳይ መልኩ የአማራ ክልል ትምህርት ቢሮ 
ምክትል ኃላፊ አቶ ወንድወሰን አቢ፤ በክልሉ በአሸባሪው 
የሕወሓት ቡድን ወረራ ከአራት ሺ በላይ ትምህርት ቤቶች 
ጉዳት መድረሱን ገልጸው፤ ከዚሁ ጋር ተያይዞ ከሁለት 
ሚሊዮን በላይ ተማሪዎች  ትምህርታቸውን ለማቋረጥ 
ተገደው እንደነበር አስታውሰዋል፡፡

ጉዳት ደረሰባቸውን ትምህርት ቤቶች መልሶ 
ለመገንባትና ለመጠገን ከስድስት ቢሊዮን ብር በላይ 
እንደሚያስፈልግ በጥናት መለየቱንም የጠቆሙት 
ምክትል ቢሮ ኃላፊው፤ ሰዎች ለሰዎች ድርጅት ለክልሉ 
ከሚያደርገው አስቸኳይ ሰብዓዊ እርዳታና ሌሎች የልማት 
ሥራዎች በችግር ውስጥ የሚገኙ ተማሪዎችን  ወደ ትምህር 
ቤት ለመመለስ የሚያግዝ የደብተር ድጋፍ በማድረጉ 
ምስጋናቸውን አቅርበዋል፡፡

አቶ ወንድወሰን፣ የሰዎች ለሰዎች ድርጅት በአሁኑ 
ወቅትም በክልሉ አራት ትምህርት ቤቶችን ለመገንባት 
የመሠረት ድንጋይ ማስቀመጡንም ገልጸዋል፡፡ 

ዘላለም ግዛው

አዲስ አበባ:- “ሰዋስው መልቲ ሚዲያ” የሙዚቃ 
መተግበሪያ አውድ የስራ ዕድል ለመፍጠር፣ የቴክኖሎጂ 
ሽግግር ለማድረግ፣ ፈጠራ የታከለበት የዲጂታል ኢኮኖሚን 
ለመገንባትና አለም አቀፍ ገበያን ለመቀላቀል ትልቅ አቅም 
እንደሚፈጥር የኢኖቬሽንና ቴክኖሎጂ ሚኒስትሩ ዶክተር 
በለጠ ሞላ ገለጹ።    

“ቱ ኤፍ ካፒታል ኃላ/የተ/ የግ ማህበር” ከራይድ 
ቴክኖሎጂ በመቀጠል “ሰዋሰው መልቲ ሚዲያ” የተሰኘ 
የኢትዮጵያን የሙዚቃ ስራ ወደ ሙዚቃ ኢንደዱትሪ ደረጃ 
ያሸጋግራል ያለውን የሙዚቃ መተግበሪያ አውድ ይፋ 
አድርጓል።   

በመርሃ ግብሩ የተገኙት ዶክተር በለጠ ቴክኖሎጂው፤ 
የስራ ዕድል ለመፍጠር፣ የቴክኖሎጂ ሽግግር ለማድረግ፣ 
ፈጠራ የታከለበት የዲጂታል ኢኮኖሚን ለመገንባት እና አለም 
አቀፍ ገበያን ለመቀላቀል ትልቅ አቅም የሚፈጥር መሆኑን 
ጠቁመዋል።  

ኢትዮጵያ የያዘችውን የዲጂታላይዜሽን ጥረትን 
የሚደግፍ፣ ለውጭ ምንዛሬ ግኝት የራሱን አስተዋጽኦ 
ሊያበረክት እንደሚችልም አመልክተዋል።  ከቴሌ 
ብርና ከእናት ባንክ የክፍያ ስርዓት ጋር የተሳሰረ መሆኑ 
ቴክኖሎጂው አንድ እርምጃ ወደፊት መጓዙን እንደሚያሳይም 
አመልክተዋል።  

ፈጠራ የታከለበት ኢኮኖሚን እንደሚፈጥር፣ 
ባለሙያዎቹ የልፋታቸውን እንዲያገኙና የሙዚቃ 
ኢንዱስትሪው ላይ የራሱን አሻራ እንደሚያሳርፍም ዶክተር 
በለጠ ተናግረዋል።

የሙዚቃ ኢንዱስትሪው በ2020 እአአ 36 ነጥብ 
አንድ ቢሊዮን ዶላር ማመንጨቱን አስታውሰው፤ በ2026 
ገቢው ወደ 45 ነጥብ 08 ቢሊዮን ዶላር ያድጋል ተብሎ 
እንደሚጠበቅ አመልክተዋል።   

ሙዚቀኞች፣ ድምጻውያን አርቲስቶች ከቅጅ መብት ጋር 
በተያያዘ የልፋታቸውን እንዲያገኙ፣ የሙዚቃ ወዳጆችም 
የሚወዷቸውን አርቲስቶች በቀጥታ ለመደገፍና ለማበረታታት 
እድሉን እንዲያገኙ እንደሚያስችልም ተናግረዋል።   

ከፍለው ለመስማት የሚፈልጉ ከፍለው እንዲሰሙ፣ 
ክፍያ ሳይፈጽሙ ማዳመጥ የሚፈልጉ ደግሞ ከማስታወቂያ 
ጋር እንዲሰሙ የሚያስችል አማራጭ የተቀመጠለት መሆኑን 
አመልክተዋል።  

የስራና ክህሎት ሚኒስትር ደኤታ አቶ ንጉሱ ጥላሁን 

በበኩላቸው፤ ኪነጥበብ አርትንና ቴክኖሎጂን ያስተሳሰረ 
ቴክኖሎጂን ማብሰር ትርጉሙ ረቂቅ መሆኑን ተናግረዋል።  

ባልተመቸ ሁኔታ ውስጥም በኢትዮጵያ ውስጥ 
ለበርካቶች የስራ ዕድል የፈጠረው የራይድ የትራንስፖርት 
አገልግሎት ቴክኖሎጂ ሃሳብን ከአካል ጋር አገናኝቶ 
ለበርካቶች የስራ ዕድል በመፍጠር እውን ያደረገ መሆኑን 
አስታውሰዋል።  

መተግበሪያው፤ ኪነጥበብ ስለልማት፣ ስለአንድነት፣ 
ስለአብሮነት፣ ስለሰላም፣ ስለታታሪነትና ስለስራ ክቡርነት 
እያስተማረ በኢትዮጵያ የስራ አጥነት ችግርን ለመቅረፍ 
አስተዋጽኦ ያለውና  ሁነኛ ማሳያ እንደመሆኑ በትብብር 
ይሰራል ብለዋል።   

ዘላቂ፣ ሀገርን የሚያስተዋውቅ፣ ታሪክን በቦታው 
እንዲገኝ የሚያደርግ ነው።  ኪነጥበብ መንፈስን ማደስ፣ 
የተበላሸንና የተጣመመን ከማቃናት ሃይል ባሻገርም የስራ 
እድልን የሚፈጥር፣ ቴክኖሎጂ ሲታከልበት ደግሞ የሀገር 
አምባሳደር ሆኖ ሀገርን ከአድማስ ባሻገር የሚያስተዋውቅ 
ነው።  

ተግባሩ ወቅቱን የሚመጥን በመደጋገፍና በመቀራረብ 
ከተሰራ ብዙ ሊያራምድ የሚችል መሆኑን ተናግረዋል።  
በትውልድ ግንባታ ሂደት አይተኬ ሚና ሊጫወት እንደሚችል፣ 
ወደቴክኖሎጂው ዘመን የሚያሸጋግር፣ የስራ ዕድል የሚፈጥር 
በመሆኑ ሚኒስቴሩ ትግበራውን እንደሚደግፍ ጠቁመዋል።   

የራይድ ቴክኖሎጂ ዋና ስራ አስፈጻሚና የሰዋስው ቦርድ 
ሊቀመንበር ወይዘሮ ሳምራዊት ፍቅሩ፤ ትግበራው የሙዚቃ 
የገበያ ዕድልን በማስፋት፤ በሥነ ጥበብ፣ በሙዚቃ ስራዎች 
ላይ ተሳትፎ ያለው ሁሉ እንደ አበርክቶውና ድርሻው 
በዘላቂነት ተጠቃሚ የሚሆንበት ክፍያን እውን የሚያደርግ 
መሆኑን ተናግረዋል።  የፈጠራ መብት ባለቤትነትን 
የሚያስከብር መሆኑንም ጠቁመዋል።

ከዚህ ባሻገርም ቀደም ሲል ያልተተገበረ አዲስ የታክስ 
ገቢን በዘላቂነት ያስገኛል ብለዋል። መተግበሪያ አውዱ 
የኢትዮጵያ ሙዚቃ በአህጉር አቀፍ እና ዓለም አቀፍ ገበያ 
መድረኮች ተወዳዳሪ በማድረግ እና በማሰራጨት የውጭ 
ምንዛሬ ወደ ሀገር ቤት የሚገባበትን ዕድል ይፈጥራል 
ብለዋል። 

“ሰዋሰው መልቲ ሚዲያ” መተግበሪያ ላይ አዳዲስ 
የሙዚቃ ስራዎቻቸውን ለመልቀቅ ከድርጅቱ ጋር ስምምነት 
የገቡ፤ አርቲስት ግርማ ተፈራ፣ ጸጋዬ እሸቱ፣ ካሙዙ ካሳ፣ 
አብነት አጎናፍር፣ ሄኖክ አበበ፣ ራሄል ጌቱን ጨምሮ በርካታ 
አንጋፋ እና ወጣት ባለሙያዎች ናቸው።

ሰዎች ለሰዎች በአራት ክልሎች 16 ትምህርት 
ቤቶችን ሊያስገነባ ነው

የሙዚቃ መተግበሪያ አውዱ ፈጠራ የታከለበት 
የዲጂታል ኢኮኖሚን ለመገንባት ያስችላል

ከ1ኛው ገጽ የዞረ

ከሕወሓት ጋር የአገሪቷን ጥቅም ባስከበረና ዘለቄታን 
ባማከለ መልኩ ውይይት እንዲደረግ የተቻለውን ጥረት 
የማድረግ ስራውን ይገፋበታል።  

የሰላም አማራጭ  በመርገጥ ለሚደረግ ማንኛውም 
ትንኮሳ  አስፈላጊው የማስታገሻ እርምጃ የሚወሰድ መሆኑ 
ሊሰመርበት ይገባል ያሉት ፕሬዚዳንት ሳህለወርቅ፤ 
የተቋቋመው የምክክር ኮሚሽን  በተሳለጠ መልኩ  
ስራውን ይሰራ ዘንድ  አስፈላጊውን ድጋፍ በማድረግ  
ለሚመጡ ሃሳቦችና ውሳኔዎች  ተግባራዊነት ሳያሰልስ 
ይሰራል ብለዋል።  

ፕሬዚዳንት ሳህለወርቅ እንደተናሩት፤ ግጭት ጨርሶ 
እንዲጠፋ ማንኛውም ወገን ያለምንም ቅድመ ሁኔታ 
መደራደርና ልዩነቶችን በውይይት ለመፍታት መንግስት 
ቁርጠኛ ነው።  ስለትግራይ ሕዝብ ሲል ሕወሓት 
ለድርድር እንዲቀመጥ በተደጋጋሚ ጥሪ ቀርቦለታል፤ 
መንግስት መቼም ቢሆን የሰላም በሮችን እንደማይዘጋ 
ግልጽ አድርጓል፤ ማንኛውንም አይነት ልዩነቶች በመነጋገር 
መፍታት አስፈላጊ መሆኑን በማመን በተደጋጋሚ ጥሪውን 

መንግስት በ2015 በጀት ...
ያቀርባል።  

መንግስት አለም አቀፉን የዲፕሎማሲ ነባራዊ ሁኔታ  
በመገንዘብና የሀገራችንን ጥቅም በሚያስከብር መልኩ 
ከውጭ ወዳጅ አገራት ጋር  በቅንጅት ይሰራል ያሉት 
ፕሬዚዳንቷ፤ እየተገባደደ የሚገኘውን የዓባይ ግድብ 
ግንባታን በታቀደለት የጊዜ ሰሌዳ  እንዲጠናቀቅ ትኩረት 
ሰጥቶ ይሰራል።  ከግድቡ ጋር የሚነሱ ማንኛውንም  
ጥያቄዎች ከሀገራችን ተጠቃሚነትና ፍትሐዊነት ጋር 
በመመርመር  አስፈላጊውን ውይይትና ድርድር ማድረጉን 
ይቀጥላል ብለዋል።  

 ፕሬዚዳንቷ እንደገለጹት፤ ሀገራችን የኢንቨስትመንት  
አማራጭ  መዳረሻ መሆኗን የሚያስተዋውቁ  የተለያዩ 
ስራዎችን በመስራት  አቅም ያላቸውን አልሚ አካላትን  
ወደ አገራችን የመሳብ ስራ በትኩረት ይሰራል።  በፍትሕ 
ዕጦት በከፍተኛ ደረጃ አለመርካት የሚስተዋል  መሆኑን 
በመረዳት ሕዝቡን ያሳተፈ ተቋማዊ  ሪፎርም ማድረግ፣  
ቀልጣፋና ግልጽ አሰራርን በመዘርጋት መንግስት  
የተገልጋዩን የሕብረተሰብ የፍትሕ ጥማት ለማርካት 
ትኩረት ሰጥቶ ይሰራል ሲሉ ገልጸዋል።  

ሌላው የአዲሱ አመት የትኩረት አቅጣጫ 
የተጀመሩትን የቱሪስት መዳረሻ መስህቦችን የማልማት 
ስራዎችን አጠናክረን በመቀጠል የተቀዛቀዘውን የቱሪዝም 
ዘርፉን በማነቃቃት  በልማትና በሀገራዊ የገጽታ ግንባታ 
ላይ ተጨባጭ ለውጥ ለማምጣት ይሰራል።  በማህበራዊ 
ዘርፍ ያልተጠናቀቁ ስራዎችን  በማጠናቀቅ በሙሉ 
አቅማቸው ወደ ስራ እንዲገቡ በማስቻል፤ በተለይም 
ከጦርነት ጋር በተያያዘ የወደሙ የትምህርትና የጤና 
ተቋማትን ወደ አገልግሎት እንዲመለሱ  አስፈላጊውን 
ግብዓት  ማሟላት ቅድሚያ የሚሰጠው ስራ መሆኑን 
ገልጸዋል።  

በሀገራችን ባለፉት አመታት የዋጋ ንረት  እየጨመረ 
የመጣ ክስተት ሆኗል ያሉት ፕሬዚዳንት ሳህለወርቅ፤ 
በ2014 ዓ.ም በርካታ ጫናዎች ቢከሰቱም በኢኮኖሚ 
ላይ ስኬት ተመዝግቧል።  ባለፉት ተከታታይ ዓመታት 
የውጪ ምንዛሬ እድገት ማሳየቱንም ጠቁመዋል።  

በ2015 በጀት አመት የዋጋ ንረቱን ለማረጋጋትና 
ጤናማ የማክሮ ኢኮኖሚ እንዲፈጠር ጥረት ይደረጋል።  
የምግብ ምርትን በማሳደግና  አቅርቦትን በመጨመር  

ውጤታማ የሆነ የፊሲካልና የገንዘብ ፖሊሲን 
መተግበር፣ የንግድ ሰንሰለትን በማዘመን ምርት ወደ 
ገበያ የሚመጣበትን መንገድ ማሳለጥ፣ የገቢ አቅማቸው 
አነስተኛ ለሆኑና አቅመ ደካሞች ድጎማ በማድረግ የዋጋ 
ንረትን አሉታዊ ተጽዕኖ መቀነስ ሌላው በበጀት አመቱ 
መንግስት በትኩረት ከሚሰራቸው ስራዎች ውስጥ 
መሆኑን አንስተዋል። 

በተጠናቀቀው በጀት ዓመት ሀገራችን በዴሞክራሲያዊ 
መንገድ ምርጫ አከናውና መንግስት መመስረቷ 
ትልቅ ክስተት ነበር።  ኢትዮጵያ ባለፈው ዓመት 
በኢኮኖሚያዊ፣ ማህበራዊ፣ ፖለቲካዊና ዲፕሎማሲያዊ 
ጉዳዮች ታላላቅ ስኬቶችን ብታስመዘግብም ሕዝቧን 
ለሀዘንና ጭንቀት የዳረጉ ክስተቶች ተከስተው እንደነበር 
አስታውሰዋል።  ግጭትና መፈናቀል ኢትዮጵያ እንደ ሀገር 
ያልተሻገረቻቸው ችግሮች መሆናቸውን ጠቁመዋል።  
መንግስት የሰላምን ዋጋ የተገነዘበ በመሆኑ ግጭቶችን 
ለመፍታት ከማንኛውም ወገን ጋር ያለምንም ቅድመ 
ሁኔታ ለመወያየት ዝግጁ መሆኑን አረጋግጠዋል። 

አጠቃላይ የመድኃኒት አቅርቦትና የአገልግሎት 
ስርዓቱን ማዘመን የሚያስችል የ‹‹ሶፍትዌር›› መተግበሪያ 
የውል ስምምነት  መደረጉን የገለጹት ሚኒስትሯ፤ ግብአትና 
አቅርቦት ሳይኖር ምንም አይነት የጤና አገልግሎት 
መስጠት አይቻልም። የመድኃኒት አቅርቦት መዘመን 
ለጤና ስርዓቱ ቁልፍና ወሳኝ ከመሆኑም ባሻገር ለጤናው 
ዘርፍ  የጀርባ አጥንት ነው።  የግብአት አቅርቦት ሲባል 
ፍላጐትን ከመተንተን ጀምሮ በየጤና ተቋማቱ  ካለው 
የህዝብ ቁጥር አንጻር የሚጠበቁ የህክምና አይነቶች አኳያ 
የሚያስፈልገውን ግብዓት ለይቶ ቀልጣፋ የሆነ የግዥ፣ 
የክምችትና የስርጭት ስርዓቱን የሚያቃልል በመሆኑ 
የብዙ ባለድርሻ አካላትን ተሳትፎ የሚጠይቅ  መሆኑን 
ገልጸዋል።  

እንደ ሚኒስትሯ ገለጻ፤ አገልግሎቱ የአገሪቱ የህክምና 
ቁሳቁስ አቅራቢ በመሆኑ ትልቅ አገራዊ ኃላፊነት አለበት።  
የመድኃኒት አቅርቦቱን ለማሳደግ የአገልግሎት መስሪያ 
ቤቱን ጠንካራ ማድረግ ትልቅ ትኩረት ተሰጥቶት እየተሰራ 
ነው።  በዓለምአቀፍ ደረጃ ጠንካራ ልምድ ያላቸው 
ተቋማት በዓለም አቀፍ የገንዘብ ፈንድ ድጋፍና በመንግስት 
ድጋፍ በዘጠኝ ሚሊየን ዶላር አገልግሎቱን ለማዘመን 
አዲስ መተግበሪያ የውል ስምምነት ፊርማ ተከናውኗል።  
መተግበሪያው እስካሁን በግዥ ስርዓቱ ሲባክን የነበረው 
የጊዜና ገንዘብ በመቆጠብ ተደራሽነቱን ለማሻሻል ወሳኝ 
ነው ብለዋል።  

የኢትዮጵያ መድኃኒት አቅርቦት አገልግሎት ዋና 
ዳይሬክተር ዶክተር አብዱልቃድር ገልገሎ፣ የስምምነት 
ፊርማው ‹‹የኢንተርፕራይዝ ሀብት ማሰባሰብ›› 

አገልግሎቱ የመድኃኒት አቅርቦት...
ከ1ኛው ገጽ የዞረ (Enterprise Resource planning) የሚል መተግበሪያ 

ስራ ለማስገባት የተካሄደ ነው ብለዋል።  
ስምምነቱ በመድኃኒት አቅርቦትና የግዥ ስርዓቱ 

የሚስተዋለውን ክፍተት የሚቀርፍ ነው  ያሉት 
ዳይሬክተሩ፤ በተለይም ቴክኖሎጂውን በሚገባ ተግባራዊ 
ለማድረግ የሰው ሀብት ልማት ላይ በትኩረት ይሰራል 
ነው ያሉት።

ከዚህ በፊት የነበረው ስርዓት መድኃኒት እያለ 
እንደሌለ የሚነግር ነበር፤ አሁን በተጀመረው መተግበሪያ 
26 ምዕራፎች ያሉት ነው።  በ19 ቅርንጫፎቹ  በድጂታል 
አሰራር መገናኘት የሚችሉበት ስርዓት መሆኑን የገለጹት 
ዋና ዳይሬክተሩ፤ አሰራሩ ከዚህ በፊት ከነበረው የሚለየው 
የግዥ ፋይናንስ ስርዓቱን ጭምር በሚገባ ለመቆጣጠር 
የሚረዳ መሆኑ በዚህም ከሰው ኃይል ልማት፣ ክምችት፣ 
ስርጭትና ሌሎች አሰራሮችን ያቀፈ ሲሆን  የግዥ ስርዓቱ 
ቀልጣፋ የሆነ የመድኃኒት አቅርት ስርዓት ለመዘርጋት 
አስፈላጊ ነው።  ስምምነቱ ለ18 ወራት የሚቆይ ነው 
ብለዋል።  

የዓለም አቀፍ ፈንድ በኢትዮጵያ ክትትልና ድጋፍ 
ዳይሬክተር ጆርጅ ሳልቫርዴዝ በበኩላቸው፤ኢትዮጵያ 
በጤናው ዘርፍ እያከናወነች ያለው ስራ የሚበረታታ 
ነው።  የመድኃኒት ግዥ አቅርቦትን ለማዘመን የተደረገው 
ስምምነት ለመደገፍ  የ5 ነጥብ 5 ሚሊየን ዶላር ድጋፍ 
አድርጓል ብለዋል። 

የስምምነት በጀቱ በዓለም አቀፍ  የገንዘብ ድጋፍ  
5 ነጥብ 5 ሚሊየን ዶላር የሚሸፈን ሲሆን፤ ቀሪው 
በአገልግሎቱና በጤና ሚኒስቴር በኩል የሚሸፈን ነው 
ተብሏል።

መምህር ሃይለኪሮስ፣ ጥግ ይዞ እና ከአሸባሪው ቡድን 
ጋር ወግኖ ሕዝብ እንዲሰቃይ ማድረግ ከሞራልም አኳያ 
አግባብነት የሌለው ነው ብለዋል።  

ይህ አገር የማፍረስና የማዳን ጉዳይ ነው ሲሉ ጠቅሰው፤ 
ስለዚህ የትግራይ ተወላጆቹ በቁርጠኝነት ወደአደባባይ 
በመውጣት የአሸባሪውን ሴራ በማጋለጥ ከሕዝባቸው 
ብሎም ከመንግስት ጎን መቆማቸውን ማሳየትም ማሳወቅም 
እንደሚጠበቅባቸውም አስረድተዋል።  

እርሳቸው እንዳሉት፤ በእርግጥ በእነዚህ አካላት ዘንድ 
ለሕዝባቸው የሚያደርጉት አንዳንድ ሙከራዎች እንዳሉ 
ይታወቃል።  ይህ ግን በቂ አይደለም።  ከክልሉ ውጪም 
ሆነ በክልሉ ውስጥ ያለው የትግራይ ሕዝብ ከመንግስት 
ጎን ብሎም ከመከላከያ ሰራዊት ጎን መቆምና ሐሳቡን 
መግለጽ ይጠበቅበታል።  ይህን ማድረግ ሲችሉ አንደኛ 
በእርግጠኝነት የውጭ ጫናን መቀነስ ይቻላል።  በተለይ 
ደግሞ ወደውጭ የሚላከው የተሳሳተ መረጃ ይቀንሳል።  
ከሁሉ በላይ ደግሞ እያለቀ፣ እየተራበ እና እየጠፋ ያለው 
የትግራይ ሕዝብ እፎይታን ያገኛል።  

“በአሁኑ ሰዓት የትግራይ ሕዝብ  ከፍተኛ ስቃይ 
ውስጥ ነው።  አሸባሪው ሕወሓት ለሕዝብ የተላከ እርዳታን 
ከሕዝቡ አፍ መንጭቆ መሳሪያ እየገዛበት ነው።  ከዚህ 
በላይ አሸባሪው ሕወሓት ምን እስከሚሰራ ይጠበቃል” 
ሲሉ የተናገሩት መምህር ሃይለኪሮስ፣ ሕዝቡ ካለቀ ይህ 
ቡድን ሊመራ የሚፈልገው ማንን ነው ሲሉም አክለዋል።  

የትግራይ ተወላጆች የሕዝቡ ሰቆቃ...
ከ1ኛው ገጽ የዞረ ቡድኑ ከመጀመሪያው ጀምሮ ሕዝባዊነት የሌለው በመሆኑ 

ውድቅ የሆነ ድርጅት እንደሆነም ጠቁመዋል።  ስለዚህም 
የሕወሓት አስተሳሰብ እንዲኮላሽ ሁሉም የትግራይ ሕዝብ 
በክልሉ ውስጥም ሆነ ውጪም ያለው ንቁ ሆኖ ሊሰራ 
ይገባል ሲሉ አስረድተዋል። 

እንደ መምህር ሃይለኪሮስ ገለጻ፤ የትግራይ ክልል 
ሕዝብም እርስ በእርሱ መደማመጥና የሕወሓት ፕሮፓጋንዳ 
ይብቃ ማለት ይኖርበታል።  ቡድኑ ብዙ ነገር አየሰራ 
ያለው በሐሰት ፕሮፓጋንዳ ነው።  በአለም ላይ አለ የተባለ 
የውሸት አይነት ሁሉ ለማሳመን የሚጠቀም ቡድን በመሆኑ 
ከዚህ ዋሾ ቡድን ሕዝቡ ራሱን ማዳን ይኖርበታል።  በክል 
የሚገኘው ሕዝብም ሆነ ከክልሉ ውጭ ያለው የትግራይ 
ተወላጅ የሚነገረውን ሁሉ ሰምቶ ከመተግበሩ አስቀድሞ 
ምክንያታዊና ሚዛናዊ መሆን ይጠበቅበታል።  ሕዝቡ 
በአሸባሪው ቡድን ከዚህ በላይ መጎዳትና ማለቅ የለበትም።  
መንግስትም በመረጠው መንገድ ተጠቅሞ ይህንን ሕዝብ 
ከቡድኑ ነጻ ማውጣት አለበት።  ይህ ካልሆነ ግን በሕወሓት 
እጅ ስር ሆኖ ለእልቂት ሊጋለጥ ይችላል።  

በጣም ከፍተኛ ሰቆቃ ውስጥ የሆነውን የትግራይን 
ሕዝብ ልብ ማለት ተገቢ ነው ያሉት መምህር ሃይለኪሮስ፣ 
መላ የኢትዮጵያ ሕዝብና የትግራይ ሕዝብ እጅ ለእጅ 
ተያይዞ ይህንን አሸባሪ ቡደን በቅርብ ጊዜ ውስጥ 
እንዲወገድ ማድረግ አለባቸው ብለዋል።  ይህን ማድረግ 
ካልቻሉ አሸባሪው ሕወሓት ለትግራይ ሕዝብ ብቻ ሳይሆን 
ለኢትዮጵያ ሕዝብም በጣም አደገኛ ቡድን መሆኑን 
ተናግረዋል።  

አጣርተን የሚወሰደው እርምጃ ይገለፃል” ብለዋል።
በሐዋሳ ዩኒቨርሲቲ በዋናው ግቢ የሚገኝ ድልድይ 

ተደርምሶ በተወሰኑ ተማሪዎች ላይ አደጋ መድረሱንም 
ሚኒስትሩ ጠቁመዋል።

በአደጋው ጉዳት ለደረሰባቸው ተማሪዎች ሃዘናቸውን 
ገልጸው፤ በአደጋው ጉዳት ያጋጠማቸው ተማሪዎች 

ህክምና እየተደረገላቸው መሆኑን አስታውቀዋል። 
በአደጋው ጉዳት የገጠማቸው ተማሪዎች ካገገሙ በኋላ 
ፈተናውን እንዲወስዱ ይደረጋል ብለዋል።

ከተጠቀሱት አካባቢዎች በስተቀር በሌሎች ትምህርት 
ቤቶች ግን ፈተናው በሰላምና በተረጋጋ መልኩ እየተሰጠ 
መሆኑን ሚኒስትሩ ገልጸዋል።

ከ560 ሺህ በላይ ተማሪዎች...
ከ1ኛው ገጽ የዞረ

ሳሙኤል ወንደሰን

አዲስ አበባ፦ ሁሉም ሰው በተሰማራበት የሥራ 
መስክ ተግቶ በመስራት በሀገሪቱ ላይ የሚፈጸሙ ጊዜያዊ 
ጫናዎቹን ተረት ማድረግ  ያስፈልጋል  ሲሉ የዳዊት ድሪምስ 
ዋና ሥራ አስኪያጅ አቶ ዳዊት ገብረ እግዚአብሔር ገለጹ።

ከሰሜኑ የሀገራችን ክፍል ጦርነት ጋር ተያይዞ  
ምዕራባውያን በሀገሪቱ ላይ ከፍተኛ  የኢኮኖሚ፣ 
የማህበራዊና የፖለቲካዊ ጫናዎችን እያሳደሩ መሆናቸው 
ለሁሉም ግልጽ ነው  ያሉት አቶ ዳዊት፤ ጫናዎቹን 
ለመግታት በእልህና በቁጭት መስራት ያስፈልጋል 
ብለዋል። 

የሀገሪቱን የሥራ ባህል ለማሻሻል በተለይ የወጣቱን 
ክህሎትና አመለካከት መቀየር ወሳኝ ጉዳይ መሆኑን 
የተናገሩት ዋና ሥራ አስኪያጁ፣ከዚህ አንጻር  መንግስት  
ወጣቱ የሀገር ምሰሶ መሆኑን በመገንዘብ  እየሰጠ ያለው 
የሥራ የክህሎት ስልጠና የሚመሰገንና ተጠናክሮ ሊቀጥል 
የሚገባ እንቅስቃሴ መሆኑን አስገንዝበዋል። 

ሀገሪቱ ከድህነት አረንቋና ከምዕራባውያን ጫና ተላቃ 
ራሷን ለመቻል የምታደርገውን ትግል እውን ለማድረግ 
እሳቸውም የበኩላቸውን ጥረት እያደረጉ መሆናቸውን 
የጠቀሱት አቶ ዳዊት፤ ከአዲስ አበባ ሴቶች ህፃናትና 
ማህበራዊ ጉዳይ ቢሮ ጋር በጋራ በመሆን ለ9 ሺህ 225 ሴት 
ወጣቶች የአመለካከትና የክህሎት ስልጠና መስጠታቸውን 
አመልክተዋል። 

እንደ ዋና ሥራ አስኪያጁ ማብራሪያ፣ ከለውጡ 
በፊት ለወጣቶች ሲሰጥ የነበረው የአመለካከትና የክህሎት 
አጥጋቢ ስላልሆነ በተፈለገው ልክ ውጤት አላመጣም።  
ነገር ግን  የለውጡ አመራር  ሀገሪቱን ለመለወጥ ወጣቱን 
ማዕከል በማድረግ በሰራቸው ሥራዎች ዲግሪ ይዘው 
ከስደት ከተመለሱት  ወጣቶች ጭምር ለበርካታ ወጣቶች  
የስልጠናና የሥራ እድል አመቻችቷል።

የሀገሪቱ መከራና ጨለማ ጊዜያዊ መሆኑን የገለጹት 
አቶ ዳዊት፤ ሁሉም አካላት ከመንግስት ጋር በመሆን 
በሥራ እድል ፈጠራና በክህሎት ሥልጠና ወጣቱ ላይ 
ከሰሩ ኢትዮጵያን ከድህነትና ከጫና ማላቀቅ ጊዜው ሩቅ 
እንዳልሆነና በዚህም ሁሉም በተሰማራበት የሥራ ዘርፍ 
ውጤታማ ለመሆን መትጋት እንዳለበት መክረዋል። 

አሁንም ቢሆን ምንም እንኳ  ምዕራባውያን 
የኢትዮጵያን የተፈጥሮ ሀብት ለመበዝበዝ ብሎም 
ኢትዮጵያን ለማንበርከክ ከፍተኛ የኢኮኖሚያዊ ፣ 
የማህበራዊና፣ የፖለቲካዊ ተጽዕኖ ቢሆንም፤  ሀገሪቷ 
ግን የሀገር ውስጥ ጦርነትና የምዕራባውያንን ከፍተኛ 
ተጽዕኖ በመቋቋም   በመሰረተ ልማት፣ በንግድና ግብርና 
የሥራ መስክ አበረታች ውጤት እያስመዘገበች  ትገኛለች  
ብለዋል።  

ህዝቦቿም ቢሆኑ እንደታሰበ ሳይሆን  በችግርና 
በመከራ ውስጥ የሀገር ፍቅር ስሜት፣አንድነትንና 
ወንድማማችነትን በማጎልበት የጋራ ማንነቱና ሀገሩን 
ማስቀጠል መቻሉን ተናግረዋል። 

ተግቶ በመስራት የሀገሪቱን ጊዜያዊ ጫናዎች 
መግታት ከእያንዳንዱ ዜጋ ይጠበቃል

የኢትዮጵያ ፕሬስ ድርጅት ዋና ስራ 

አስኪያጅ
ስልክ ቁጥር - 011-126-42-22

ዋና አዘጋጅ
አንተነህ ኃ/ብርሃን ወ/መድህን

ስልክ ቁጥር - 011-1-26-42-40

የገበያ ልማትና ፕሮሞሽን ዘርፍ
ኢሜይል - etpresspromotion@gmail.com
ስልክ - 011-126-43-41
ፋክስ - 011-811-13-15

የማስታወቂያ መቀበያ ክፍል
ስልክ ቁጥር - 011-156-98-73
ፋክስ - 011-126-58-12

የማስታወቂያ ሽያጭ ማስተባበሪያ
011-1-26-43-39

ማከፋፈያ
ስልክ ቁጥር - 011-157-02-70

የአዲስ ዘመን ማኔጂንግ ኤዲተር

ወንድወሰን ሽመልስ ታደሰ

ስልክ፡- 011 126 4240

Email:-  wendweson.shimelis@press.et

የአዲስ ዘመን ምክትል ዋና አዘጋጆች 

 • ወርቁ ማሩ

 • ኃይሉ ሣህለድንግል

 • አልማዝ አያሌው

 • እስማኤል አረቦ 

ዛሬ ላይ ኢትዮጵያ በርካታ ስኬቶችን 
እያስመዘገበች ቢሆንም ግጭትና ጦርነት ትልቁ 
ፈተናዋ ሆኖ የቀጠለ እንደመሆኑ «ልዩነቶቻችንን 
በውውይት ለመፍታት ዕድል እንድንሰጥና ሁላችንም 
ከተቋቋመው አገራዊ ምክክር ኮሚሽን ጎን እንድንቆም 
አደራ እላለሁ» ሲሉ ፕሬዚዳንት ሳህለወርቅ ዘውዴ 
ጥሪ አቀረቡ።፡ ፕሬዚዳንቷ ትናንት በተካሄደው 
6ተኛው የሕዝብ ተወካዮች እና የፌዴሬሽን ምክር 
ቤቶች 2ተኛ ዓመት የጋራ የሥራ ዘመን መክፈቻ ላይ 
ፕሬዚዳንት ሳህለወርቅ ዘውዴ ንግግር አድርገዋል። 

የምክር ቤቶቹን የሥራ ዘመን የሆነውን የጋራ 
ጉባኤ በመክፈቻ ንግግራቸው ያበሰሩት ፕሬዚዳንት 
ሳህለወርቅ፤ በ2014 ዓ.ም በፖለቲካ፣ በኢኮኖሚያዊና 
በዲፕሎማሲያዊ ዘርፎች ከእቅዳችን አኳያ በጣም 
ተስፋ ሰጪ ውጤት ያገኘንበት ቢሆንም ግጭትና 
መፈናቀል ካልተሻገርናቸው ችግሮች መካከል በዋናነት 
የሚጠቀሱ ናቸው ብለዋል። 

እንደ ፕሬዚዳንት ሳህለወርቅ ንግግር፤ በዓመት 
ውስጥ እንደ ስኬት የሚታዩ ትላልቅ ክንውኖች 
የመኖራቸውን ያህል ሕዝባችንን ኀዘን እና ጭንቀት 
ውስጥ የከተቱ ተግዳሮቶችም ተከስተዋል።  ይህም 
በአንድ በኩል ኢትዮጵያ በየዘመናቱ ተግዳሮት 
የሚደጋገምባት አገር፤ በሌላ በኩል ፈተና የማይበግራት 
የጽናት ተምሳሌት እንድትሆን አድርጓታል። 

ሆኖም ቀጣዩ ዓመት አገራችንን ሲፈትናት 
የነበረው ጦርነት በሠላም የሚቋጭበት እንዲሆን 
የሁላችንንም ጥረት ይጠይቃል።  በአፍሪካ ሕብረት 
በኩል ሲደረግ የቆየው የሠላም ጥረት መልካም 
ሲሆን፤ ሕብረቱ በልዩ መልክተኛው በኩል እያደረገ 
ያለውን ጥረት በመቀጠል ለሠላም ያለውን አስተዋጽኦ 
እንደሚያበረክት ያላቸውን እምነት ገልጸዋል። 

እንደ አጠቃላይ፣ «እንደ አገር  አለመግባባትና 
ልዩነት - ደም አፋሳሽነትን፤ ደም አፋሳሽ ግጭት - 
ቂምና ቁርሾን፤ ቂምና ቁርሾ መልሶ - አለመግባባትና 
ልዩነትን  እያሰፋ የሚፈጥረውን የግጭት አዙሪት 
በመስበር አገራችንን እየተመላለሰ ከሚጎበኛት 
የህልውና ሥጋት መጠበቅ መቻል አለብን፤» ሲሉ 
አሳስበዋል።  

ፕሬዚዳንት ሳህለወርቅ ዘውዴ በምክር 
ቤቶቹ የጋራ ጉባኤ ላይ ያደረጉትን ንግግር ሙሉ 
ቃል እንደሚከተለው አቅርበነዋል፤

የተከበሩ የሕዝብ ተወካዮች ምክር ቤት አፈ 
ጉባኤ፤ የተከበሩ የፌዴሬሽን ምክር ቤት አፈ ጉባኤ፤ 
የተከበራችሁ የሕዝብ ተወካዮች እና የፌዴሬሽን 
ምክር ቤቶች አባላት፤ የተከበራችሁ የአገራችን 
ሕዝቦች፤ ጥሪ የተደረገላችሁ እንግዶች፤ ክቡራትና 
ክቡራን! ስድስተኛውን የሕዝብ ተወካዮችና 
የፌዴሬሽን ምክር ቤቶች ሁለተኛ ዓመት የጋራ 
የሥራ ዘመን የመክፈቻ ንግግር እንደሚከተለው 
አቀርባለሁ። 

ያገባደድነው 2014 ዓ.ም አገራችን ትልልቅ 
ኩነቶችን በበጎም ይሁን በመጥፎ ያስተናገደችበት 
ዓመት ነበር።  የአዲስ ምዕራፍ ማብሰሪያ የሆነ 
ዴሞክራሲያዊ ምርጫ በአገራችን ተካሂዶ አዲስ 
መንግሥት ከተመሠረተ እነሆ አንድ ዓመት 
ተቆጥሯል።   አገራችን በዴሞክራሲያዊ ምርጫ 
መንግሥት መመስረት  መቻሏ  ከታሪኳ አቅጣጫ 
ቀያሪ ኩነቶች መካከል የሚጠቀስ ነው። 

በአጠቃላይ ይህ ታሪካዊ ኩነት ከተመዘገበ 
አንድ ዓመት ያስቆጠረ ሲሆን፤ በዓመት ውስጥ እንደ 
ስኬት የሚታዩ ትላልቅ ክንውኖች የመኖራቸውን 
ያህል ሕዝባችንን ኀዘን እና ጭንቀት ውስጥ የከተቱ 
ተግዳሮቶችም ተከስተዋል።  ይህም በአንድ በኩል 
ኢትዮጵያ በየዘመናቱ ተግዳሮት የሚደጋገምባት አገር 
በሌላ በኩል ፈተና የማይበግራት የጽናት ተምሳሌት 
እንድትሆን አድርጓታል። 

በ2014 ዓ.ም በፖለቲካ፣ በኢኮኖሚያዊና 
በዲፕሎማሲያዊ ዘርፎች ከእቅዳችን አኳያ በጣም 
ተስፋ ሰጪ ውጤት ያገኘንበት ቢሆንም፤ ግጭትና 
መፈናቀል ካልተሻገርናቸው ችግሮች መካከል በዋናነት 
የሚጠቀሱ ናቸው።  በዚህም በሰሜኑ የነበረው 
ጦርነት እንዲሁም በአንዳንድ ቦታዎች በንፁሀን ዜጎች 
ላይ የደረሰው የጅምላ ጭፍጨፋ በአሉታዊ ጎናቸው 
የሚታወሱ ብቻ ሳይሆኑ የበርካቶቻችንን ልብ የሰበሩ 
ናቸው። 

መንግሥታችን የሠላምን ዋጋ በሚገባ የተገነዘበ 

በመሆኑ፣ ግጭት ጨርሶ እንዲያበቃ ከማንኛውም 
ወገን ያለምንም ቅድመ ሁኔታ ለመደራደርና 
ልዩነቶችን በሠላምና በውይይት ለመፍታት ሀሳብ 
ማቅረቡ ይታወሳል።  ይህንን ዕድል ስለ ትግራይ 
ሕዝብ ሲል ሕወሓትም የሠላም ጥሪውን በመቀበል 
ለድርድር እንዲቀመጥ በተደጋጋሚ ጥሪ ቀርቦለታል።        

በአጠቃላይ ሲታይ መንግሥት መቼም ቢሆን 
የሠላም በሮችን እንደማይዘጋ ግልጽ አድርጓል።  
ማንኛውንም ዓይነት ልዩነቶች በመነጋገር መፍታት 
አስፈላጊ መሆኑን በማመን ያለቅድመ ሁኔታ 
ለመወያየት አሁንም ጥሪውን ያቀርባል።  

ከዚህም በተጨማሪ መንግሥት አካታች የሆነ 
የፖለቲካ ምህዳር ለመፍጠር እንዲሁም በሁሉም 
የሀሳብ ልዩነቶች ላይ አገራዊ ምክክር ይደረግ 
ዘንድና አገራዊ መግባባት እንዲመጣ  ሁኔታውን 
አመቻችቷል።  

በመሆኑም ብቃታቸውን መሠረት በማድረግ 
ከኅብረተሰቡ የተውጣጡ አገራዊ የምክክር ኮሚሽን 
አባላት  በተወካዮች ምክር ቤት   የተመረጡ  ሲሆን  
ወደ ሥራም ገብተዋል። 

ቀጣዩ ዓመት አገራችንን ሲፈትናት የነበረው 
ጦርነት በሠላም የሚቋጭበት እንዲሆን የሁላችንንም 
ጥረት ይጠይቃል።  በአፍሪካ ሕብረት በኩል 
ሲደረግ የቆየው የሠላም ጥረት መልካም ሲሆን 
ሕብረቱ በልዩ መልክተኛው በኩል እያደረገ ያለውን 
ጥረት በመቀጠል ለሠላም ያለውን አስተዋጽኦ 
እንደሚያበረክት እምነቴ ነው።   

እንደ አገር አለመግባባትና ልዩነት - ደም 
አፋሳሽነትን፤ ደም አፋሳሽ ግጭት - ቂምና ቁርሾን፤ 
ቂምና ቁርሾ መልሶ - አለመግባባትና ልዩነትን  እያሰፋ 
የሚፈጥረውን የግጭት አዙሪት በመስበር አገራችንን 
እየተመላለሰ ከሚጎበኛት የህልውና ሥጋት መጠበቅ 
መቻል አለብን።  

ልዩነቶቻችንን በውውይት ለመፍታት ዕድል 
እንድንሰጥና ሁላችንም ከተቋቋመው አገራዊ ምክክር 
ኮሚሽን ጎን እንድንቆም አደራ እላለሁ።   

የሰው ልጅ በትናንት ኑሮው፣ በዛሬ ሕይወቱና በነገ ተስፋው ውስጥ የሚያከናውናቸው ተግባራት ሁሉ የፍሬያቸው 
ክብደትና ቅለት፣ ስኬትና ውድቀት፣ ብልጽግናና ድህነቱ፣ ልዕልናና ውድቀቱ፣ የመሳሰሉት ልኬት ሲመዘን የየጊዜውን 
የዕውቀት ደረጃ የሚያሳብቁ ናቸው፡፡«መልካም ዕውቀት ሞገስን ይሰጣል፤ የወስላታዎች መንገድ ግን ሻካራ ናት፤» 
እንዲል፤ ሰዎች በእውቀትና ጥበባቸው ከፍ ብለው ሲከብሩ፤ ባለማወቅና ስንፍናቸው በታናሽነት ዓለም ውስጥ ሲዳክሩ 
መመልከታችንም ለዚሁ ነው፡፡ ይሄን ከፍታም ሆነ ዝቅታ ለሰው ልጆች የሚያጎናጽፈው ዕውቀት ምንጭ ደግሞ 
ትምህርት ነው፡፡

አገራችን ኢትዮጵያም ከጥንት እስከ ዛሬ በተጓዘችባቸው ውጣ ውረዶች ትውልዱ ዕውቀትን የተቋደሰባቸው የየራሱ 
አውድ ቢኖረውም፤ ይሄ የዕውቀት አውድ በዘመናዊ ትምህርት እንዲደገፍ በማድረግና በኋላም ዘመናዊው ትምህርት 
በሙላት መሰጠት ከጀመረ በርካታ አስርት ዓመታት ተቆጥረዋል፡፡ ይህ የትምህርት ጉዞ ዋና ዓላማው ደግሞ ላቅ ያለ 
እውቀትን ከዘመኑ ጋር አዋህዶና አናብቦ መቅሰም እንደመሆኑ፤ በሂደቱ ከትምህርቱ እንዲገኝ የተፈለገው ዕውቀት 
በተማሪዎች አዕምሮ ስለመቀረጽ አለመቀረጹ ደግሞ በተጠናና በታቀደ መልኩ ፈተናዎችና ምዘናዎች ይከናወናሉ፡፡ ይሄ 
ደግሞ ተማሪዎች የተማሩትን ምን ያህል አውቀዋልና ምንያህል ተግተዋል የሚሉት ጉዳዮች ከሚፈተሹባቸው ጉዳዮች 
አንዱ ሲሆን፤ በዚህ ረገድ በተለይ በአገር አቀፍ ደረጃ የሚሰጡና ወደ ከፍተኛ ትምህርት ተቋማት ለመግባት የሚችሉ 
ብቁ ተማሪዎች የሚለዩበት ብሔራዊ ፈተና ለተማሪዎች ትልቅ ትርጉም ያለው ነው፡፡

ይሁን እንጂ ከቅርብ ጊዜ ወዲህ ይሄ ፈተና በተለያየ መልኩ የተማሪዎችን ዕውቀትና አቅም ሳይሆን፤ የተወሰኑ 
ቡድኖች የፖለቲካ መጫወቻ አውድ ተደርጎ በተማሪዎች የነገ ተስፋ ላይ ጥላን በሚያጠላ፤ ትውልዱ ሠርቶ ራሱን ለተሻለ 
ነገ ከማዘጋጀት ይልቅ በኩረጃና በሌሎች አቅም ላይ ራሱን ጥገኛ እንዲያደርግ የሚያስገድዱ አሳፋሪም፣ አስጸያፊም 
የፈተና ስርቆት ተግባራት ሲከናወኑ ማየት እየተለመደ መጥቶ ነበር፡፡ ይህ ችግር ደግሞ ትውልዱንም፣ አገርንም ተስፋና 

እውቀት አልባ የሚያደርግ እንደመሆኑ ችግሩን ለመፍታት የሚያስችሉ የመፍትሄ አማራጮችን ማፈላለግ የግድ ብሎ 
ነበር፡፡ ለዚህም ነው የ2015 ብሔራዊ ፈተና ተማሪዎች እንደ ቀደመው በተማሩበት አካባቢና ትምህርት ቤት ከማከናወን 
ይልቅ፤ በዩኒቨርሲቲዎች ውስጥ እንዲፈተኑና ፈታኞቹም የዩኒቨርሲቲ መምህራን እንዲሆኑ የተደረገው፤ ፈተናውም 
በከፍተኛ ጥንቃቄና ምሥጢራዊነቱን በጠበቀ መልኩ እንዲዘጋጅ የተደረገው፡፡

በዚህም መሠረት በዚህ ዓመት ለፈተና የሚቀርቡ ከ976 ሺህ በላይ የ12ኛ ክፍል ብሔራዊ ፈተና ወሳጅ ተማሪዎች 
በዩኒቨርሲቲዎች ውስጥ የሚሰጠውን ፈተናው የሚወስዱ ሲሆን፤ ፈተናው በሁለት ዙር የሚከናወን ነው፡፡ በዚህም 
በመጀመሪያው ዙር የማህበራዊ ሳይንስ ተማሪዎች ከመስከረም 30 ቀን 2015 ዓ.ም እስከ ጥቅምት 02 ቀን 2015 ዓ.ም 
የሚወስዱ ሲሆን፤ የተፈጥሮ ሳይንስ ተማሪዎች ደግሞ በሁለተኛው ዙር ከጥቅምት 08 እስከ 11 ቀን 2015 ዓ.ም ፈተናውን 
የሚወስዱ ይሆናል፡፡ በመርሃ ግብሩ መሠረትም የመጀመሪያው ዙር ፈተና ወሳጅ የሆኑት የማህበራዊ ሳይንስ ዘርፍ 
ተማሪዎች ትናንት መስከረም 30 ፈተናውን መውሰድ ጀምረዋል፡፡

በዚህ መልኩ ፈተናው በዩኒቨርሲቲዎች ውስጥ እንዲሰጥ ሲደረግ አንዱ ታሳቢ ያደረገው ዋና ጉዳይ  የፈተና ስርቆትን 
ማስቀረት ነው፡፡ ምክንያቱም ተማሪዎች በዚህ ፈተና ወደ ዩኒቨርሲቲ መግባት የሚያስችላቸውን እውቀትና ክህሎት 
መያዝ ስላለመያዛቸው የሚለይበት እና የነገ ሕልማቸውን እውን ከማድረግና አገርን ከማሻገር አኳያ የተሻለ አቅም ያላቸው 
ወጣቶች ተለይተው ወደ ከፍተኛ ትምህርት ተቋማት እንዲገቡ የሚደረግበት እንጂ፤ በተሠረቀ ፈተና አልፈው ነገ የአገርም 
የወገንም ሸክም የሚሆኑበት ዕድል ሊፈጠር አይገባውም፡፡

የኢፌዴሪ ጠቅላይ ሚኒስትር ዶክተር ዐቢይ አሕመድ በማህበራዊ ትስስር ገጻቸው ለተፈታኝ ተማሪዎች ባስተላለፉት 
መልዕክት ተማሪዎቹን «የአገራችን የነገ ተስፋዎች» ሲሉ መግለጻቸውም፤ ተማሪዎች የሚማሩትም የተማሩትን በፈተና 
እንዲመዘኑ የሚደረገውም አገር በእነሱ ላይ ተስፋ ያደረገች መሆኑ ይሄንኑ ተስፋ ወደተግባር የሚለውጡ ስለመሆናቸው 
ለማረጋገጥ ስለመሆኑ የሚያመላክት ነው፡፡

ይሄንኑ እውነት «ኢትዮጵያ እናንተን ስታይ ተስፋ ነው የሚታያት። ይህ የምትፈተኑት የ12ኛ ክፍል ፈተና ለኢትዮጵያ 
እውነተኛ ተስፋዎች መሆናችሁን የምታረጋግጡበት እንደሚሆን አምናለሁ። እናንተን እዚህ ለማድረስ ወላጆች፣ 
መምህራን እና መላው ማኅበረሰብ ለዓመታት ለፍቷል። ውጤቱን የምታሳዩት ከኩረጃና ከስርቆት ነፃ ሆናችሁ፣ በራሳችሁ 
ተማምናችሁ፣ ፈተናውን ስትፈተኑ ነው፤» በሚል አስፍረውታል፡፡

ተማሪዎችም ይሄን እውነት በመገንዘብ ፈተናን ወደ ነገ ህልምና ስኬታቸው መሻገሪያ እንጂ፣ የሌብነት መለማመጃ 
አለመሆኑን በመገንዘብ፤ ፈተናቸውን ያለምንም ፍርሃትና ስጋት ባጠኑትና ባወቁት ልክ መስራት ይጠበቅባቸዋል፡፡ 
ይሄን ሲያደርጉ ለራሳቸውም፣ ለሕዝባቸውም፣ ለአገራቸውም ተስፋ መሆናቸውን ማረጋገጥ፤ ታማኝነትን መለማመድና 
ኃላፊነትን መሸከም የሚችሉ ትውልድ መሆናቸውን ማሳየት ይችላሉ! 

ፈተና ወደ ስኬት መሻገሪያ እንጂ የሌብነት 
መለማመጃ አይደለም!

ወደገጽ 6 ዞሯል

ትናንት በተካሄደው 6ተኛው የሕዝብ ተወካዮች እና የፌዴሬሽን ምክር ቤቶች 2ተኛ ዓመት 
የጋራ የሥራ ዘመን መክፈቻ ላይ ፕሬዚዳንት ሳህለወርቅ ዘውዴ ያደረጉት ንግግር

«ልዩነቶቻችንን በውውይት ለመፍታት ዕድል እንድንሰጥና ሁላችንም 
ከተቋቋመው አገራዊ ምክክር ኮሚሽን ጎን እንድንቆም አደራ እላለሁ»

          - የኢፌዴሪ ፕሬዚዳንት ሳህለወርቅ ዘውዴ

ከገጽ  5 የዞረ

«ልዩነቶቻችንን በውውይት ለመፍታት ዕድል እንድንሰጥና...

የተከበራችሁ አፈ-ጉባኤዎች፣ የተከበራችሁ 
የምክር ቤቶች አባላት፣ ወድ ኢትዮጵያውያን፣

የዓመቱ ዋና ዋና የማክሮ ኢኮኖሚ አፈጻጸሞች 
እንደሚያሳዩት በ2014 ዓ.ም ሰፋፊ አገራዊና ዓለም 
አቀፋዊ ተግዳሮቶች በኢኮኖሚው ላይ ያሳደሩት ጫና 
እንዳለ ሆኖ በእነዚህ ጫናዎች ውስጥ የተመዘገበው 
የኢኮኖሚ ስኬት ትልቅ ግምት የሚሰጠው ነበር ለማለት 
ይቻላል። 

 አገራችን የኮሮና ወረርሽኝ ጥሎት ባለፈው ጠባሳ፣ 
ጦርነት በፈጠረው የኢኮኖሚ ውድመት እንዲሁም 
ጎርፍና ድርቅ ባሳደሩት አሉታዊ ተጽዕኖ ኢኮኖሚው 
ሳያሽቆለቁል ይልቁንም  እድገት  ማስመዝገብ  መቻሉ   
ትልቅ ውጤት ነው።    

ከእነዚህ ዓቢይ ውጤቶች ውስጥ፡- 
የሸቀጦች ወጪ ንግድና የውጭ ቀጥተኛ 

ኢንቨስትመንት ዕድገት በአብይነት ይነሳሉ።  
በኤክስፖርት ዘርፍ የተገኘው ውጤት በአገራችን የወጪ 
ንግድ ታሪክ ከፍተኛው ሆኖ ተመዝግቧል።  

ለዚህ እድገት የወጪ ንግድ ምርት መጠን መጨመር 
በዋናነት የሚጠቀስ ሲሆን የግብርና፣ ማኑፋክቸሪንግ 
እና የማዕድን ዘርፎች አስተዋጽኦ ቀዳሚውን ድርሻ 
ይይዛሉ። 

 ከእነዚህ በተጨማሪም በአገልግሎት ዘርፍ ወጪ 
ንግድ የተገኘው ገቢም እየጨመረ የመጣ ሲሆን በበጀት 
ዓመቱም 29 በመቶ እድገት አሳይቷል። 

ምንም  እንኳን አገራችን ባለፉት ጥቂት ዓመታት 
በውስጥና ዓለም አቀፋዊ ጫናዎች በአስቸጋሪ ሁኔታ 
ውስጥ ብታልፍም በምሥራቅ አፍሪካ ቀዳሚ የውጭ 
ቀጥተኛ ኢንቨስትመንት  መዳረሻ  ሆና   ቀጥላለች።  

ባለፉት ተከታታይ ዓመታት በሀዋላና በመሳሰሉት 
መንገዶች የሚለካው የውጭ ምንዛሪ በአማካይ 10.5 
በመቶ እድገት ያሳየ ሲሆን፣ በዚህ መልክ ባሳለፍነው 
የበጀት ዓመት ከ5.65 ቢሊዮን ዶላር በላይ ማግኘት 
ተችሏል። 

ይህም በ2013 ዓ.ም ከተመዘገበው 4.9 ቢሊዮን ዶላር 
በ14.5 በመቶ በማደግ ባለፉት 10 ዓመታት ተደርሶበት 
የማይታወቀውን   መጠን   ማግኘት   ተችሏል።  

የፌዴራል መንግሥቱ የታክስ ገቢ ባለፉት አራት 
ዓመታት የተሻለ እድገት ያስመዘገበ ሲሆን፣ በ2014 በጀት 
ዓመት አጠቃላይ ከታቀደው 93.5 በመቶ አፈፃፀም 
አስመዝግቧል፡፡ በአገራችን እያደገ የመጣውን የሕዝብ 
ብዛት መሠረት በማድረግ መንግሥት ለዜጎች ሥራ ዕድል 
ፈጠራ ላይ ትኩረት ሰጥቶ ሠርቷል፡፡ 

በዚህም መሠረት በ2014 በጀት ዓመት ለ2.38 
ሚሊዮን ዜጎች ቋሚ የሥራ ዕድል መፍጠር የተቻለ 
ሲሆን፣ ግብርናው 43 በመቶ እና የአገልግሎት ዘርፍ  
32  በመቶ  ድርሻ በመያዝ   ከፍተኛ   አስተዋፅኦ   
ነበራቸው፡፡ 

ከላይ ለተጠቀሱት አጠቃላይ የኢኮኖሚ አሁናዊ 
እንቅስቃሴዎች የፋይናንስ ዘርፍ ጤናማነት ዋና ዘዋሪ 
ሞተር ሲሆን በ2014 በጀት ዓመት የባንኮች ተቀማጭ 
ገንዘብ የተሰጠ አዲስ ብድር እና ተመላሽ ብድር ካለፉት 
ዓመታት ጋር ሲነፃፀር የተሻለ አፈፃፀም ነበራቸው፡፡

እነዚህ  አወንታዊ  ውጤቶች  እንዳሉ  ሆነው  በዋጋ  
ግሽበት  የተባባሰው የኑሮ ውድነት በዜጎቻችን ላይ 
ከፍተኛ የኑሮ ጫና ከመፍጠሩም ባለፈ ባለፉት ሦስት 
ዓመታትም የማክሮ   ኢኮኖሚው   ዋነኛ   ማነቆ   ሆኖ   
ተስተውሏል፡፡ 

በበጀት ዓመቱ የዋጋ ንረቱ ከቁጥጥር ወጥቶ በማክሮ 
ኢኮኖሚው ላይ ቀውስ እንዳያስከትል መንግሥት 
በርካታ የፖሊሲና አስተዳደራዊ እርምጃዎችን 
በመውሰድ መጠነኛ እፎይታ እንዲገኝ አድርጓል፡፡ 

ያም ሆኖ በሚቀጥለው ዓመት የዋጋ ንረትን 
ማረጋጋት ላይ በትኩረት በመሥራት አነስተኛና ቋሚ 
ገቢ ያለውን ማህበረሰብ ካላስፈላጊ  ኢኮኖሚያዊ  ጫና  
መጠበቅ  ያስፈልጋል፡፡

በግብርና ዘርፍ የታየውን ለውጥ አጠናክሮ የምግብ 
ዋስትናን የማረጋገጥ ጉዟችንን ማፋጠን ያስፈልጋል፡
፡ የስንዴና ሌሎች ሰብሎች ልማት በውጤታቸው 
ራሳችንን በምግብ እንደምንችል ምልክት ሰጥተውናል፡፡

ከዚህ ጎን ለጎን የአየር ንብረት መዛባት እየተመላለሰ 
በአገራችን የሚያስከትለውን የድርቅና የምርታማነት 
ማሽቆልቆልን ለመመከት ለተከታታይ ዓመታት 

በህብረት ስናደርግ የነበረውን የችግኝ ተከላ ለአገራችን 
ብቻ ሳይሆን ዓለም ላይ አሳሳቢ ለሆነው የአየር ንብረት 
ለውጥ አስተዋጽኦ የሚያደርግ መሆኑን ማረጋገጥ 
ተችሏል፡፡

ሌላው የመልማት ፍላጎት ቁርጠኝነታችንን 
ያሳየንበት የህዳሴው ግድብ በጠንካራ አፈጻጸም 
ኤሌክትሪክ ኃይል ማመንጨት መጀመሩ ካሳለፍነው 
ዓመት ትላልቅ ስኬቶች መካከል በጉልህ የሚቀመጥ 
ነው፡፡  በእርግጥም  የህዳሴው  ግድብ  ስኬት መንትያ 
ነው፡፡  

የመጀመሪያው ኢትዮጵያውያን አስበን በህብረት 
ከጣርን ምንም ነገር ማሳካት እንደምንችል  ማሳያና 
የመልማት ፍላጎትና   ቁርጠኝነት   ምልክት ነው፡፡ 

ሁለተኛ የእኛ መልማት የሌሎች አገራት ጉዳት 
እንዳልሆነ በማመልከት ለዘመናት የቆየ የኢትዮጵያውያን 
በመርህ ላይ የተመሠረተ የውጭ ግንኙነት ማሳያ ነው፡፡ 

በሌላ በኩል በ2014 ዓ.ም ሰፊ ሥራ የተሠራበት 
ዘርፍ የማህበራዊ አገልግሎት ሲሆን የተካሄደውን 
ጦርነት ተከትሎ በአፋር እና በአማራ ክልሎች የሚገኙ 
ብዙ ትምህርት ቤቶች እንዲሁም የጤና ተቋማት 
አገልግሎት መስጠት እንዳይችሉ    አድርጓቸዋል፡፡

ይሁንና እነዚህን ተቋማት በመልሶ ማቋቋም 
ማደራጀትና ወደ አገልግሎት መመለስ ጊዜ ሊሰጠው 
የማይችል አንገብጋቢ ጉዳይ ስለነበር መንግሥት 
ሕዝብንና ሌሎች አካላትን በማስተባበር  አብዛኞቹ  
የፈረሱ ተቋማትን አቅም በፈቀደ መልኩ በማደራጀት 
ወደ ሥራ ማስገባት ተችሏል፡፡

በተጨማሪ በ2014 በጀት ዓመት የበጎ ፈቃድ 
አገልግሎት እጅጉን የላቀ ውጤት ያስመዘገበ ሲሆን፣ 
በስፋት በአገልግሎቱ ከተሠሩ ሥራዎች ውስጥ ለአቅመ 
ደካሞች ቤት በመሥራትና በማደስ፣ አዳዲስና ነባር 
ትምህርት ቤቶች በመገንባትና በመጠገን ተግባር ውስጥ 
አንድ ሚሊዮን የሚጠጉ ዜጎች ተሳትፈዋል፡፡

በዲፕሎማሲው ረገድ ባለፈው ዓመት በአፍሪካና 
በቀጣናው ብዙ ተግባራት ተከናውነዋል፡፡ ኢትዮጵያ 
ከጎረቤቶቿ ጋር በመሠረተ-ልማት፣ በንግድ፣ በባህል፣ 
በቋንቋ፣ በተፈጥሮ ሀብት፣ በመልክዓ ምድርና 
በሃይማኖት የተሳሰረች መሆኗን በመገንዘብ ይህንኑ 
የትስስር ገመድ በመጠቀም ከቀጣናው አገራት ጋር 
ያላትን ግንኙነት የማዳበርና  የማሻሻል  ሥራ  እየሠራች  
ትገኛለች፡፡

እንዲሁም የቀጣናውን አጠቃላይ ሁኔታ ባገናዘበ 
መልኩ የዲፕሎማሲ አቅጣጫዎቿ የአካባቢውንና 
ጎረቤት አገራትን ለጋራ ጥቅምና ሠላም እንዲሠሩ 
የሚጋብዝና  በጋራ  ጥቅም  ላይ  የተመሰረተ  እንዲሆን  
ያደረገችበት  ዓመት ነው፡፡ 

የዓባይን  ወንዝ  ዘላቂ  ጥቅም  የሚፈልግ  ሁሉ  
ለወንዙ ቀጣይ ሁኔታ ማሰብ ግድ ስለሚለው ኢትዮጵያ 
ይህን አሳሳቢ ጉዳይ ቀድማ በመረዳቷ የአረንጓዴ 

አሻራ መርኃ ግብር ተሞክሮዋን ወደ ጎረቤት አገራት 
ለማስፋፋት የተለያዩ ጥረቶችን እያደረገች ትገኛለች፡፡ 

በተጨማሪም ታላቁ የኢትዮጵያ ህዳሴ ግድብ 
ግብፅና ሱዳን በተመጣጣኝ ዋጋ የኃይል አቅርቦት 
እንዲያገኙ የሚያስችላቸው ሲሆን፣ ግድቡ የወንዙን  
ሥነ  ምህዳራዊ ሁኔታ  መጠበቅ  ስለሚችል በየወቅቱ 
የሚዋዥቀውን  የወንዙን የውኃ መጠን በማስተካከል 
ዓመቱን ሙሉ የተመጣጠነ ፍሰት እንዲኖረው 
ያደርጋል፡፡ 

የኃይል አቅርቦት ላይ ለጅቡቲ የኤሌክትሪክ ኃይል 
በማቅረብ ተጠቃሚ እንድትሆን ከመደረጉም በላይ 
ኬንያን፣ ሱዳንንና ደቡብ ሱዳንን የኤሌክትሪክ ኃይል 
ተጠቃሚ ለማድረግ ጥረት እየተደረገ ይገኛል፡፡ 

ይህ በእንዲህ እንዳለም ኢትዮጵያ በቀጣናው 
እያስመዘገበች ያለችው የልማት እመርታ  ተጠናክሮ  
እንዲቀጥልና በዙሪያዋ  ያሉት ጎረቤቶቿም ተጠቃሚ 
እንዲሆኑ ጠንካራ  አካባቢያዊ ትብብርና የዲፕሎማሲ 
ቁርኝት እየፈጠረች ትገኛለች፡፡

የተከበራችሁ አፈ-ጉባኤዎች፣ የተከበራችሁ 
የምክር ቤቶች አባላት፣ ወድ ኢትዮጵያውያን፣

በአዲሱ በጀት ዓመት ባለፈው ዓመት የታዩትን 
መልካም ጅምሮች በማስቀጠል እንዲሁም የነበሩትን 
ጉድለቶች በማረም  በፖለቲካው፣  በኢኮኖሚውና  
በማህበራዊ ዘርፎች የመንግሥትን የትኩረት  
አቅጣጫዎች  እንደሚከተለው አቀርባለሁ፡፡ 

መንግሥት የሠላምና ዴሞክራሲ ጥያቄዎችን 
አንገብጋቢነት በመረዳት ቆራጥ ውሳኔ ባሳለፈው 
መሠረት ከሕወሓት ጋር የአገሪቱን ጥቅም ባስከበረ 
እንዲሁም ዘለቄታን ባማከለ መልኩ ድርድር እንዲደረግ 
የተቻለውን ጥረት በማድረግ ይገፋበታል፡፡ 

ነገር ግን ይህንን የሠላም አማራጭ በመርገጥ 
ለሚደረግ ማንኛውም ትንኮሳ አስፈላጊውን የማስታገሻ 
እርምጃዎች የሚወስድ መሆኑ ሊሰመርበት ይገባል፡፡

የተቋቋመው  የምክክር ኮሚሽን በተሳለጠ መልኩ 
ሥራውን ይሠራ ዘንድ አስፈላጊውን ድጋፍ በማድረግ 
ለሚመጡ ሀሳቦችና ውሳኔዎች ተግባራዊነት ሳያሰልስ 
ይሠራል፡፡ 

ዓለምአቀፉን የዲፕሎማሲ ነባራዊ ሁኔታ 
በመገንዘብና የአገራችንን ጥቅም በሚያስከብር መልኩ 
ከውጭ ወዳጅ አገራት ጋር በቅንጅት ይሠራል፡፡

እየተገባደደ  የሚገኘውንም  ታላቁ  የህዳሴ  ግድብ  
ግንባታን  በታቀደለት የጊዜ ሰሌዳ  እንዲጠናቀቅ 
ትኩረት ሰጥቶ ይሠራል፡፡  ከግድቡ ጋር የሚነሱ 
ማንኛውንም ጥያቄዎች ከአገራችን ተጠቃሚነትና 
ፍትሀዊነት ጋር በመመርመር አስፈላጊውን ውይይትና   
ድርድር   ማድረጋችንን   እንቀጥላለን፡፡ 

አገራችን  አማራጭ  የኢንቨስትመንት  መዳረሻ  
መሆኗን  የሚያስተዋውቁ የተለያዩ ሥራዎችን በመሥራት 
አቅም ያላቸው አልሚ አካላትን ወደ አገራችን ለመሳብ 

በትኩረት ይሠራል፡፡ 
በፍትህ  እጦት  ወይም  መዘግየት  በከፍተኛ   

ደረጃ የሕዝብ እሮሮ እና ያለመርካት  የሚስተዋል  
መሆኑን  በመረዳት   ሕዝቡን  ያሳተፈ  ተቋማዊ 
ሪፎርም  በማድረግ  ሥነ ምግባርና  ክህሎት  ያለው 
ባለሞያ በማፍራት እንዲሁም ቀልጣፋና  ግልጽ  አሠራር 
በመዘርጋት መንግሥት የተገልጋይ  ማህበረሰቡን  የፍትህ 
ጥማት ለማርካት ትኩረት ሰጥቶ የሚሠራ ይሆናል፡፡

የመልካም  አስተዳደር  ችግር  በመንግሥት  
አገልግሎት ሰጪ ተቋማት ላይ ሥር የሰደደ  ችግር  
መሆኑን  መንግሥት የሚረዳ ሲሆን ሰፊ፣ ጥልቅ እና 
ተግባር ተኮር ሥራ በመሥራት የችግሩ ምንጭ የሆኑትን 
አሠራሮች እና ሠራተኞችን  በመለየት  የማስተካከያ   
እርምጃ  ይወሰዳል፡፡ 

ሌላው የአዲሱ ዓመት የትኩረት አቅጣጫ 
የተጀመሩትን የቱሪስት መዳረሻ መስህቦች  የማልማት 
ሥራ አጠናክሮ በመቀጠል እና መዳረሻዎችን 
በማስተዋወቅ በተለያየ ምክንያት የተቀዛቀዘውን 
የቱሪዝም ዘርፍን በማነቃቃት በልማትና በአገራዊ  
የገጽታ  ግንባታ  ላይ  ተጨባጭ  ለውጥ  ለማምጣት 
ይሠራል፡፡ 

በማህበራዊ ዘርፍ የተጀመሩና ያልተጠናቀቁ 
ሥራዎችን በማጠናቀቅ በሙሉ አቅማቸው ወደ ሥራ 
እንዲገቡ በማስቻል በተለይም ከጦርነቱ ጋር ተያይዞ 
ወድመው የነበሩ የትምህርትና የጤና ተቋማትን በሙሉ 
ወደ አገልግሎት እንዲመለሱ አስፈላጊውን ግብአት 
ማሟላት ቅድሚያ የሚሰጠው አብይ ሥራ ይሆናል፡፡ 

የልማትና ዕድገትን ዘላቂነት ለማረጋገጥ የታክስ 
ገቢን ማሻሻል፣ ውሱን የሆነውን ሀብት በአግባቡና 
በቁጠባ ሥራ ላይ እንዲውል ማድረግ፣ የሀብት ብክንትን 
መቀነስ፣ የመንግሥት  በጀት ድህነትን በፍጥነት 
ሊቀንሱ የሚችሉ የኢኮኖሚና ማህበራዊ ዘርፎች ላይ 
እንዲያተኩር ይደረጋል፡፡ 

እንዲሁም የመንግሥት ኢንቨስትመንት አስተዳደር 
ሥርዓትን በአግባቡ በመተግበር የተጀመሩ የመንግሥት 
የልማት ፕሮጀክቶች በተያዘላቸው ጊዜና ጥራት 
እንዲጠናቀቁ ማድረግ መንግሥት በያዝነው በጀት 
ዓመት የሚያተኩርባቸው  ጉዳዮች  ናቸው፡፡ 

በመሠረተ ልማት ዝርጋታ ውስጥ የመንግሥትና 
የግል አጋርነትን በማሳደግ ውጤታማ የመንግሥት 
ብድር አስተዳደር ለማስፈን ትኩረት ተሰጥቶ የሚሠራ 
ይሆናል፡፡

በአገራችን ባለፉት ዓመታት የዋጋ ንረት እየጨመረ 
የመጣ ክስተት ሆኗል፡፡ በመሆኑም በ2015 በጀት 
ዓመት ይህንን የዋጋ ንረት ለማረጋጋትና ጤናማ የማክሮ 
ኢኮኖሚ ሁኔታ እንዲፈጠር ጥረት የሚደረግ ይሆናል፡፡ 

ለዚህም የምግብ ምርትን በማሳደግ አቅርቦትን 
መጨመር፣ ውጤታማ የሆነ የፊስካልና የገንዘብ 
ፖሊሲን መተግበር፣ የንግድ ሰንሰለትን በማዘመን 
ምርት ወደ ገበያ የሚመጣበትን መንገድ ማሳለጥ፣ የገቢ 
አቅማቸው አነስተኛ ለሆኑ እና አቅመ ደካሞች ድጎማ 
በማድረግ  የዋጋ  ንረትን  አሉታዊ  ተጽዕኖ መቀነስን  
ሌላው በበጀት ዓመቱ  ውስጥ  መንግሥት   በአትኩሮት 
የሚሠራው  ሥራ  ነው፡፡

በ2014 በጀት ዓመት በተለያዩ ግጭቶችና በተፈጥሮ 
አደጋዎች ለተፈናቀሉና ለተጎዱ የኅብረተሰብ ክፍሎች 
ሰብአዊ ዕርዳታ እና ድጋፍ ማድረግና በጦርነቱ እና 
በግጭት ምክንያት የወደሙና የፈረሱ የማህበራዊ እና 
የኢኮኖሚ ተቋማትን መልሶ የመገንባት ሥራ በፌዴራል 
መንግሥት፣ በክልሎች እና በኅብረተሰቡ ተሳትፎ 
ማካሄድ ለመልሶ ማቋቋሚያ ዕቅድ ትግበራ የሚውል 
ፋይናንስ የማሰባሰብ ሥራ   ተጠናክሮ ይቀጥላል፡፡

በአጠቃላይ 2015 የበጀት ዓመት ግጭቶችን 
በውይይትና በድርድር ፈትተን፣ የምክክር ኮሚሽኑን 
ሥራ ወደ ፊት አራምደን፣  ልማታችንን በተጀመረው 
መንገድ አስቀጥለን፣ ሕዝባችንን ካጋጠመው ማህበራዊና 
ኢኮኖሚያዊ ችግሮች ለማላቀቅ በከፍተኛ ደረጃ 
የምንነሳሳበት ዓመት ይሆናል ብዬ አምናለሁ፡፡ 

በዚሁ መሠረት ለሕዝባችንና ለሁለቱም የምክር 
ቤቶቹ አባላቶች ዓመቱ የመልካምና የስኬት ዘመን  
እንዲሆንላችሁ   ከልብ   እመኛለሁ፡፡

አመሰግናለሁ!!
መስከረም 30 ቀን 2015 ዓ.ም.
አዲስ አበባ

ሳይንስና ቴክኖሎጂ

 ለአገልግሎት ክፍት የሆነው የሳይንስ ሙዚየም፤

ዳግም ከበደ 

ዓለም በሳይንስና ቴክኖሎጂ የምርምር ውጤቶችና 
ግኝቶች እየተመራች ነው። ኢኮኖሚያዊ፣ ማኅበራዊና 
ፖለቲካዊ ጉዳዮች በዚሁ ዘርፍ መመራት ከጀመሩ ክፍለ 
ዘመን ሊቆጠር ምንም ያህል አልቀረውም። ሃገራት 
ኃያልነታቸውን በቴክኖሎጂና የሳይንስ ምርምር ውጤቶች 
ላይ ተመርኩዘው ነው የሚገነቡት። ወታደራዊ ጡንቻቸው 
የሚለካው በዚሁ ዘርፍ ባስመዘገቡት ስኬት ልክ ከሆነ 
ሰነባበተ። በሰው ልጅ ጉልበት አይሳኩም የተባሉ ታላላቅ 
ፕሮጀክቶች ብሩህ የመፍጠር አቅም ባላቸው ጥቂቶች 
በተፈለሰፉ ቴክኖሎጂዎች እውን ሲሆኑ አይተናል። 
አሁን ሁሉም ነገር በቴክኖሎጂና ረቂቅ ሳይንሳዊ  ጉዳዮች 
ይመራል። ለዚህም ይመስላል አዲሱ ትውልድ ከዚሁ ጋር 
በተያያዙ እውቀቶች እንዲበለፅግ የሚፈለገው።

ምድራችን በሉላዊነት (globalization) መርሕ 
እየተመራች ነው። ለዚህ ደግሞ ዲጂታል ቴክኖሎጂ፣ 
በይነ መረብ እና መሰል የግንኙነት መድረኮች የአንበሳውን 
ድርሻ ይዘዋል። ገበያው እንዲሁ ዲጂታል ኢኮኖሚ የሚል 
መስመር የያዘ ነው። ደህንነትና ጦርነቱ በሳይበር ምህዳር 
ውስጥ የሚጠቃለል ነው። በግርድፉ ቴክኖሎጂና ሳይንሳዊ 
ውጤቶች የዘመናችን የኃያልነት ቁልፉን በመዳፋቸው ስር 
ማስገባት ችለዋል። በዚህ የፉክክር መድረክ ላይ ከፊት 
ለመሰለፍ ደግሞ ከጫወታው መርሕ ጋር መግባባትን 
ያሻል። በቅድሚያ ለቴክኖሎጂና መሰል ሳይንሳዊ ጉዳዮች 
በርን ክፍት ማድረግ ይጠይቃል።

ታላላቅ አገራት ይህን መስመር በሚገባ እየተከተሉት 
ነው። የኢንዱስትሪውን አብዮት ከጨረሱ ክፍለዘመን 
አስቆጠሩ። እድገታቸው አልጋ ባልጋ ካደረጉ ታላላቅ 
ቴክኖሎጂና የፈጠራ ውጤቶች ጋር ወደፊት ብለው 
ግስጋሴያቸውን ቀጥለዋል። አሁን ወደ አራተኛው 
ትውልድ የዲጂታል ቴክኖሎጂ ተሸጋግረዋል። አዲሱን 
ትውልዳቸውን በሳይንስና ቴክኖሎጂ ትምህርት 
ከማነፃቸውም ባሻገር አዕምሯቸው እንዳያፈገፍግ የተለያዩ 
ስልቶችን ይነድፋሉ። ከዚህ ውስጥ አንዱ “የሳይንስና 
ቴክኖሎጂ ሙዚየሞችንና የልህቀት ማዕከላትን” መገንባት 
ነው።  

በአውስትራሊያ ሲድኒ ከተማ የሚገኘው የሳይንስና 
ቴክኖሎጂ ሙዚየም “The Powerhouse Museum” 
ለዚህ ሁነኛ ማሳያ ነው። ትውልዱ ከዚህ የእድገት ማሽን 
ላይ እንዳይወርድ እና አዳዲስ መረጃዎችን እንዲያገኝ 
በማሰብ የተገነባ ነው። ታዳጊዎች ሕፃናት ዓለማችን 
አሁን ላይ በቴክኖሎጂና የፈጠራ ውጤቶች ምን ያህል 
እንደተለወጠች ይማሩበታል። በቀጣይ ደግሞ ይህን ዙፋን 
ተረክበው ጉዞውን ያስቀጥሉታል። የትውልድ ቅብብሎሽ 
ማለት ይህ ነው። በአሜሪካዋ ግዛት ቴክሳስ ሂውስተን 
የሚገኘው “The Space Center houses” ሌላኛው 
ምሳሌያችን ነው። ያለፈው ትውልድ ከየት ተነስቶ  ጠፈር 
ላይ በቴክኖሎጂና ሳይንስ ምርምር ሊወጣ እንደቻለ 
ቁልጭ አድርጎ ያሳያል። ታዳጊዎች ሕፃናት ህልማቸውን 
በዚያ ሙዚየም ውስጥ አጮልቀው ያዩበታል። ነጋቸውን 
በዚያ ውስጥ ሆነው ይመለከቱበታል። የአያቶቻቸውን 
ረቂቅ የምርምር ውጤት አይተው ከማድነቅ ባለፈ 
ፈለጋቸውን ለመከተል የሚያስችል መረጃን አጋብሰው 
ይወጣሉ። በሩሲያ ሞስኮ የሚገኘው “The Planetarium 
in Moscow” በቻይና የሚገኘው “Science and Tech-
nology Museum in China” በሜክሲኮ፣ ስፔን እና 
መሰል ታላላቅ ሃገራት የሚገኙት ሙዚየሞች ዓለማችን 
ያሳለፈችውንም ሆነ አሁን የምትገኝበትን የሳይንስና 
ቴክኖሎጂ ደረጃ ቁልጭ አድርገው ከማሳየታቸው ባሻገር 
አዲሱ ትውልድ ላይ እውቀትን ለማተም ምቹ ሁኔታን 
ፈጥረዋል።  

በዚህ ረገድ ሀገራችን የት ቦታ ላይ ትገኛለች? ከታዳጊ 
ሃገራት ተርታ የተሰለፈችው ኢትዮጵያ ቀደም ባሉት 
ጊዜያት በዚህ ዘርፍ ወደኋላ ከቀሩ ሃገራት ተርታ ትመደብ 
ነበር። አሁን ላይ ግን መንግሥት በፖሊሲ ደረጃ የተለያዩ 
ማሻሻያዎችን የማድረግ ሥራዎችን እያከናወነ መሆኑን 
የሚያሳዩ መረጃዎች አሉ። በተለይ የፈጠራ ባለሙያዎችን 
የሚያበረታቱና ታዳጊዎችን የሚያፈሩ ማዕከላት ግንባታ 
ላይ ሰፊ ሥራዎች እየተሠሩ ይገኛሉ። በሚኒስትር መሥሪያ 
ቤት ደረጃ የተደራጀው የኢኖቬሽን ቴክኖሎጂ ሚኒስትርና 
ሌሎች የዘርፉ ማዕከላትን ከዚህ ቀደም ከነበረው በእጅጉ 
በተሻለ መልኩ መዋቅራዊ ለውጥ በማድረግ ወደ መስመር 
እየገቡ ነው። ይህ ደግሞ በቅርብ ግዜ ውስጥ ተስፋ ሰጪ 

የሳይንስ ሙዚየም -የቴክኖሎጂና ሳይንስ ነፀብራቅ

ውጤቶች እንደሚመዘገቡ ያመላከተ ነው።  
ከሰሞኑ ይፋ የተደረገው የሳይንስና ቴክኖሎጂ 

እንዲሁም ጥበባት ሙዚየም ደግሞ የመንግሥትን 
ጥረትና ሊመዘገብ የሚችለውን ውጤት በጉልህ ያመላከተ 
ነበር። በተለይ ወጣቶች ክህሎታቸውን እንዲያሳድጉና 
የተሻለ ከባቢያዊ ሁኔታ አግኝተው መጪዋን ኢትዮጵያን 
በቴክኖሎጂና ሳይንሳዊ የምርምር ውጤቶች ወደፊት 
ማራመድ እንዲችሉ ሰፊ እድል የሚከፍት እንደሆነ 
ያሳየ ነው። ለመሆኑ ይህ የሳይንስና ቴክኖሎጂ 
ሙዚየም በውስጡ ምን ይዟል? መጪው ትውልድ 
ሃገሪቱ የፈለገችውን ራዕይ እንዲያሳካስ ምን አስተዋፅዖ 
ያበረክታል? ጠቅላይ ሚኒስትር ዶክተር ዐቢይ አሕመድ 
ሙዚየሙን መርቀው በይፋ ሲከፍቱ የሚከተለውን 
ንግግር አድርገው ነበር።

“የሳይንስ ሙዚየሙ በሳይንስ ቴክኖሎጂ እና 
ኢኖቬሽን ዘርፍ ተወዳዳሪ ዜጋ ለመፍጠር የሚደረገውን 
ጥረት በማገዝ ዓይነተኛ ሚና ይጫወታል” በማለት 
በሃገራችን ከፍተኛ ቁጥር ያለው ወጣት ቢኖርም ለሳይንስ፣ 
ቴክኖሎጂ እና ኢኖቬሽን ዘርፍ የተመቻቸ ቦታ ባለመኖሩ 
የወጣቶችን እምቅ የፈጠራ አቅም መጠቀም እንዳልተቻለ 
ነው የገለጹት። እንዲህ ያለ የሳይንስ ሙዚየም መኖሩ 
ወጣቶች ተሰጧቸውን አውጥተው ለመጠቀም እድል 
የሚፈጥርላቸው ሲሆን፣በሳይንስና ቴክኖሎጂ የተነቃቃ 
አዲስ ትውልድ ለመቅረጽም አይነኛ ሚና እንደሚኖረው 

INSA Service” አንዱ ሲሆን፣በዚህም ኢመደአ ለተለያዩ 
ተቋማት የሚሰጣቸውን አገልግሎቶች፤ የሳይበር ደህንነት 
ፍተሻና ግምገማ፣ የሳይበር ደህንነት አስተዳደር፣ የሳይበር 
ደህንነት የኦንላይን ትምህርት (e-learning)፣ የአጭር 
ሞገድ ራዲዮ፣ የጸረ ስለላ ቴክኒካል አገልግሎት እና 
ሌሎችም ይገኙበታል፡፡

ሌላው ኢመደአ ይዞት የቀረበው በተቋም አቅም 
የተመረተና ከአገልግሎት ጥራት፣ ከዋጋ፣ ከፍጥነት እና 
ከአጠቃቀም አኳያ ምቹ የሆነ የሰርቨር ምርት ነው፡፡ 
በተጨማሪም በተቋም ደረጃ የሚገኝ የ “PCB – printed 
circuit board” ለዐውደ ርዕይ ቀርቧል፡፡ 

የሳይበር ታለንት ልማት ፕሮግራም በኢመደአ ዐውደ 
ርዕይ ላይ ሌላው ለእይታ የቀረበ ነው፡፡ በዚህም በኢመደአ 
የሳይበር ታለንት ልማት ማዕከል ውስጥ ታቅፈው የተለያዩ 
የፈጠራ ውጤቶችን ለእይታ ያቀረቡ ታዳጊ ወጣቶች 
በዐውደ ርዕዩ ተሳታፊ ሆነዋል፡፡ 

በሌላም በኩል የሰው አልባ አውሮፕላን ምርምርና 
ልማት እንዲሁም አገልግሎት፣ የሳይበር ደህንነት 
አስተዳደር ሥራዎች፣ የሳይበር ደህንነት ማስጠበቂያ አገር 
በቀል ምርቶች፣ የደመና ማልማት ፕሮግራም ወ.ዘ.ተ 
በኢመደአ ዐውደ ርዕይ ላይ የቀረቡ ሌሎች ተቋማዊ 
ምርትና አገልግሎቶች ናቸው፡፡ ኢመደአ በሳይንስ 
ሙዚየም ካቀረባቸው ምርትና አገልግሎቶች በተጨማሪ 
ጎብኚዎች የሳይበር ደህንነት ንቃተ ሕሊናቸውን ለመፈተሽ 
የሚያስችላቸው የተለያዩ አዝናኝ ውድድሮችን (cyber 
awareness & hacking games) አካቶ ቀርቧል፡፡

እንደ መውጫ
ዓለም በቴክኖሎጂው ዘርፍ እጅግ የረቀቀና የዘመነ 

ደረጃ ላይ ትገኛለች። ሉላዊነት የፈጠረው ትስስር 
ቴክኖሎጂ በፍጥነት እንዲያድግና ብዙ ሺህ ኪሎ ሜትሮች 
የበራችን ደጃፍ የቀረቡን ያህል እንዲሰማን እደረገ 
ይገኛል። ምድራችንን ይፈትኑ የነበሩ ውስብስብ ችግሮች 
አሁን ላይ በቴክኖሎጂ አስደናቂ የፈጠራ ውጤቶች 
መፍትሔ እያገኙ ነው። ሃገራት የንግድ፣ የዲፕሎማሲና 
ሌሎች መሰል ትስስሮችን በዲጂታል ቴክኖሎጂ (በይነ 
መረብ) ያደርጋሉ። ይህ ጊዜን፣ ጉልበትን፣ ከፍተኛ 
ወጪንና የተዛባ አሠራርን ከማስቀረቱም በላይ ደህንነትንና 
አስተማማኝነትን ያረጋገጠም ነው። በመግቢያችን 
ላይ እንዳነሳነው ቴክኖሎጂና ሳይንሳዊ ምርምር በሰው 
ልጅ አቅም የማይታሰቡትን ሁሉ እንዲተገበሩ፣ ረቂቅና 
ሚስጥራዊ የሆኑ ትንግርት የሚመስሉትን እውን እንዲሆኑ 
ያስቻለ ነው።

ኢትዮጵያም በዚህ ሰፊ የቴክኖሎጂ ባህር ውስጥ 
መልህቋን መጣል እንድትችል ወጣቱ ትውልድ እራሱ 
ከሚያደርገው ጥረት ባሻገር ምቹ አጋጣሚ እንዲፈጠርለት 
ይሻል። እንደ ሳይንስ ሙዚየም አይነት የመሠረተ ልማት 
ግንባታዎችና ሌሎች ድጋፎች ደግሞ ሂደቱን በእጅጉ 
እንደሚያፋጥኑት ይታመናል።

አስረድተዋል።ኢትዮጵያ “የዲጂታል ኢትዮጵያ 2025 
ስትራቴጂ”ን ቀርፃና የትኩረት አቅጣጫዎችን ለይታ 
እየሠራች መሆኑንንም ገልጸዋል። በአዲስ አበባ 
የተገነባው ይህ የሳይንስ ሙዚየም ይህንን በእጅጉ ያግዛል 
ብለዋል።የሳይንስ ሙዚየሙ የአዲስ አበባ ከተማን 
በቴክኖሎጂ የታነፀች ከተማ ለማድረግ በሚደረገው 
ጥረት ላይ የራሱን ጉልህ አሻራ የሚያሳርፍ መሆኑንም 
ጠቅላይ ሚኒስትሩ አንስተዋል። ሳይንስና ጥበብን በሁለት 
አተያይ ያጣመረው ሙዚየሙ በሃገር ውስጥ ያሉ አዳዲስ 
ቴክኖሎጂዎችን ለእይታ የሚቀርቡበትና የሚተዋወቁበት፣ 
ምርምር የሚደረግበት፣ የምርምር ሥራዎች የሚቀርቡበት 
እና ወጣቶች ንድፍ ሃሳባቸውን ወደ ተግባር የሚቀይሩበት 
እንደሆነም አመልክተዋል።

ሙዚየሙ ምን ይዟል
በሰባት ሔክታር መሬት ላይ ያረፈው ይህ የሳይንስ 

ሙዚየም፤ የቀለበት ቅርጽ ያለውና መሐሉ ላይ የጉልላት 
ቅርጽ ያለው ሕንጻ ነው፡፡ ሕንጻው እንዲህ ያለ ቅርጽ 
መያዙ “ምሉዕነትን፣ የማያቋርጥ የከፍታ ጥረትንና ምኞትን 
ማሳያ፣ ረቂቅ የሆነውን የኢትዮጵያዊ ጥበብ እንዲሁም 
ኢትዮጵያ የወደፊቱን ቴክኖሎጂ ለመጨበጥ ያላትን 
ፍላጎት” የሚያሳይ መሆኑን መረጃዎች ያመለክታሉ።  

የሙዚየሙ ውስጣዊ ክፍል ወደ 1400 ሜትር 
ስኩየር ስፋት ያለው ድምጽ የማያስተላልፍ ቋሚ እና 
ጊዜያዊ የአውደ ርዕይ ቦታዎችን የያዘ ሲሆን፣ሙዚየሙ 
ካረፈበት ቦታ 80 በመቶ የሚሆነው መሬትም ከአራት ሺህ 
በላይ አገር በቀል እጽዋትና ውብ አበቦች የተሸፈነ ነው። 
በቂ የመኪና ማቆሚያ ሥፍራም አለው። በተጨማሪም 
ሙዚየሙ ከተፈጥሮ ጋር በማይቃረን መልኩ የታነጸ 
ሲሆን፣የኤሌክትሪክ ኃይል የሚያገኘውም ከፀሐይ ብርሃን 
ነው።

የመጀመሪያው ትዕይንት
በሙዚየሙ ታዳጊዎች፣ ወጣቶች እንዲሁም 

የፈጠራ ባለሙያዎች በብዙ መልኩ ተጠቃሚ ይሆናሉ። 
በተጨማሪም በሳይንስና ቴክኖሎጂ ዘርፍ ላይ የተሠማሩ 
መንግሥታዊና መንግሥታዊ ያልሆኑ ተቋማት አዳዲስ ይፋ 
የሚያደርጓቸውን የፈጠራ ሥራዎች እንዲሁም ቴክኖሎጂ 
ነክ ጉዳዮች ለእይታ ለማቅረብ ምቹ አጋጣሚን ይፈጥራል። 
በተለይ  የእርስ በእርስ ግንኙነት ለመፍጠር ይህ ስፍራ 
እንደ ድልድይ ሆኖ እንደሚያገለግል ይታመናል። ለዚህ 
ማሳያ የሚሆነው ሙዚየሙ እንደተመረቀ የኢንፎርሜሽን 
መረብ ደህንነት አስተዳደር በሳይንስ ሙዚየም ውስጥ 
ምርትና አገልግሎቶቹን አቅርቦ ነበር። 

በኢፌዲሪ ጠቅላይ ሚኒስትር ዶክተር ዐቢይ 
አሕመድ ተመርቆ በተከፈተው የሳይንስ ሙዚየም ውስጥ 
የኢንፎርሜሽን መረብ ደህንነት አስተዳደር ያቀረባቸውን 
የተለያዩ ምርትና አገልግሎቶችን ለጎብኚዎች ክፍት አድርጎ 
በርካቶች ተመልክተውታል፡፡ኢመደአ ይዞ ከቀረባቸው 
ምርትና አገልግሎቶች መካከል “የኢመደአ አገልግሎቶች - 

የሳይንስ ሙዚየሙ፤ የቀለበት 
ቅርጽ ያለውና መሐሉ ላይ 

የጉልላት ቅርጽ ያለው ሕንጻ 
ነው፡፡ ሕንጻው እንዲህ ያለ 
ቅርጽ መያዙ “ምሉዕነትን፣ 

የማያቋርጥ የከፍታ ጥረትንና 
ምኞትን ማሳያ፣ ረቂቅ 
የሆነውን የኢትዮጵያዊ 

ጥበብ እንዲሁም ኢትዮጵያ 
የወደፊቱን ቴክኖሎጂ 

ለመጨበጥ ያላትን ፍላጎት” 
የሚያሳይ መሆኑን መረጃዎች 

ያመለክታሉ



ፖለቲካና ወቅታዊ 

  ወቅታዊ ትንታኔ

 ዶክተር ይናገር ደሴ፤

አደብ ያልገዛው የዶላር የጥቁር ገበያ  ምንዛሪ 
በሀገሪቱ ኢኮኖሚ ላይ ጫና እያሳደረ መሆኑ ግልጽ  
ነው። በጥቁር ገበያ የአንድ ዶላር የምንዛሪ ዋጋ ከ100 ብር 
በላይ መውጣቱን እና በቀጣይም ልጓም ካልተደረገለት 
በኢኮኖሚው ላይ የሚፈጥረው ጫና አስከፊ መሆኑን  
አንዳንድ ባለሙያዎች እየተናገሩ ነው። እስከ አሁን 
ሰዓት ድረስ  ደግሞ በመደበኛው የምንዛሪ ገበያ አንድ 
ዶላር ከ 53 ብር  በታች እየተመነዘረ ይገኛል ። 

ትሬዲንግ ኢኮኖሚክስ ከተሰኘ ድረ-ገጽ የተገኘ 
መረጃ እንደሚያመላክተው ባለፉት 10 ዓመታት 
በባንኮች የዶላር ዋጋ በ28 ብር ገደማ ጨምሯል። 2003 
ዓ.ም. ላይ በባንክ 1 የአሜሪካ ዶላር በ16 የኢትዮጵያ 
ብር ይመነዘር ነበር።  እኤአ 2022 መደበኛው ምንዛሪ 
ወደ 47̂ ነጥብ 7 ብር እንደሚያመራ ብሎም በ 2023 
ወደ 54 ነጥብ 1 ብር ከፍ እንደሚል ተንብዮ ነበር።

የኑሮ ውድነት፣ የሀገር ውስጥ ኢኮኖሚው በዶላር 
መንቀሳቀስ (dollarization of domestic economy) 
እንዲሁም የድህነት መባባስ፣ የብር ዋጋ መውደቅ 
የአጭር ጊዜ ጫናዎች ሊሆኑ እንደሚችሉ ይህ በጊዜ 
ካልተገታ  ኢኮኖሚያዊ ጫናው  እየሰፋ እንደሚሄድ 
የተለያዩ መረጃዎች ያመላክታሉ። 

በረጅም ጊዜ ኢኮኖሚው ሙሉ በሙሉ የመውደቅ 
ቀውስ (Full blown economic crisis) ሊጋረጥበት 
የሚችል ሲሆን ይህም ኢኮኖሚው ከተለያዩ አቅጣጫ 
ቀውሶች ሲገጥሙት የሚከሰት ይሆናል። የውጭ 
ንግድ፣ የገንዘብ ፖሊሲው፣ ምርት፣ የብድር አስተዳደር 
ብሎም በኢንቨስትመንት ላይ የሚያሳድረው ጫና 
የኢኮኖሚ ውድቀት (Full blown economic crisis) 
ሊያጋጥም የሚችልበት እድል የሚኖር መሆኑን 
መረጃዎቹ ያመለክታሉ።

በአሁኑ ጊዜ መደበኛ እና ጥቁር ገበያው መካከል 
ያለው ልዩነት ከእጥፍ በላይ ሆኗል። በመደበኛ 
ገበያውም ላይም ቢሆን ቀላል የማይባል ከፍተኛ 
ማሻቀብ ታይቶበታል። ታዲያ የዚህ ጥቁር ገበያ 
ምንዛሪ እንዲህ ልጓም እንዳጣ ፈረስ መናር ምክንያት 
ምንድነው? ይሄንን ለመቆጣጠር ምን ማድረግ 
አለበት? መፍትሔውስ ምንድነው? በማለት የዘርፉን  
ባለሙያዎች  አነጋግረናል።  

የፋይናንስ ባለሙያ አቶ ኢየሱስ ወርቅ ዛፉ 
እንደሚሉት፤ በሀገሪቱ ፍራንኮ ቫሉት መፍቀድ ሕገ 
ወጥ የጥቁር ገበያ ምንዛሪ እንዲባባስ አድርጎታል። 
የዶላር እጥረቱ ሀገርን ኢኮኖሚ ወጥሮ አላላውስ 
ባለበት በዚህ ወቅት ፍራንኮ ቫሉታ ዋጋ ያረጋጋል ብሎ 
ማሰብ የማይሆን መፍትሔ ነው።

ፍራንኮ ቫሉታ ከተፈቀደም መንግሥት 
የሚቆጣጠርበት መንገድ ማበጀት ነበረበት የሚሉት 
አንጋፋ የፋይናንስ ባለሙያ የትም ፍጭው ዱቄቱን 
አምጪው አይነት መርሕ ሀገሪቱን የባሰ ዝቅጠት ውስጥ 
ይከታል። ኢትዮጵያ ዘላቂና የማያቋርጥ የውጭ ምንዛሪ 
አቅርቦት ያለው ነጋዴም ሆነ ዲያስፖራ የላትም። 
ያለውም ዲያስፖራም ቢሆን የውጭ ምንዛሪውን 
ተጠቅሞ ቤትና መኪና ለመግዛት ከመታተር ያለፈ 
አቅም የፈጠረ አይደለም። ኢትዮጵያ ውስጥ ያለ ዜጋ፣ 
ዲያስፖራ ሆነ መንግሥት ዶላር የማቅረብ ፍላጎቱ 
እንጂ አቅማቸው ውስን እንደሆነ ይታወቃል።

ፍራንኮ ቫሉታን መፍቀድ፣ ዘለቄታ ባለው መንገድ 
የአቅርቦት ችግርን መዋቅራዊ በሆነ አካሄድ ለመፍታት 
የተሻለ አማራጭ መሆኑን እንደሚያምኑ የሚናገሩት 
አቶ እየሱስ ወርቅ ፍራንኮ ቫሉታን በመፍቀድ 
የአጭበርባሪ ነጋዴዎችን አቅም ማሳደግ ካልሆነ 
በስተቀር ለኢኮኖሚው ፋይዳ ይኖረዋል ብሎ ማሰብ 
ልክ ያልሆነ አካሄድ መሆኑን ይናገራሉ።

ሌላው ኢኮኖሚው ላይ የሚጣሉ ማዕቀቦች 
መንግሥት ከውጭ ሀገራት በሚያገኛቸውን የምንዛሪ 

አስመረት ብስራት

ፈሰሶች ላይ ጫና ይኖራቸዋል ። ግጭቶች ሲኖሩ ወደ 
ሀገር ውስጥ የሚገባው የውጭ ቀጥታ ኢንቨስትመንት 
እና ይዞት የሚመጣው ጥሬ ምንዛሪም አብሮ ቀሪ 
መሆኑን ያስረዳሉ። 

አንዳንድ ነጋዴዎች ኤክስፖርት የሚያደርጉትን 
እቃ ከሀገር ውስጥ በርካሽ በመግዛትና በወደቀ ዋጋ 
ውጭ በመሸጥ እዛ ያገኙትን እቃ ወደ ሀገር ውስጥ 
በማስገባት በከፍተኛ ብር በመሸጥ ያልተገባ ትርፍ 
ሲያጋብሱ መመልከት የተለመደ ነው። ይህ ተግባር 
ደግሞ የብርን በፍጥነት ዋጋ ማጣት ያባብሳል።

የብር በፍጥነት ዋጋ ማጣት ከውጭ የሚገኙ 
ብድሮችን የመክፈል አቅምን ያዳክማል። ይህ 
የመንግሥትም ሆነ የግል ተበዳሪዎችን ኪሳራ ውስጥ 
ሊከት ይችላል። ብድሩንም ሆነ ወለዱን በውጭ 
ምንዛሪ የመቀየር ኃላፊነት የሚወድቅበት መንግሥትም 
ከፍተኛ ጫና ውስጥ ይወድቃል ሲሉ ያለውን አሉታዊ 
ተጽዕኖ ያስረዳሉ። 

ፍራንኮ ቫሉታ ከተፈቀደ በኋላ በብዛት አዳዲስ 
ሞዴል ውድ ዋጋ ያላቸው መኪኖች መዲናይቱን 
ማጥለቅለቁን መመልከት ይቻላል። በዚህም እጅግ 
መሠረታዊ ለሆኑ ፍላጎቶች ተብሎ የተፈቀደው ፍራንኮ 
ቫሉታ ባልተገባ መንገድ እየተጠቀሙት መሆኑን  
መረዳት አይከብድም።

የኢኮኖሚ ባለሙያ የሆኑትን ዶክተር 
ቆስጠንጢኖስ በርኸ ተስፋ በበኩላቸው፤ የጥቁር 
ገበያ ዋጋ ማሻቀብ ዋነኛው ምክንያት በሀገሪቱ ያለው 
የውጭ ምንዛሪ እጥረት ነው። በሀገራችን ብቻ ሳይሆን 
በተለያዩ ሀገራት የውጭ ምንዛሪ እጥረት ሲኖር የዶላር 
ምንዛሪ ዋጋ ከፍ ይላል። ለምሳሌ በኬኒያ የአንድ ዶላር 
ዋጋ አርባ ሽልንግ የነበረ ሲሆን አሁን በመቶ ሽልንግ 
የኬኒያ ባንክ እየመነዘረ ይገኛል። ይህም የውጭ ምንዛሪ 
ሲንሳፈፍ ገበያው ራሱ የሚያምንበት ሁኔታ ይኖራል 
ማለት ነው።

በሀገራችን ግን ሁልጊዜ ዋጋ የሚተምነው ብሔራዊ 
ባንክ ነው። በዚህም ባንኩ የውጭ ምንዛሪ ምንጭ 
መሆኑ ሲቀር ሰዎች ሌላ አማራጭ ይፈልጋሉ። ወደ 
ውጭ ሀገራት ለሕክምና፤ ለስብሰባ፤ ለሀይማኖታዊ 
ጉዞዎችና ሌሎች የግል ጉዳዮች ለመጓዝ የሚፈልጉ 
ሰዎች ባንክ ሄደው ገንዘብ ሲጠይቁ ከመቶ ዶላር 
የበለጠ ስለማያገኙ ጥቁር ገበያን አማራጭ ያደርጋሉ። 

አሁን በሀገራችን ባለው ነባራዊ ሁኔታ ከዳቦና 
ቆሎ መሸጫ ባላነሰ የአዲስ መኪና መሸጫዎች እንደ 
አሽን ፈልተዋል። ለምሳሌ በደንበል ወደ አፍሪካ 
ኅብረት የሚወስድ መንገድ ላይ አስራ አንድ የመኪና 
መሸጫዎችን መቁጠራቸውን የሚናገሩት የኢኮኖሚ 
ባለሙያ ዶክተር ቆስጠንጢኖስ፤ ይህ በሀገራችን 
ታሪክ ታይቶ አይታወቅም ይላሉ። እነዚህ አዳዲስ 
መኪኖች ታዲያ ወደ ሀገር የገቡበት የውጭ ምንዛሪ 
ከየት ይመጣል የሚለው ጥያቄ መጠየቅ  ይገባዋል ባይ 
ናቸው።

በአጠቃላይ ሀገሪቱ ከ1 ነጥብ 5 እስከ 3 ነጥብ 5 
ቢሊዮን የሚሆን ገንዘብ ሕገወጥ በሆነ የገንዘብ ዝውውር 
እንደምታጣ የኢኮኖሚ ባለሙያው ይናገራሉ። ይህም 
የሆነበት ምክንያት ለአብነት ማሌዢያ ከኢትዮጵያ 
ከብት ታስገባለች ፤ ነገር ግን አንዱም በሕጋዊ መንገድ 
ሄዶ አያውቅም። በበርበራ በኩል በሕገወጥ መንገድ 
ወርቅ ይወጣል፤ ቡና ይወጣል፤ እጣን ይወጣል፤ 
የከበሩ ድንጋዮችና ሌሎችም ይወጣሉ። ይህንን ደግሞ 
መቆጣጠር የተቻለ አይመስለኝም ይላሉ።  ስለዚህ 
ሀገር ውስጥ ያለውን የውጭ ምንዛሪ ጉዳይ በብሔራዊ 
ባንክ በኩል ማስተካከል ካልተቻለ ጉዳዩ ወደ አስከፊ 
ደረጃ ከፍ ሊል እንደሚችል ስጋታቸውን ይጠቅሳሉ።

 ብሔራዊ ባንክ ይሄንን ችግር የሚያስተካክልበት 
ብዙ መንገዶች እንዳሉም የኢኮኖሚ ባለሙያው 
ይጠቁማሉ። የዶላር ምንዛሪው ገበያው ቢተምነው 
ዲያስፖራው የሚልከው ገንዘብ በቀጥታ በሀገሪቱ 
ባንኮች በኩል ስለሚገባ በኔ ግምት ሀገሪቱ እስከ 10 
ቢሊዮን ዶላር በዓመት ታገኛለች ብዬ አስባለሁ። 
ገንዘቡ የሚላክላቸው ሰዎችም በርከት ያለ ብር ቢያገኙ 
የሀገሪቱን ኢኮኖሚ ሊጎዳ አይችልም።

የውጭ ምንዛሪ የሚፈልጉ መሠረታዊ ፍለጎቶች 
አሉ። ሀገሪቱ አሁን እያከናወነችው ያለችውን ትላልቅ 
ፕሮጀክቶች ማቆም የሚችሉትን ለተወሰነ ጊዜ ገታ 
በማድረግ የሚቻል ከሆነ በቆዩ ለእነሱ የሚወጣውን 
የውጭ ምንዛሪ ኢኮኖሚውን ለማረጋጋት ያግዛል 
ብለዋል። የልማት እቅዱና የገንዘብ በጀትን በማጣጣም 
መሥራት ተገቢ መሆኑን ይገልጻሉ።

ሌላው መፍትሔ ያሉት የፋይናንስ ሥርዓቱን 
ማስተካከል ነው። የፋይናንስ ሥርዓቱ ውስጥ ሁሉንም 
ነገር መንግሥትና ትውልደ ኢትዮጵያዊው መያዝ 
አለበት የሚል አለ። ይሄ ሀገሪቱን ወደ አልተገባ 
ሁኔታ ይከታታል። ሌላው ችግር በሀገሪቱ የካፒታል 
ገበያ አለመኖር ነው። ካፒታል ገበያ እንዲቋቋም 
የሚኒስትሮች ምክር ቤት ውሳኔ ሰጥቷል። የውጭ 
ባንኮችም እንዲገቡ ውሳኔ ተላልፏል። የውጭ ባንኮች 
ሲመጡ የሀገር ባንኮችን ይገላል፤ ዘርፈውን ይሄዳሉ 
የሚባል ያልሆነ ውዥንብር አለ። ያ ትክክል አይደለም። 
የውጭ ባንኮች ካፒታል ይዘው ይመጣሉ፤ ቴክኖሎጂ 
ይዘው ይመጣሉ፤ የማኔጅመንት ሥርዓት ይዘው 
ይመጣሉ። የአንድን ሀገር ኢኮኖሚ የሚያስተዳድረው 
የማኔጅመንት ሥርዓት ነው። የውጭ ባንኮች ከሙስና 
የፀዳ አሠራር አላቸው። ኢንተርናሽናል ባንኮች 
በመሆናቸው የተነሳ ስህተት ቢገኝባቸው ሙሉ 
ድርጅታቸውን ስለሚያበላሽ በሥርዓት ይሠራሉ። 

በተጨማሪም የካፒታል ሥርዓት መዘርጋቱ 
ማንም ሰው ካለበት ሀገር ሆኖ ያለውን ገንዘብ 
ኢንቨስት በማድረግ አክሲዮን መግዛቱ የውጭ ምንዛሪ 
ለማስጋባት የላቀ አስተዋፅኦ አለው። ሰው ገንዘቡን ባንክ 
ከሚያስቀምጥ ይልቅ ካፒታል ገበያ ውስጥ አክሲዮን 
ቢገዛ ከወለድ የሚበልጥ ገቢ ያገኛል ማለት ነው።

አቶ ኢየሱስ ወርቅ ዛፉ መንግሥት ይህንን 
ችግር ለመፍታት ወይም ለማቃለል የብርን በፍጥነት 
መዳከምን ጨምሮ በርካታ የአስተዳደር እርምጃዎችን 
መውሰድ አለበት ብለው ያምናሉ። በተጨማሪም ጥብቅ 
የሆነ የሞኒተሪ ፖሊሲን መተግበር ከመፍትሔዎቹ 
መካከል የጠቀሷቸው ናቸው። ዋናው ጉዳይ ግን 
የቁጥጥር ሥርዓትን መዘርጋት  መሆኑን ይናገራሉ።

የኢትዮጵያ ብሔራዊ ባንክ ገዥ ዶክተር ይናገር 
ደሴ ጉዳዩን አስመልክተው እንዳሉት፤ ጥቁር ገበያውን 
በሥርዓት ለመምራት እርምጃ መወሰድ ተጀምሯል። 
በእርምጃውም 391 የሚደርሱ ሕገ ወጥ የሐዋላ 
አገልግሎት ሥራ ላይ የተሠማሩ ሰዎች የባንክ ሂሳባቸው 
እንዲዘጋ ተደርጓል። ይህ ብቻ በቂ ባለመሆኑ ብሔራዊ 
ባንኩ የግለሠቦቹን ስም ዝርዝር ለፍትሕ ሚኒስቴር 
በመላክ ክስ የመመሥረት ሂደት ተጀምሮባቸዋል። 
ይህም የቁጥጥር ሥርዓቱን የሚያጠናክረው መሆኑን 
አንስተዋል።

በሌላ በኩል በባንክ ቤቶች ውስጥ ያሉ የባንክ 
ኃላፊዎችና ሠራተኞች በዚህ ሕገወጥ ተግባር ላይ 
የተሠማሩ አካላትም መኖራቸውን ተደርሶበታል፤ 
በእነዚህ አካላት ላይ አስተዳደራዊ እና ሕጋዊ እርምጃ 
በመውሰድ የቁጥጥር ሥርዓት መጀመሩን ገልፀዋል።  
ይሕን ሕገወጥ ድርጊት ለሚጠቁሙ ዜጎች የወሮታ 
አከፋፈል ሥርዓት ተዘጋጅቷል። 

ከተፈቀደው በላይ በቤት ውስጥ የብር ክምች 
የሚያደርጉ፣ የሀሰተኛ የገንዘብ ኖቶችን የሚሠሩና 
የሚያሠራጩ አካላት እንዲሁም በሕገ ወጥ መልኩ 
የሐዋላ አገልግሎት የሚሠጡ ወይም በጥቁር ገበያ ላይ 
የተሠማሩ አካላትን ለሚጠቁሙ ዜጎች ደህንነታቸውና 
ሚስጥራዊነታቸውን በጠበቀ መልኩ የሚሸልምና 
ወረታውን የሚከፍል አሠራር መኖሩንም ነው 
የጠቀሱት። 

መንግስት በሀገሪቱ የተከሰተውን የዋጋ ግሽበት 
ለመቆጣጠር የዘረጋውን የፍራንኮ ቫሉታ ፍቃድ 
እንደ መልካም እድል የተጠቀሙ ነጋዴዎች በሕገወጥ 
መንገድ ዶላር በመጠቀም ሸቀጦችን የማስገባት ተግባር 
እየዋሉ መሆኑን ጠቅሰዋል።

በአስመጪነት ሥራ ላይ የተሰማሩ ባለሀብቶች 
የባንክ ማስረጃ ለብሔራዊ ባንክ እንዲያቀርቡ 
የሚደረግ ሲሆን ይህ የፍራንኮ ቫሉታን እድል 
ለሕገወጥ ድርጊት ይጠቀሙ የነበሩ ነጋዴዎችን 
ከድርጊታቸው እንዲቆጠቡ የሚያደርግ መላ መሆኑን 
ነው ያብራሩት። በአጠቃላይ ለሀገር ኢኮኖሚ እድገት 
የሁሉም ማኅበረሰብ የጋራ ርብርብን ይጠይቃልና 
መንግሥታዊ አካላትም፤ የንግዱ ማኅበረሰብም፤ 
ኅብረተሰቡም በተባበረ ክንድ በመተጋገዝ ነገን የተሻለ 
ለማድረግ መሥራት እንደሚገባቸው ሁሉም የዘርፉ 
ሙያተኞች ይናገራሉ።የፍራንኮ ቫሉታ አሠራርን 
መፈተሽ፤ የክትትልና የቁጥጥር ሥራችን ማካሄድ፣ 
ኮንትሮባንድን መከላከል  ጥሩ የመፍትሔ  አቅጣጫ 
መሆኑን  ጠቁመዋል። 

የዶላር የጥቁር ገበያው ምንዛሪ ኢኮኖሚያዊ አንድምታ

ዶክተር ቆስጠንጢኖስ በርኸ ተስፋ ፤ አቶ ኢየሱስወርቅ ዛፉ

ሴቶች
ማህበራዊ

ወጣት ቤተልሄም እሸቱ፤ወይዘሮ  የወይንእሸት በዙ፤ 

ሰላማዊት  ውቤ

የችግሩ ሰለባ የሆነ ሰው  ከሌላው የኅብረተሰብ 
ክፍል ይልቅ የአካል ጉዳትን  የበለጠ  ይረዳል። በተለይ 
ዓይነስውራን ሴቶች እናትነት ከሴትነት ጋር ተዳምሮ  
የሚጎዱበት  ጊዜ  ቀላል  አይደለም። ፈተናቸው እጅግ ከባድ 
ነው። ይሄን  መሻገሩ  ለችግሩ  ሰለባዎች  ቀላል  አይደለም። 
በአራት ዓመታቸው አንድ  ዓይናቸውን  የወላጆቻቸው  
የቤት  ሠራተኛ  በእንጨት  መትታ ያጠፋቻቸውና ሌላውን  
ዓይናቸውን በኩፍኝ በሽታ  ያጡት ወይዘሮ  የወይንእሸት 
በዙ  ፈተናውን ከራሳቸው  አልፈው  ሌሎች ዓይነስውራን  
እንዲሻገሩት እያገዙ ይገኛሉ። ከራሳቸው አልፈው 17 
ዓይነስውራን  ሴቶችን በቀን ሦስቴ እንዲመገቡ፤ መጠለያ 
እንዲያገኙ ማድረግና  እየደገፉ ማኖር  ችለዋል። የፍኖተ 
ተሐድሶ  የአካል  ጉዳተኛ ሴቶች  ማህበር  መሥራችና  ሥራ 
አስኪያጅ  የሆኑትን  ወይዘሮ የወይንእሸት  ተሞክሯቸውን 
ያካፍላሉ።

ወይዘሮ   የወይንእሸት   በዙ   የተወለዱት  በኦሮሚያ   
ክልል   በአርሲ   ዞን  ሊጋባ  በምትባል  ትንሽ   ከተማ   
ውስጥ  ሲሆን ሲወለዱ   ከተማዋ   መብራትና  ውሃ    
ባይኖራትም   ውብ   ነበረች።  በበራቸው  የምታልፍ  ቦይ 
መሰል  ወራጅ  ውሃ በመኖሯም በውሃ  እየተጫወቱና 
ቀድተው ቤተሰባቸውን  በማገልገል   ነው  ያደጉት።   
ከተማዋ  ትንሽ   ከመሆኗ   የተነሳ   ነዋሪው   ሕዝብ   
እርስ  በእርሱ  ይተዋወቃል። ይሄ   ሁኔታ  ደግሞ  አንዱ  
ዓይናቸው   የአራት  ዓመት   ሕፃን  ሳሉ  በቤት  ሠራተኛቸው 
ሁለተኛው ደግሞ በኩፍኝ ለጠፋው ለወይዘሮ  የወይንእሸት  
ወላጆች  ልጃቸውን   ከነዚህ  ጉዳቱን  የእግዚአብሔር  ቁጣ  
አድርገው   ከሚቆጥሩ  ነዋሪዎች   ደብቀው  በቤታቸው  
ውስጥ   እንዲያስቀምጡ  ምክንያት  ሆኗል።

በአራት ዓመታቸው  ትምህርት  ቤት  ቢገቡም  
በኩፍኝ  ምክንያት  ሁለተኛው  ዓይናቸው  የጠፋው  
ወይዘሮ  የወይንእሸት  በሁለተኛው   ዓይናቸው  መጥፋት   
ወላጆቻቸው  ትምህርታቸውን  እንዲያቋርጡና  ከቤት   
እንዳይወጡ  አደረጓቸው። በቤት ውስጥ ተኝተው 
እንዲውሉና  ከአልጋ ላይ  እንዳይወርዱ  ያደርጓቸው 
ነበር። የሚያበሏቸው፤ የሚያጠጧቸው እንዲሁም   
የሚያፀዳዷቸው  ወላጆቻቸው ነበሩ።

በዚህ ሁኔታ ውስጥ ሆነው የአባታቸው እናት አያታቸው 
በፀና  ይታመማሉ። ይሄ አጋጣሚ  ለወይዘሮዋ  መልካም  
ነገር  ይዞ  ነበር  የመጣው። አያታቸውን አዲስ አበባ 
አምጥተው  ለማሳከም  ከአዲስ አበባ ወደ አርሲ የወይዘሮ 
የወይንእሸት  አክስትና  የአክስታቸው  ልጅ  መጡ።  በዚህ  
አጋጣሚም  ዓይናቸው  መጥፋቱን  ተረዱ። አክስታቸውና  
የአክስታቸው  ልጅ ወይዘሮዋንም ጨምረው  ለማሳከም    
ወደ አዲስ  አበባ  ይዘዋቸው  መጡ።  ሆኖም  ዓይናቸው  
መዳን  ስላልቻለ  ሰበታ መርሐ  ዕውራን  ትምህርት  ቤት 
እንዲገቡ ሆነ።  እዚህ  የመጀመሪያና  የሁለተኛ  ደረጃ  
እንዲሁም  የከፍተኛ   ደረጃ   ትምህርታቸውን  የመማር  
ሰፊ  ዕድል  አገኙ። በተለይ የአንደኛ ደረጃ  ተማሪ  በነበሩበት  
ወቅት  በየበዓላቱና  ሊጠይቋቸው  በሚሄዱበት  አጋጣሚ   
በሚዘምሩላቸው  መዝሙር፤  በትምህርት  አቀባበላቸውና  
በጉብዝናቸው  አክስታቸውንና  የአክስታቸውን  ልጆች  
እንዲሁም  ወላጆቻቸውን  በአግራሞት ያስደምሙ ያዙ።

ወይዘሮዋ  የከፍተኛ ትምህርታቸውን  እንደአጠናቀቁ  
ፈጥነውም   ወደ   ሥራው   ዓለም  ገቡ። እዚህ እየሠሩ 
በኢትዮጵያ  ዓይነስውራን  ማህበር  በሴቶች ዘርፍ  
መመረጣቸው  ደግሞ  የሴት  ዓይነስውራንን ችግር  
የበለጠ  እንዲረዱ  ጥሩ አጋጣሚ ፈጠረላቸው። በራሳቸው   
ከደረሰው  ጋር  አዳምረው  የሴት  ዓይነስውራንን  
ውስብስብ  ችግር  የበለጠ  መፍታት  የሚችሉበት  
ዕድል   ማሰብ ጀመሩ። በዚህም ሥራቸውን ለቀው 
በግላቸው ለመንቀሳቀስና የሴቶቹን ችግር ለመፍታትም 
እንቅስቃሴዎችን ጀመሩ፡፡

መጋቢት 24 ቀን 1999 ዓ.ም  ሥራውን መሥራት  
የሚያስችላቸውን  ፈቃድ  አወጡ።  ፈቃዱን  ያወጡት  
አምስት  ሰዎች  ይዘው  ሲሆን  ሁለቱ  ለረጅም  ጊዜ  
ከዓይነስውራን   ጋር   የሠሩ  ሲሆኑ ሦስቱ  ዓይነስውራን  
ነበሩ። ለመጀመሪያ  ጊዜም  በጎዳና ላይ  የሚኖሩና  
የሚለምኑ  ሴት  ዓይነስውራንን  ሰብስበው  ብሬል  
በማስተማር  ወደ  ሥራው  ገቡ።  ለሌሎቹም  በኤች አይቪ  
ኤድስ  እንዲሁም  በተለያዩ   ከአካል ጉዳት  ጋር  የተገናኙ  
ጉዳዮች  የግንዛቤ ማስጨበጫ ትምህርትም  ይሰጡ ነበር። 
ለአብነትም ለሴቶች የስነተዋልዶ ጤና፤ አካል  ጉዳትን  በፀጋ  
ተቀብሎ  ስለመኖር፤ አካል ጉዳተኛ ሆኖ  ምርታማ  መሆን  
እንደሚቻል፤  ከትዳር  በፊት ያለ አባት ልጆች ወልደው  

የሴት ዓይነስውራን ችግር በዓይነ ሥውሯ

እንዳያሳድጉ  ግንዛቤ  ለማስጨበጥ  ከሚሰጧቸው ውስጥ 
ይጠቀሱ  እንደነበር  ያወሳሉ።

ባህታዊ  ገብረመስቀል  ጋር  ለአንድ  ዓመት  ያህል  
በፕሮጀክት  አስተባባሪነት  የሠሩት  ወይዘሮ  የወይንእሸት   
ቢኤስኦ  የተባለ  ድርጅትና   ባህታዊው   ሥራውን  
ለማስኬጃ   መጠነኛ   ድጋፍ    አድርገውላቸዋል።  በተለይ  
ፊላንድ  አገር  የሚኖር ድርጅት  ቀርፀው ባቀረቡለት 
ፕሮጀክት  መሠረት  አካል  ጉዳተኛ  ሴቶችን  በተለይም  
ዓይነስውራንን   እንዲያሰለጥኑና   እንዲያቋቁሙ  
ደግፏቸዋል። 40 ጉዳተኞች በተለያየ  የራሳቸው  ንግድ  
ዘርፍ   ተሰማርተው እንዲቋቋሙ  አድርገዋል። ከዓይፓስ  
ድርጅት  ጋር  በመሆንም  ዓይነስውራን  ለመረጃ  ተደራሽ 
እንዲሆኑ ሠርተዋል፡፡

ከዚሁ ጎን ለጎንም  እንግሊዝ  አገር  ከሚኖሩ  ሁለት  
ባልና  ሚስቶች  ጋር  ማታ ማታ ከምሽቱ አምስትና  
ስድስት ሰዓት  ላይ  የጎዳና  ተዳዳሪዎችን  እያሰባሰቡ  
ይመግቡም ነበር ። ‹‹ሁለት ዓይነት ወጥ ከአንድ እንጀራ ጋር 
በፌስታል  እየቋጠርን  እንመግባለን›› የሚሉት ወይዘሮዋ  
ምገባው ከምሽቱ አምስትና  ስድሰት ሰዓት  የሆነው  ቀን 
ቀን የጉልበት ሠራተኛውም ሆነ ሌላው  ሰው ሊቀላቀልና  
ሊመገብ  ስለሚችል   ትክክለኛ የጎዳና  ነዋሪዎች ለመለየት  
ጭምር  እንደነበረም  ያስታውሳሉ። በዚህ ውስጥ  ደግሞ 
የዓይንና ሌሎች የአካል ጉዳት  የነበረባቸው  ሴቶች ነበሩና 
እነሱንም  ለመለየት አግዟል። የታመሙትን  ደግሞ አልጋ 
ብርድ ልብስ በማሟላት ቤት ተከራይተው  ሲንከባከቡና 
ሲያስታምሙ  ቆይተዋል። ከነዚህ  መካከል በዘላቂነት 
ሊደግፉና ሊያቋቁሟቸው  የሚችሉ  ዓይነስውራን  ሴቶችን   
ሲመርጡ   ከርመዋል።

ወይዘሮዋ  ትክክለኛ  ሴቶችን ለመምረጥ  
እግረመንገዳቸውን  የሚያደርጉት  የምገባም  ሆነ  ግንዛቤ  
የማስጨበጥ  ትምህርትና  ሌላ  ድጋፍ   ውጤታማ  
አልሆነላቸውም፤ በተለይ አስታመውና ሌሎች  ድጋፎችን  
አድርገው  ወደየመጡበት   ከሚሸኟቸው  መካከል  ስኬታማ  
የሆኑ   ቢኖሩም   አብዛኞቹ  በተለይም  ወንዶቹ  አርሰው  
መኖር  ስለማይፈልጉ  ከስድስት  ወር  በኋላ  ተመልሰው  
ወደ  ጎዳና  የሚወጡበት አጋጣሚ እንደነበር ያስታውሳሉ። 
በዚህ የተማረሩት ሁለቱ ባልና ሚስት  እንግሊዛውያን  
ድጋፋቸውን አቁመው  ወደ  አገራቸው  ተመለሱ። ወይዘሮ  
የወይንእሸትም  ብቻቸውን  ቀሩ።

‹‹ዓይነስውርነት ከሴትነት  ጋር እጅግ ከባድና ፈታኝ 

ነው። እናትነትም  አብሮት  መኖሩ  ደግሞ  ፈተናውን  
የበለጠ  ያከብደዋል››  የሚሉት  ወይዘሮ  የወይንእሸት  
ሁለትና ሦስት  ልጅ  ይዘው  በምፅዋት  የሚተዳደሩት  
ዓይነስውራን   ሴቶች  ሕይወት ላይ   ጥናት  አደረጉ።  
ለምንድነው  እዚህ  ደረጃ  ላይ  ሳይደርሱ ለዓይነስውራን  
ሕፃናት   ድጋፍ   የማይደረግላቸው   የሚል  ድምዳሜ ላይ  
ደረሱ።  በግላቸው  በጀት  በተለያየ  መንገድ   ሲለይዋቸው  
የነበሩ  ዓይነስውር   ሕፃናትን   ሰብስበው   ወደ  ማስተማርና 
ግንዛቤ  መፍጠር  ሥራ   ገቡ። ዶሮ ማርባት፤ የሥጋ ዶሮና 
እንቁላል  መሸጥ፤ የባልትና ውጤቶች  ሱቅ  በመክፈትና 
በመስራት ገቢያቸው  ልጆቹን  በመንከባከቡና 10 ሺህ ብር  
የቤት ኪራይ በመክፈሉ  ረገድ  የሚያስፈልጋቸውን  ገቢ  
ሸፍኖላቸው  ነበር።

ሥራውን  የጀመሩት  ሰባት  ዓይነስውራን  ልጃገረዶችን  
በመቀበል  ሲሆን  መጠለያን ጨምሮ  ሙሉ  ወጪያቸውን  
ይሸፍኑ ነበር።  ልጃገረዶቹን  ሽሮ  ሜዳ  በሚገኙት  ድል  
በትግልና እንጦጦ  አምባ   የመንግሥት  ትምህርት ቤቶች 
ያስተምሩም  ነበር።   እዚህ  አካባቢ  ልጃገረዶቹ  ይኖሩበት  
የነበረው  ሁለት ሺህ ካሬ ሜትር  ቤት  ያፈስ የነበረና   
ጣውላዎቹም  የተሰባበሩ በመሆናቸው  ለዓይነስውራን  
ልጃገረዶቹ  አልተመቿቸውም።  አከራዮቻቸው  የሚኖሩት  
ከኢትዮጵያ ውጪ  ስለነበር  በስልክ ቢወተውቷቸውም  
ሊያድሱላቸው  አልቻሉም። በየጊዜው በራሳቸው ወጪም 
ማደሱ አድክሟቸው ቆይቷል።

ይሄን የሚያዩ የውጭ ዜጎች ነበሩና  ለምን  ደህና 
ቤት ተከራይተሸ አትንከባከቢያቸውም  አሏቸው። ለዚህ 
ከመረጡላቸው  አካባቢ  መካከልም  ለትራንስፖርት፤ 
ለትምህርት ቤት፤ ለሆስፒታል  ቅርብ  የሆነውንና   አራት  
ኪሎ  ከኢትዮጵያ ፕሬስ  ድርጅት ጀርባ  የሚገኘውን  
የአሁኑን ቢሮና የልጃገረዶቹን  መኖሪያ  ነው። ቤቱ አምስት  
መኝታ ክፍሎችና  ስድስት መታጠቢያ ቤቶች ሁለት  ምግብ 
ማብሰያ፤ ሳሎንና ቢሮ ያለው  ነው። ለዚህ ቤት በየወሩ 50 
ሺህ ብር ይከፍላሉ።

በዚህ ቤት ውስጥ  17 ዓይነስውራን  ልጃገረዶችን  
እያኖሩ፤ እየተንከባከቡና  እያስተማሩ   ይገኛሉ  ወይዘሮ  
የወይንእሸት። ልጃገረዶቹ የመጡት ከተለያዩ  የአገሪቱ  
አካባቢዎች  ሲሆን  ከአማራ፣ ከኦሮሚያ፣ ከደቡብ  የመጡ 
ይገኙበታል ። ዕድሜያቸው  ከሰባት  እስከ 18 ዓመት  
ይደርሳል። ብሬል የሚማሩትን ጨምሮ  ዘንድሮ  ለተለያየ  
የክፍል  ደረጃና  12ኛ ክፍል  የደረሱላቸውም አሉ።

ዘንድሮ   የ12ኛ ክፍል ፈተና  የምትወስደው  
ቤተልሄም  እሸቱ  አንዷ ስትሆን ተወልዳ  ያደገችው  ጅማ 
እንደሆነ ትናገራለች ። በሕፃንነቷ  ወላጆቿ  አዘውትረው  
ቤተክርስቲያን  ይወስዷት  ነበር ። ቤተክርስቲያን ውስጥ 
እየተሯሯጠች  ስትጫወት  ያም ይሄም የሚስማት 
ቆንጆና  ዓይናማ  ልጅ  ነበረች። በዚህ  መካከል  አንዱ 
ሰርቋት  ይሄዳል። ሁለት  ዓይኖቿን በማጥፋትም  ብዙም 
ከአካባቢው ሳይርቅ  እናቷ ጉሊት  ትሸጥበት  ከነበረው 
አካባቢ   በስተጀርባው  በነበረ   አንድ መስጂድ  በመውሰድ   
ያስለምናታል። እናት ልጇን ፈልጋ  ስታጣ  አእምሮዋ  
ይነካል። ልጇን  በመፈለግም ስትባዝን ውላ ስትባዝን  
ታድራለች። ልጅቱን   የሰረቀው   ግለሰብ   የገቢ  ምንጭ  
አድርጎ ለብዙ ዓመታት ሲያስለምናት ይቆያል። በሕፃንነቷ 
ስለወሰዳትና  አባቷ ስለሚመስላትም   አባዬ  እያለች  
ትጠራዋለች። በዚህ መሃል  ትታመማለች።  ግለሰቡ  
ሆስፒታል  ሲወስዳት  የልጅቱ እናት  ጎረቤት  የሆነችው  
ነርስ  ልጅቱን ታውቃታለች። «ነገ ይዘሃት ና» ትለውና 
ቀጠሮ ትሰጠዋለች፡፡  በቀጠሮው ቀን ሲመጣም  ፖሊስ  
ይዛ  ትጠብቀዋለች። ግለሰቡ  ወደ  እስር  ቤት  ይሸኛል።  

ነርሷ ልጅቱን  ትረከባለች። ወላጆቿ  ልጃቸውን  ያገኛሉ። 
ቤተልሄም  የአካል ጉዳት  ብቻ ሳይሆን ከፍተኛ የሆነ  የስነ 
ልቦና   ጉዳትም   ደርሶባት ስለነበር  ፍዝዝ  ትላለች።  
ወይዘሮዋ  እንደነገሩን 24ቱን  ሰዓታት  ሙዚቃና  ሬድዮ  
በመስማት  ነው  የምታሳልፈው።

በዚህ ምክንያት ነው ከጅማ  ወደ አዲስ  አበባ 
መጥታ  ፍኖት ተሐድሶ  ለአካል  ጉዳተኛ  ሴቶች  ማህበር  
የገባችው። ትምህርቷን ተከታትላ 12ኛ ክፍል  መድረስ  
የቻለችው  በስነ ልቦና ሐኪምና  በወይዘሮ የወይንእሸት  
እገዛ መሆኑም ራሷም ትናገራለች።

ሌላዋ ከያቤሎ  አካባቢ  የመጣችውና  በማህበሩ  
የምትደገፈው  ታዳጊ  ሕፃን  ደፊ አዳሙ  ናት ። 10 
ዓመቷ  ነው።  መስማት  ብትችልም  ማየት፤ መራመድ  
በራሷ መመገብና  መፀዳዳት  አትችልም። አባቷ አምጥቶ  
ለማህበሩ ካስረከባት  በኋላ  አንድም ቀን ብቅ  ብሎ አይቷት 
አያውቅም። ቆይቶ ቆይቶ ሲደውል  ምነው ልጅህ አይደለች 
እንዴ  እንዴት  ትጠፋለህ ስለው «ውሰዳት ትይኛለሽ 
እኔ ወስጄ ምን  አደርጋታለሁ  አለኝ›› ይላሉ  ወይዘሮ  
የወይንእሸት።  በእርግጥ ስትመጣ ትጮህና ታለቅስ ነበር። 
አሁን ላይ ለቅሶዋን  ትታለች። ተረጋግታለችም።  በመሆኑም 
በቅርቡ  ኮከበ ጽባህ ትምህርት ቤት ጊቢ የሚገኘው  የአካል  
ጉዳተኞች  መማሪያ ሊያስገቧት  ዝግጅት አጠናቀዋል። 
ትምህርትን በብሬል እያሰለጠኗት ነው። ስልጠናውን  
እንዳጠናቀቀች  ትምህርት ቤት ያስገቧታል።

ወጣት  የውብነሽ  አድምጠው  ማህበሩን  
የተቀላቀለችው  ከጎንደር  መጥታ  ነው። እንደነገረችን   
ወደ አዲስ  አበባ  ያመጣቻት  ላስተምራት  በማለት 
አክስቷ ነበረች። ሆኖም  ትምህርት ቤት ሳታስገባት 
ሀብታም ዘመዷ ጋር  ታስቀጥራታለች። ደመወዝ  
ይኑራት  አይኑራት  የምታውቀው ነገር  ባይኖርም  በራስ 
መተማመን  እንዳይኖራት  አድርገው ለዓመታት  ጉልበቷን   
ሲበዘብዟት  ቆዩ። በኋላ  ትምህርት  ቤት ቢያስገቧትም  
ጥቁር ሰሌዳው ላይ  የሚፃፈውን   ማየት  አልቻለችም። 
ብዙ ቦታ ቢሞከርም  ዓይኗ አላይ አላት። ምስራች  ማዕከል  
ብሬል እንድትማር  አደረጓት።

‹‹እዚህ  ስማር  ውዬ ስመጣም  እንዲሁ  ሥራ 
ይበዛብኛል›› የምትለው ውብነሽ  ትንሽ  ትንሽ  
እንደሚታያትና  ቀጣሪዎቿ  እርጃት  ብለው  ወደ  ወይዘሮ 
የወይንእሸት  ማህበር  ያመጧት መሆኑንም  ታወሳለች። 
ወደ ማህበሩ ከገባች  በኋላ  በትምህርቷም ጎበዝ  ሆነች  
ደፍሮ  የመናገር  ሐሳቧን  የመግለጽ  ክህሎት ማዳበር 
ችላለች። ውብነሽ   ትምህርት ቤታቸው   ለመኖሪያቸው  
ቅርብ ቢሆንም  ከመኪና  አደጋዎችና  ከሌሎች  
መሰናክሎች  ለመጠበቅ  ማህበሩ በሰርቪስ  የሚያደርሳት  
መሆኑን  ገልፃልናለች። የትምህርት ቤት  ምገባን  ከሌሎች 
አቅም ከሌላቸው  የኅብረተሰብ  ክፍሎች ልጆች  ጋር  
አትሻሙም  ተብሎ  ምሳ  ተቋጥሮላቸው  ትምህርት  ቤት  
እንደሚሄዱም ትናገራለች። በቂና ተመጣጣኝ ምግብ  በቀን 
ሦስቴ መመገብ  መቻሏንም  አልሸሸገችን፡፡

ወይዘሮ የወይንእሸት በዚህ መልኩ ለዓይነስውራን  
ሴቶቹ  የሚያደርጉት  ድጋፍ ዘላቂ በመሆኑ ላይ ጥርጣሬ 
አላቸው። ሥራውን በስፋት በማስኬዱ ረገድም የገንዘብ 
ችግር  እየገጠማቸው ነው። ለቤት  ኪራይ  የሚከፍሉት  50  
ሺህ  ብር  በርካታ ዓይነስውራን  ሴቶች  መርዳት  ይችላል። 
በመሆኑም መንግሥት  አሁን ላይ  ቤት በረጅም  ጊዜ  
ሂደት ደግሞ  መሬት ሰጥቶ ግንባታ አከናውነው  ትኩረት  
የሚሹ ሴት  ዓይነስውራንን  መርዳት  የሚችሉበትን  ሁኔታ  
እንዲያመቻችላቸው  ይጠይቃሉ።

ሕፃን ደፊ አዳሙ፤

ወጣት የውብነሽ አድምጠው፤ 

ማረፊያ

ዓለም አቀፍ

አዲስ ዘመን ድሮ

የሩሲያው ፕሬዚዳንት ቭላድሚር ፑቲን ዩክሬን 
በክራይሚያ ድልድይ ላይ የሽብር ጥቃት አድርሳለች 
ሲሉ ከሰሱ። ፑቲን የዩክሬን የደኅንነት ኃይል በሩሲያ 
መሠረተ ልማቶች ላይ የሽብር ጥቃት ዓላማ ይዞ 
እንደተነሳም አስገንዝበዋል። ፑቲን ጥቃቱ የሽብር 
ጥቃት ነው ያሉት አደጋውን የሚመረምር ኮሚቴ ተጠሪ 
የሆኑትን አሌክሳንደር ባስትሪክን ባነጋገሩበት ወቅት ነው። 
ባለሥልጣናት ድልድዩ ላይ በደረሰው ጥቃት ሦስት ሰዎች 
መሞታቸውን አስታውቀዋል።  

ሟቾቹ ድልድዩ ሲጋይ በቅርብ ርቀት በተሽከርካሪ 
እያለፉ ነበር ተብሏል። «በዚህ ጥርጥር አይግባችሁ፤ ይህ 
የሩሲያን ሁነኛ መሠረተ ልማቶች ለማውደም የተቃጣ 
የሽብር እርምጃ ነው» ብለዋል ፑቲን። አክለውም፣ የዚህ 
ጥቃት ጠንሳሾቹ፣ ፈጻሚዎቹና አትራፊዎቹ ሁሉም የዩክሬን 
የደኅንነት መሥሪያ ቤት አገልግሎት ሰዎች ናቸው ብለዋል።

የመርማሪ ኮሚቴው ተጠሪ አሌክሳንደር ባስትሪኪን 
በበኩላቸው የውጭ ኃይሎች ይህ ጥቃት እንዲፈጸም ድጋፍ 
ሰጥተዋል። እንደ እርሳቸው ማብራሪያ ከሆነ ጥቃቱን 
ያደረሰው ከባድ ተሽከርካሪ ከቡልጋሪያ ተነስቶ በጆርጂያ፣ 
አርሜኒያ፣ ኖርዝ ኦሴሺያ እና ክራስኖዳር ግዛቶች አልፎ 
ነው የመጣው።

የዩክሬን ኃይሎች ይህን ጥቃት ስለመፈጸማቸው ያሉት 

ነገር የለም። የፕሬዚዳንት ቮሎድሚር ዘለንስኪ አማካሪ 
ሚካይሎ ፖዶሊያክ የፑቲንን ክስ አጣጥለውታል። 
«ፑቲን ዩክሬንን በሽብር ከሰሱ? ይህ ለሩሲያ ራሱ 
የማይመስል ነገር ነው።» ብለዋል የዘለንስኪ ረዳት። 
ረዳታቸው ይህን ይበሉ እንጂ ቅዳሜ ዕለት ፕሬዚዳንት 
ዘለንስኪ በዕለታዊው ጋዜጣዊ መግለጫቸው እንዲህ 
ብለው ነበር፦

«ዛሬ መጥፎ ቀን አልነበረም። እንዲያውም ቀኑ 
በእኛ ግዛቶች ፀሐያማ ነበር። በክራይሚያ ግን ደመናማ 
ይመስላል።» ሩሲያ በኃይል ከያዘችው የክራይሚያ ግዛት 
የሚያገናኛት ረዥሙ ድልድይ አሁን ለትራፊክ ክፍት 
ተደርጓል። ይሁንና የሚያልፉት ተሽከርካሪዎች አነስተኛ 
ጭነት ያላቸው ብቻ ናቸው። የድልድዩ አካል የሆነው 
የባቡር ሐዲድ መስመርም ለትራፊክ ክፍት ተደርጓል።

ይህ ሩሲያን ከክራይሚያ የሚያገናኘው ድልድይ 
19 ኪሎ ሜትሮች ይረዝማል። በርዝመቱም በአውሮፓ 
ተስተካካይ የለውም። በተለይ ለሩሲያ ወታደሮች ስንቅና 
ትጥቅ የሚተላለፍበት ድልድይ በመሆኑ ጠቀሜታው 
እጅግ የጎላ ነው። የክራይሚያ ድልድይ በፈረንጆቹ 2018 
በፑቲን ፊታውራሪነት ተገንብቶ የተመረቀ ነው። ይህም 
የሆነው ሩሲያ ክራይሚያን በኃይል ከያዘች ከአራት ዓመት 
በኋላ እንደሆነ የቢቢሲ ዘገባ ያመለክታል።

በክራይሚያ ድልድይ ላይ የደረሰው ጥቃት 

ኃይለማርያም ወንድሙ

ግማሽ ምዕተ ዓመት ገደማ ወደ ኋላ መለስ 

ብለን በ1960ዎቹ የታተሙትን የአዲስ ዘመን 

ጋዜጦች በዛሬው የአዲስ ዘመን ድሮ አምዳችን 

ለመዳሰስ ሞክረናል። በወቅቱ በተለያዩ 

አካባቢዎች ከተመን በላይ ዋጋ በመጫን ሲሸጡ 

የነበሩ ነጋዴዎች መቀጣታቸውን የሚነግረን 

አንድ ዘገባ አሁን ካለው የዋጋ ንረት አኳያ 

በዚያ ዘመን የነበረውን ለማየት እንዲያስችለን 

መርጠነዋል፡፡ በአዋሳ እና በአካባቢው አሉባልታ 

በመንዛት ሁከትና ሽብር ለመፍጠር የሞክሩትን 

ለመቆጣጠርና የአካባቢ ፀጥታ ለመጠበቅ 

መወሰኑን እንዲሁም በልማት ረገድም 

ሕዝብ በመተባበር በጐባ መንገድ ማሠራቱን 

በሚመለከት የተዘገቡትን ዜናዎች አካተን 

እንደሚከተለው ለንባብ አቅርበናል፡፡   
ዋጋ ያስበለጡ 605 ብር ተቀጡ

ጅማ፤ ዲላ (ኢ/ዜ/አ/) በከፋ ክፍለ ሀገር በሰኮሩና 
በመሐል ማጂ ወረዳዎች ኗሪ የሆኑ አራት ነጋዴዎች 
ከዋጋ በላይ ጨምረው ሲሸጡ በመገኘታቸው 
ተከሰው በጠቅላላው ፮፻፭ ብር መቀጫ እንዲከፍሉ 
ተፈርዶባቸዋል፡፡ 

ከተከሳሾቹ መካከል በ ፲፫ ብር ከ፶ ሳንቲም መሸጥ 
የሚገባቸውን አንድ ቁምጣ ጨው ከ፳፰ ብር እስከ ፵ 
ብር ሲሸጡ የተገኙት አቶ ናጂ አሊ ፫፻ ብር ሲቀጡ፤ አቶ 
መሐመድ ጀማልም ተመሳሳይ ጥፋት በመፈጸማቸው 
፪፻፶ ብር መቀጫ እንዲከፍሉ ተበይኖባቸዋል፡፡

አቶ አደም መሸሻና አቶ የሱፍ ትኩዬ የተባሉት 

ነጋዴዎች፤ በመሐል ማጂ ወረዳ አንድ አሞሌ ጨው 
ከዋጋው አስበልጠው በ፫ ብር ሲሸጡ በመገኘታቸው 
ተከሰው አድራጎታቸው በማስረጃ ስለተረጋገጠ፤ 
እያንዳንዳቸው ፶፭  እንዲከፍሉ ባይከፍሉ ግን በ፴፰ 
ቀናት እሥራት እንዲቀጡ የተወሰነባቸው መሆኑን 
የየወረዳው ፍርድ ቤት ዳኞች ገልጠዋል፡፡

በሌላ በኩል ደግሞ ሰሎሞን በርሔ የሕዝብ 
ማመላለሻ ሹፌር ከማዘጋጃ ቤት የሚጠየቀውን ግብር 
ላለመክፈል ሲል ሕዝብ ማመላለሻ አውቶቡሶች 
ከተከለከለው ሥፍራ ውጪ ሕዝብ ሲያሳፍርና 
ሲያወርድ በመገኘቱ ፶ ብር መቀጫ እንዲከፍል የዲላ 
ወረዳ ፍርድ ቤት ሰሞኑን በዋለው ችሎት በይኖበታል።

ተከሳሹ ቅጣቱ የተበየነበት መንገደኞችን 
ከአዋሳ ከተማ ዲላ ካደረሰ በኋላ ለመነሻና 
መድረሻ በተከለለው ሥፍራ በማውረድ ፈንታ፤ 
መንገደኞቹን ባልተለመደበት ቦታ ደብቆ ሲያወርድ፤ 
ሌሎችንም ሲያሳፍርና ሲያወርድ መገኘቱ በማስረጃ 
ስለተረጋገጠበት ነው፡፡

ሰሎሞን ከአሁን በፊትም ለመኪናዎች መነሻና 
መድረሻ ከተከለለው ቦታ አላቆምም በማለቱ ተከሶ ፲፭ 
ብር የተቀጣና ማስጠንቀቂያም ተሰጥቶት እንደነበር 
ተገልጧል፡፡

ከዚህም ሌላ ዋለልኝ ደሚ የተባለው የከባድ 
የጭነት መኪና ሹፌር አለደረጃው የ፫ኛ ደረጃ መንጃ 
ፈቃድ ይዞ በመገኘቱ ይኸው ፍርድ ቤት የ፶ ብር ቅጣት 
የበየነበት መሆኑን የደራሳ አውራጃ ፖሊስ ትራፊክ 
ክፍል ሹም የ ፲ አለቃ ነጋሽ አብዲ ገልጠዋል፡፡                                  

(ግንቦት 10 ቀን 19 68 ዓ.ም ከወጣው 
አዲስ ዘመን)

የጀምጀም ከተማ ነዋሪዎች አወናባጅ 
አድኃሪያንን ለመደምሰስ ወሰኑ

አዋሳ፤ (ኢ.ዜ.አ.) በጀምጀም አውራጃ በክብረ 
መንግሥት ከተማ የሚገኘው የ፳፫ መ/ቤቶች 
ተጠሪዎችና ሠራተኞች በከተማው የተቋቋሙት 
የኅብረት ሥራ ማኅበራት ሊቀመናብርትና የሥራ 
አስኪያጅ ኮሚቴ አባላት ባለፈው እሁድ በአውራጃው 
አስተዳደር ጽሕፈት ቤት በአደረጉት ጠቅላላ 
ስብሰባ የተሳሳተ ወሬ በማውራት የሚያወናብዱትን 
አድኃሪያንን ለመደምሰስ ስምምነት አደረጉ፡፡

በዚሁ የውይይት ስብሰባ ላይ ከተማው 
የኅብረት ሥራ ማኅበር የጥቃት ጠባቂዎችም ከፀጥታ 
አስከባሪዎች ጋር በመተባበር ፀጥታውን እንዲጠብቁ 
ስምምነት መደረጉን አንድ የአውራጃው አስተዳደር ጽ/
ቤት ቃል አቀባይ በሰጠው ዜና ገልጧል፡፡ 

ከዚህም ሌላ ስብሰባው የየቀበሌው ማኅበራት 
አብዮታችንን ለመቀልበስ የሚሞክሩትን አወናባጆችና 
አድኃሪያኖችን በየቀበሌያቸው ነቅተው መጠበቅ  
ያለባቸው መሆኑን አሳስቧል፡፡ የጀምጀም አውራጃ 
የሚገኘው በሲዳሞ ክፍለ ሀገር ውስጥ ነው ፡፡         
  ( ግንቦት 10 ቀን 1968 ዓ.ም ከወጣው አዲስ 

ዘመን)
የጐባ ከተማ ነዋሪ  መንገድ ሠራ

ጐባ ፤ (አ.ዜ.አ.) በባሌ ጠቅላይ ግዛት የሚገኘው 
የጐባ ከተማ ኗሪ ሕዝብ በዚሁ ከተማ ባለው የ፬ኛ 
ክፍለ ጦር መሐንዲስ ሻምበል ጋር በመተባበር 
በከተማዋ ውስጥ ፲፯ ኪሎ ሜትር የመገናኛ መንገዶች 
አሠርቶ በአገልግሎት ላይ አዋለ፡፡

በ፳፪ ቀናት የተሠሩት እነዚሁ ፲፯ ኪሎ ሜትር 

የውስጥ ለውስጥ መንገዶች ባለፈው ሳምንት 
ክቡር ጃጋማ ኬሎ የባሌ ጠቅላይ ግዛት እንደራሴ 
ተዘዋውረው በመጐብኘት ሕዝቡንና የመሐንዲሱን 
ክፍል  አባላት አመስግነዋል፡፡  

በሕዝብ መዋጮ የተገነባው መንገድ በነዳጅና  
የጉልበት ርዳታ የተሠራ ነው፡፡ መንገዱ ከጠቅላይ 
ግዛቱ ጽሕፈት ቤት እስከ ባማ ገፈርሳ ድረስ ፪ ኪሎ 
ሜትር ከሥላሴ ቤተክርስቲያን ድልድይ እስከ ቡርቂቁ 
ት/ቤት ድረስ ፬ ኪሎ ሜትር በቂጣበል ሠፈር የውስጥ 
ለውስጥ መገናኛ መንገድ ፪ ኪሎ ሜትር፣ከዶሮ 
ተራ እስከ ሚጫ ት/ቤት ድረስ ፪ ኪሎ ሜትር 
ከአውቶቡስ ጣቢያ እስከ ጀማሪ ት/ቤት ድረስ ፪ 
ኪሎ ሜትር፤በነጋዴ ሠፈር አካባቢ የውስጥ ለውስጥ 
መገናኛ መንገድ ፫ ኪሎ ሜትር መሆኑን የጐባ ከተማ 
ማዘጋጃ ቤት ሹም አቶ አብርሃም ዘለቀ በዚሁ ጊዜ 
አስታውቀዋል፡፡ 

በከተማው ሕዝብ በማዘጋጃ ቤቱና በ፬ኛ ክፍለ 
ጦር የመሐንዲስ ሻምበል ትብብር የተሠራው ይኸው 
፲፯ ኪሎ ሜትር የመገናኛ መንገድ ከግራ ቀኙ የውሃ 
መውረጃ ቦይ ያለው ሲሆን፤ በማከታተል ጠጠር 
የሚለብስ መሆኑን አቶ አብርሃም ዘለቀ በተጨማሪ 
አስረድተዋል፡፡ 

ክቡር እንደራሴው ከዚሁ ጉብኝታቸው ሌላ 
ማዘጋጃ ቤቱ በከተማው ውስጥ በሚገኙ ዋና ዋና 
መንገዶችና ግራና ቀኝ ቱቦ ቀብሮ ያሠራቸውን ፲፬ ኪሎ 
ሜትር መንገዶች በመመልከት የተጓደሉት ተሟልተው 
እንዲሠሩ መምሪያ ሃሳብ ሰጥተዋል፡፡    

(የካቲት 27 ቀን 1966 ዓ.ም ከወጣው 
አዲስ ዘመን)

በመላው ዓለም 
ከሚመዘገበው እራስን 
የማጥፋት ክስተት ከፍተኛ 
ቁጥር ያለው አፍሪካ አህጉር 
ውስጥ እንደሚፈጸም 
የዓለም ጤና ድርጅት ገለጸ። 
እንደ ድርጅቱ መግለጫ 
ከሆነ በዓለም ላይ ከፍተኛ 
ቁጥር ከተመዘገበባቸው 
አስር አገራት ስድስቱ 
የሚገኙት በአፍሪካ አህጉር 
ውስጥ ነው።

በአህጉሪቱ የሥነ 
አእምሮ ህክምና እና ድጋፍ 
የሚሰጡ ባለሙያዎች 
ቁጥርም እጅግ ዝቅተኛ 
መሆኑን ገልጿል። በዚህም 
በአፍሪካ ውስጥ አንድ 
ሳይኪያትሪስት ሐኪም 
ለግማሽ ሚሊዮን ያህል ሰዎች አገልግሎት ይሰጣል።

ይህ ደግሞ የዓለም ጤና ድርጅት ከሚያስቀምጠው 
የባለሙያና የተጠቃሚዎች ምጥጥን አሃዝ በአንድ መቶ 
እጥፍ ያነሰ ነው። በአፍሪካ ከሚኖሩ 100ሺ ሰዎች ውስጥ 
11 ሰዎች እራሳቸውን ያጠፋሉ ተብሎ የተመዘገበ ሲሆን፣ 
ይህ ቁጥር በዓለም ላይ አማካይ ነው ተብሎ ከተቀመጠው 
ከ100 ሺህ ዘጠኝ ሰዎች እራሳቸውን የማጥፋት ክስተት 
አኳያ ከፍተኛው እንደሆነ የመንግሥታቱ ድርጅት የጤና 
ተቋም ገልጿል።

ለሰዎች እራስን የማጥፋት ድርጊት እንደምክንያት 
በቀዳሚነት የተቀመጠው የአእምሮ ጤና ችግር ሲሆን፣ 
ይህም እስከ 11 በመቶ ለሚሆኑት ሰበብ እንደሆነ 
ተነግሯል። የዓለም የጤና ድርጅት እንደሚለው በአፍሪካ 
አህጉር ውስጥ የአእምሮ ጤና ባለሙያዎች በአብዛኛው 
የሚገኙት በከተሞች አካባቢ ስለሚሆን፣ በገጠሩ ክፍል 
ያሉ ነዋሪዎች አገልግሎቱን የማግኘት ዕድላቸውን 

እራስን የማጥፋት ከፍተኛው ቁጥር በአፍሪካ 
ተመዘገበ

ያጠበዋል።

የዓለም ጤና ድርጅት የአፍሪካ ክልል ዳይሬክተር 
የሆኑት ማስሂዲሶ ሞኤቲ እንደሚሉት፣ በአገራት የጤና 
ፕሮግራሞች ውስጥ የአእምሮ ጤና ችግሮችን የመከላከሉ 
አማራጭ ቅድሚያ ስለማይሰጠው እራስን የማጥፋት 
ሁኔታ ዋነኛ የኅብረተሰብ ጤና እክል ሆኗል።

እራስን የማጥፋትን ክስተቶች ለመከላከል ግንዛቤን 
ለመፍጠርና እርምጃዎች እንዲወሰዱ ለማበረታታት 
የዓለም የጤና ድርጅት በአሁኑ ጊዜ በአህጉሪቱ ውስጥ 
የማኅበራዊ ሚዲያ ዘመቻ እያካሄደ ነው።

ይህ የማኅበራዊ ሚዲያ ዘመቻ የተጀመረው 
በመጪው መስከረም 30 ከሚከበረው የዓለም የአእምሮ 
ጤና ቀን ቀደም ብሎ ነው። በዚህም ዘመቻው የዓለም 
ጤና ድርጅት በአፍሪካ አህጉር ውስጥ 10 ሚሊዮን 
የሚደርሱ ሰዎች ጋር መልዕክቱን ለማድረስ አቅዶ እየሠራ 
መሆኑን ቢቢሲ ዘግቧል።



ከኢትዮጵያ ኅብረት ሥራ ኮሚሽን ጋር በመተባበር 
በየሳምንቱ የሚታተም

ይህ ቦታ 
ለማስታወቂያ ክፍት ነው!ስፖርት

አዲስ ዘመን

ማ
ክ

ሰኞ

ብርሃን ፈይሳ

በዓለም አትሌቲክስ የፕላቲኒየም እንዲሁም ሌሎች 
ደረጃዎች የተሰጣቸው ውድድሮች እንደተለመደው 
በሳምንቱ የመጨረሻ ቀናት ተከናውነዋል።  በእነዚህም 
ውድድሮች ላይ የተሳተፉ ኢትዮጵያውያን አትሌቶች 
በውጤታቸው የራሳቸውንና የሃገራቸውን ስም ማስጠራት 
ችለዋል።  የፕላቲኒየም ደረጃ ባለው የቺካጎ ማራቶን 
ኢትዮጵያውያኑ አትሌቶች በሁለቱም ጾታ የተወዳደሩ 
ሲሆን፤ በወንዶች በኩል ሰይፉ ቱራ ሁለተኛ በመሆን 
ውድድሩን አጠናቋል። 

በወንዶች መካከል በተደረገው ውድድር ኬንያዊው 
አትሌት ቤንነን ኪፕሩቶ አሸናፊ ሲሆን፤ የገባበት ሰዓትም 
2:04:24 ሆኖ ተመዝግቦለታል።  ጠንካራ ተፎካካሪ 
የነበረውና አስቀድሞ የአሸናፊነት ግምት አግኝቶ የነበረው 
አትሌት ሰይፉ ደግሞ በጥቂት ሰከንዶች ልዩነት ተቀድሞ 
ሁለተኛ በመሆን አጠናቋል።  አትሌቱ የገባበት ሰዓትም 
2:04:49 ነው። 

በሴቶች በኩል ኬንያዊቷ ሩት ቺፕጌቲች አሸናፊ 
ስትሆን፤ ፈጣን በነበረው ሩጫ ከፍተኛ ልዩነት 
በመፍጠርም ነው ድሏን ያጣጣመችው።  አትሌቷ 
ርቀቱን የሸፈነችበት 2:14:18 የሆነ ሰዓት ደግሞ ሁለተኛው 
የማራቶን ፈጣን ሰዓት በሚል ሊያዝላት ችሏል።  

አሜሪካዊቷ ኤምሊ ሲዝን እና ኬንያዊቷ ቪቪያን 
ኪፕላጋት ደግሞ ሁለተኛና ሶስተኛ ሆነዋል።  ብርቱ 
ተፎካካሪዎች የነበሩት ኢትዮጵያውያኑ አትሌቶች ሩቲ 
አጋ እና ዋጋነሽ መካሻም አራተኛ እና አምስተኛ ደረጃን 
በመያዝ ውድድሩን ለመፈጸም ችለዋል።   

እስከ ስድስት ያለውን ደረጃ ተቆጣጥረዋል።  ጸዳል 
ገብረጻዲቅ እና ጌጤ ጉታ ደግሞ ስምንተኛ እና አስረኛ 
ሆነዋል።  

የ31ዓመት እድሜ ባለውና ከማራቶን ጎን ለጎን 
በሚካሄደው የሊዝበን ግማሽ ማራቶንም በተመሳሳይ 
ኢትዮጵያውያን አትሌቶች ውጤታማነታቸውን 
አሳይተዋል።  አስደናቂ የሆነ ፉክክር በታየበት የወንዶቹ 
ውድድር አንደኛ እና ሁለተኛ በመሆን ያጠናቀቁት 
አትሌቶች በመካከላቸው የነበረው የሁለት ሰከንዶች 
ልዩነት ብቻ መሆኑ የስፖርት ቤተሰቡን አስገርሟል።  
በጎዳና ላይ ሩጫዎች እምብዛም ባልተለመደውና 
ተያይዘው በገቡበት በዚህ ውድድር አሸናፊ የሆነው 
ኬንያዊው ቻርለስ ኪፕኩሩይ ሲሆን፤ በሁለት ሰከንዶች 
ብቻ የተቀደመው ኢትዮጵያዊው ድንቃለን አየለ ደግሞ 
ሁለተኛ ለመሆን ተገዷል።  ዩጋንዳዊው አይዛክ ኪቤት 
ደግሞ ሶስተኛው አትሌት ሆኗል።    

ኢትዮጵያውያን የተሻለ የአሸናፊነት ታሪክ ባላቸው 
የሴቶች ግማሽ ማራቶን ውድድር እንደተለመደው 
በበላይነት ተጠናቋል።  አሸናፊዋ አትሌትም እመቤት 
ንጉሴ ስትሆን የገባችበት ሰዓትም 1:09:35 ሆኖ 
ተመዝግቧል።  ኬንያውያኑ ሉድዊና ቼፕንጌቲች እና 
ፌይዝ ኪሙታይ ደግሞ ኢትዮጵያዊቷን ተከትለው የገቡ 
አትሌቶች ናቸው።  

በአለምነህ ቸርነት

ሀገር አቀፍ የኅብረት ሥራ ሴክተር ለ2015 
በጀት ዓመት እቅድ ስትራቴጂካዊ አቅጣጫዎች 
በማስቀመጥ ስምምነት ላይ ደርሷል።  ሴክተሩ 
ከጅምላ አሠራር ወጥቶ በዋና ዋና ስትራቴጂካዊ 
ጉዳዮች ላይ ውጤታማ ሥራ መሥራት እንዲችል 
ባስቀመጠው መርሕ መሠረት በበጀት ዓመቱ 
በኅብረት ሥራ ልማትና ክትትልና ቁጥጥር 
የትኩረት መስኮች ላይ እንደሚሠራ ይፋ 
አድርጓል።  ግብርና፣ ሸማችና የፋይናንስ ልማት 
ዋና ዘርፎች መሆናቸውን ለይቶ ያስቀመጠው 
ጉባዔው በዋነኝነት የግብርና ዘርፍን በአዳዲስ 
አሠራር በማጠናከርና ማዘመን፣ የአሠራርና 
ቁጥጥር ሥርዓት ተግባራዊ በማድረግ፣ ሕግና 
ደንብ በማስከበር፣ ስታንዳርድ ያሟሉ ኅብረት 
ሥራ ማኅበራትን ለመፍጠር የሪፎርም ሥራ 
በመሥራትና የቁጠባ ዘርፍን በማስፋፋት ላይ 
ትኩረት አድርጎ እንደሚሠራ አሳውቋል። 

የኢትዮጵያ ኅብረት ሥራ ኮሚሽን 
ከተቋቋመበት ዓላማዎች መካከል አንዱ 
የሀገራችንን የግብርና ክፍለ ኢኮኖሚ ለመደገፍ 
በግብርና ዘርፍ ላይ ያተኮሩ የኅብረት ሥራ 
ማኅበራትን ማደራጀትና ማጠናከር ነው።  
በዚህም መሠረት በእንስሳት ሀብት ልማት 
ሀገራችን ያላትን እምቅ አቅም ለመጠቀም በሀገር 
አቀፍ ደረጃ በእንስሳት ምርቶች (በፍየል፣ በግ፣ 
ዶሮ፣ ከብት ማደለብ፣ በእንቁላልና ወተት 
ማምረት ላይ ትኩረት በማድረግ ኅብረት ሥራ 
ማኅበራት የማደራጀት ሥራ ለመሥራት ታቅዶ 
እንደሚሠራ አቅጣጫ ተቀምጧል።  

ጥናቶች እንደሚያሳዩት፤ የእንስሳት ሀብት 

ልማት ዘርፍ ከጠቅላላ የሀገር ውስጥ ምርት አንጻር 
ከ15 እስከ 17 በመቶ ድርሻ አለው።  ሆኖም ግን 
ሀገራችን ይህን ዘርፍ በአግባቡ አልተጠቀመችበትም 
ማለት ይቻላል።  ለአብነት ያህል የኢትዮጵያ እንቁላል 
የነፍስ ወከፍ ፍጆታ በዓመት ሰባት እንቁላል፣ የዶሮ 
ሥጋ የነፍስ ወከፍ ፍጆታ በዓመት ዜሮ ነጥብ ስምንት 
ኪሎ ግራም እና የወተት የነፍስ ወከፍ ዓመታዊ ፍጆታ 
70 ሊትር ሲሆን ይሄም ከአፍሪካ አማካይ እጅግ ያነሰ 
መሆኑ ለዚህ እንደማሳያ ተደርጎ ይወሰዳል። 

በበጀት ዓመቱ በእንስሳት ሙያተኞች(በእንስሳት 
ሳይንስ፣ በእንስሳት ምርት፣ በወተት ቴክኖሎጂ፣ 
በመኖ ልማት፣ በእንስሳት ህክምና ወዘተ..) 
የሚመራና ተግባራዊ የሚደረግ 90 የግብርና 
ኅብረት ሥራ ማኅበራት በሁሉም ክልሎችና ከተማ 
አስተዳደሮች የሚደራጁ ሲሆን ማኅበራቱ የእንስሳት 
ምርትን ለኅብረተሰቡና ለመንግሥታዊ ተቋማት 
(ሆስፒታሎች፣ ማረሚያ ቤቶች፣ ለትምህርት ቤት 
ምገባ ፕሮግራም ለመሳሰሉት) በተመጣጣኝ ዋጋ 
ያቀርባል ተብሎ ይጠበቃል።  ይህ ፓይለት ፕሮጀክት 
አባላት የራሳቸውን ገቢ እንዲያሳድጉ ከማስቻል ባለፈ 
በሃገራዊ ኢኮኖሚ እድገት ላይ የራሱን አስተዋጽኦ 
የሚያበረክት ነው።  

የኢትዮጵያ ኅብረት ሥራ ኮሚሽን የእንስሳት 
ሀብት ልማት ዘርፍን ውጤታማ ማድረግ እንዲቻል 
በሙያተኞች የሚደራጁ ኅብረት ሥራ ማኅበራትን 
በቴክኒክና ፋይናንስ ለመደገፍ ከኢትዮጵያ ልማት 
ባንክ ጋር የትብብር ስምምነት አድርጓል።  በዚህም 
መሠረት የኢትዮጵያ ልማት ባንክ በፕሮጀክቱ 
ለታቀፉት የእንስሳት ሙያተኞች ኅብረት ሥራ 
ማኅበራት የአጭር፣ የመካከለኛና የረጅም ጊዜ 
ብድር፣ የሊዝ ፋይናንሲንግ አገልግሎትና ከፕሮጀክቱ 

ጋር ተያያዥነት ያላቸው የተለያዩ የቴክኒክ ድጋፍና 
ስልጠናዎች እንደሚሰጥ ይጠበቃል።  እንዲሁም 
የመሥሪያ ቦታ፣ የቴክኖሎጂ አቅርቦትና የተለያዩ 
የአሠራር ሥርዓቶች እንዲያገኙ ከባለድርሻ አካላት 
ጋር በቅንጅት ይሠራል ተብሏል። 

ቡና፣ አትክልትና ፍራፍሬ ልማት ዘርፍ ሌላው 
ልዩ ትኩረት የተሰጠው ነው።  በመሆኑም በእነዚህ 
ምርቶች ያሉ ዋና ዋና ማነቆዎችን ለመቅረፍ ከባለድርሻ 
አካላት ጋር በቅንጅት እንደሚሠራ ጉባዔው 
አስገንዝቧል።  የተሳለጠ የግብርና ምርት አቅርቦት 
በትምህርት ቤት ምገባ ፕሮግራም እንዲፈጠር 
መጋቢ እናቶችን ከአምራች ኅብረት ሥራ ማኅበራት 
ጋር በማስተሳሰር የተጀመረው የኮንትራት ግብርና 
ምርት አቅርቦት ስምምነት ተጠናክሮ እንደሚቀጥል 
ተመልክቷል።  

ጉባዔው በሃገር አቀፍ ደረጃ በግብይት ሥርዓት 
ያለውን መዛባት ለማስተካከል ከባለድርሻ አካላት 
ጋር በመቀናጀት ለመፍታት እየተደረገ ያለውን ጥረት 
አጠናክሮ እንደሚቀጥል አጽንኦት ሰጥቷል።  ሃገራዊ 
የግብርና ምርት የማምረት አቅምን ያገናዘበ የምርት 
አሰባሰብ ሥራ ለማከናወን እንደ መጋዘን ያሉ መሠረተ 
ልማቶችን የውስጥ አቅምን አሟጦ በመጠቀም ዝግጁ 
ማድረግ የቅድሚያ ቅድሚያ የሚሰጠው ተግባር 
መሆኑ ተገልጿል።  እንዲሁም የግብርና ምርቶች 
ዋጋ ትመና ወሳኝ ጉዳይ በመሆኑ በማንና እንዴት 
እንደሚወሰን የዋጋ አተማመን አሠራር ሥርዓት 
መዘርጋት ያስፈልጋል ሲል ጉባዔው አስምሮበታል። 

በዓመታዊ የሀገር አቀፍ የኅብረት ሥራ 
ሴክተር የዕቅድ ምክክር ጉባኤ የኅብረት ሥራ 
ማኅበራት ሪፎርም ሥራ ሌላው ትኩረት የተሰጠው 
ስትራቴጂካዊ ጉዳይ ነው።  ስታንዳርድ ያሟሉ 

ኅብረት ሥራ ማኅበራትን ለመፍጠር የሪፎርም 
ሥራ የግድ ማከናወን ይገባል ተብሏል።  በዚህም 
መሠረት ኅብረት ሥራ ማኅበራት አቅም ባላቸው 
ሙያተኞች እንዲመሩና ሥራዎችን እንዲያከናውኑ 
ከማድረግ ባለፈ ምንም አዓይነት እሴት 
የማይጨምር አደረጃጀትን ማስወገድ አጽንኦት 
ተሰጥቶታል።  ለዚህ ደግሞ የሬጉላተሪ ሥራን 
በማጠናከር ለኅብረት ሥራ ማህበራት ደረጃ 
መስጠት እንደሚገባ ተገልጿል። 

በኅብረት ሥራ ማህበራት እየታዩ ያሉ የሕግ 
ጥሰቶችና ሌብነትን ለመከላከል ሕግ የማስከበር 
ሥራ እንደ አንኳር ስትራቴጂካዊ ዕቅድ ተደርጎ 
በጉባዔው ተወስዷል።  እስከ አሁን ሕግን 
ለማስከበር የተደረገው ጥረት ጉድለቶች እንዲቀንሱ 
ሚና የተጫወተ ቢሆንም የበለጠ ውጤታማ ሥራ 
ለመሥራት የመግባቢያ ሰነድ ተፈርሟል።  

በኅብረት ሥራ ማኅበራት የሚታየውን 
የአሠራር ጉድለቶች ለይቶ እርምት ለመውሰድ 
የሂሳብና የኦዲት ባለሙያዎች ኅብረት ሥራ 
ማኅበራት በማቋቋም ክፍተቶችን ለመሙላት ጥረት 
እንደሚደረግ እና አመራሩን የሚያግዝ አማካሪ 
ቦርድ የመሰየም ሥራ በበጀት ዓመቱ ተግባራዊ 
ለማድረግ እንደሚሠራ እንደ አቅጣጫ ተይዟል።  
አሁን ባሉት የኅብረት ሥራ አደረጃጀት ያልተሠሩ 
ትላልቅ አጀንዳዎችን ለማስፈጸምና የኅብረት ሥራ 
እንቅስቃሴዎችን ውጤታማ ለማድረግ ዘርፍ ተኮር 
የተለያዩ ፌዴሬሽኖች በጥናት ላይ በመመሥረት 
ለማቋቋም ጉባዔው በአንኳር ዕቅዱ አካቷል።  
የፖሊሲ፣ ስትራቴጂ፣ የሕግ ማዕቀፍና ዘመናዊ 
አሠራሮችን ለመዘርጋት እንደዚሁም አንድ ሃገር 
አቀፍ  ሊግ ይቋቋማል ተብሏል።  

በሳምንቱ መጨረሻ ኢትዮጵያውያን አትሌቶች ስኬታማ 
የሆኑባቸው  የጎዳና ላይ ውድድሮች

በበጀት ዓመቱ አዳዲስ ትልሞችን ለማሳካት የወጠነው የኅብረት ሥራ ሴክተር

አትሌት ሰይፉ ቱራ የቺካጎ ማራቶንን ሁለተኛ በመሆን 
አጠናቋል፤

በፖርቹጋል በሚካሄደውና በዓለም አትሌቲክስ 
የወርቅ ደረጃ የተሰጠው የሊዝበን ማራቶንም 
በሳምንቱ መጨረሻ ቀናት የተደረገ ውድድር ሲሆን፤ 
ኢትዮጵያውያኑ አትሌቶች በሁለቱም ጾታ ውጤታማ 
ሊሆኑ ችለዋል።  ዘንድሮ ለ36ኛ ጊዜ በተካሄደው በዚህ 
ውድድር ላይ በወንዶች በኩል የአምናው አሸናፊና 
የቦታው የክብረወሰን ባለቤት አንዷለም በላይ በድጋሚ 
ሰዓቱን በማሻሻል አሸናፊ ሆኗል።  አትሌቱ ባለፈው ዓመት 
ድሉ 2:05:52 የሆነ ሰዓት ያስመዘገበ ሲሆን፤ በዘንድሮው 
ውድድርም ከአምናው በደቂቃዎች የፈጠነ ሰዓት በመሮጥ 
የሃገሩን ልጆች አስከትሎ ገብቷል።  ሁለተኛ በመሆን 
ውድድሩን የፈፀመው ሌላኛው ኢትዮጵያዊ ሃፍቱ ተክሉ 
02:06:33 የሆነ ሰዓት ሲያስመዘግብ፤ ብርሃን ነበበው 
ደግሞ 02:07:04 በሆነ ሰዓት የሶስተኝነቱን ደረጃ ይዟል።  

በዚህ ውድድር በሴቶች ኢትዮጵያውያን አትሌቶች 
የተሻለ የአሸናፊነት ታሪክ ያላቸው ሲሆን፤ ዘንድሮ 
ግን በኬንያዊቷ አትሌት ቦርነስ ጄፕኪሩይ የበላይነት 
ሊጠናቀቅ ችሏል።  ይሁንና ከአንድ እስከ አስር ባለው 
ደረጃ ከጥቂት የውጪ አትሌቶች በቀር በኢትዮጵያውያኑ 
አትሌቶች የተያዙ ናቸው።  ከአንድ ደቂቃ መዘግየት በኋላ 
የርቀቱን የመጨረሻ መስመር በሁለተኝነት የረገጠችው 
ኢትዮጵያዊቷ አትሌት ሶሮሜ ነጋሽ ስትሆን፤ ብዙነሽ 
ጌታቸው፣ ኡርጌ ዲሮ፣ ፎዚያ ጀማል እና ዘርፌ ልመንህ 

